
Shkup, 29 tetor - Maqedonia renditet në
vendin e 112-të në botë nga 178 shtete
lidhur me brishtësinë e shteteve. Ajo, së
bashku me Shqipërinë në vendin e 124
dhe Qipron në vendin e 121, gjendet në
grupin e shteteve të rajonit me shenjë
paralajmërimi. Maqedonia, sipas studi-

mit të vitit 2017 të Fondit për paqe mbi
brishtësinë e shteteve, bën pjesë në gru-
pin e pestë të shteteve, sipas treguesve
të ndryshëm të brishtësisë, duke qën-
druar në një zonë “neutrale”, larg listës
së shteteve në rrezik të lartë apo atyre
me brishtësi të ulët. Si shtet shumë i

qëndrueshëm, i pari në listë renditet
Finlanda. Në grupin e dytë bëjnë pjesë
14 shtete të qëndrueshme si ato skan-
dinave , Zvicra, Gjermania etj. Në grupin
e shteteve shumë stabile bëjnë pjesë
Belgjika, Sllovenia, Franca, Britania e
Madhe etj. Në grupin e...

Maqedonia në zonën neutrale  

Trepça, aty
ku punohet
një kilometër
nën tokë

“Karllosi” 
nga
Kumanova

“Është e vërtetë se
shumë klube në at kohë
e pëlqenin lojën time dhe
sjelljen profesionale gjatë
lojërave dhe si rezultat i
kësaj dëshironin të më
transferojnë, mirëpo
asnjëherë nuk mendoja
ta ndryshoj apo ta zë-
vendësoj KF Bashkimi
me ndonjë klub tjetër në
vend. Kisha respekt edhe
pse kisha oferta të mira,
por deri në fund dëshi-
roja të jem në klubin tim
të zemrës....

“Ne nuk
mund të 
mbijetojmë”

Hidhërimi 
i Thaçit 
me BE-në

BDI ka arritur të fitojë Strugë, Tetovën, Çairin, Dibrën, Dollnenin, Tearcën, Sarajin, Likovën dhe Pllasnicën, që së

bashku me Kërçovën, në katër vitet e ardhshme do të drejtojë me 10 komuna. Aleanca për Shqiptarët ka marrë

drejtimin e tri komunave - Gostivarin, Vrapçishtin dhe Bogovinën. BESA ka marrë vetëm një komunë - Zhelinën,

ndërsa Azem Sadiku i PDSH-së edhe katër vitet e ardhshme do të udhëheq me Studeniçanin

BDI 10 komuna, ASH 3,
BESA 1 dhe PDSH 1

Zgjedhjet lokale 2017 

� FAQE 2-3

Shkup, 29 tetor - Një dekadë prej
se në Maqedoni është bërë i
obligueshëm arsimi i mesëm,
nuk kanë mjaftuar që shteti t’ju
ofrojë mundësi shkollimi në
mënyrë të barabartë të gjithë
nxënësve. Janë 23 komuna nga
80 gjithsej, të cilat nuk pose-
dojnë as edhe një objekt shkol-
lor, ku nxënësit e moshës së ar-

simit të mesëm, do të mund të
vijonin me këtë nivel shkollimi.
Pra, përveç se nuk kanë shkol-
la të mesme si subjekte juridike,
Komuna si Haraçina apo Stude-
niçani në Shkup, Zhelina,
Tearcë apo Bogovina në Tetovë
(ku numri i nxënësve të shkolla-
ve të mesme është me mijëra),
nuk kanë as paralele të disper-

zuara të shkollave të mesme, të
cilat gjenden nëpër qytete. Ini-
ciativat nuk kanë munguar, por
mungon përkushtimi institucio-
nal për të orientuar investimet
kapitale të Ministrisë të Arsimit
dhe Shkencës (MASH), në the-
melimin dhe ndërtimin e shkol-
lave të mesme në komunat e
lartpërmendura...

Haraçina, shumë iniciativa dhe asgjë gati

� FAQE 4

Botët para-
lele të Carles

Puigdemont

Nis seria e
sesioneve për

konkursin

Shkupi i
pasigurt për

tetovarët

LSDM fitoi 
19 komuna,

VMRO 3

Teuta Arifi tha se në Tetovë  për herë të dytë votohet një grua dhe premtoi se hapur dhe me
nder do të punojë në realizimin e asaj që u ofrua në fushatë Aktuale

Redaksia e gazetës KOHA

Shkup, 29 tetor - Bashkimi
Demokratik për Integrim ar-
riti të rikthejë Komunën e
Strugës, ndërsa fitore ka
shënuar edhe Tetovë, Çair,
Dibër, Dollnen, Tearcë,
Saraj, Likovë dhe Pllasnicë.
Vet kryetari i BDI-së, Ali Ah-
meti ka informuar për fi-
toren e Ramiz Merkos në
Strugë, të Teuta Arifit në
Tetovë, Visar Ganiut në Çair,
të Ruzhdi Latës, të Erkan
Arifit në Likovë, ndërsa ka
falënderuar të gjithë votuesit
që kanë mbështetur kandi-
datët e BDI-së. Me Kërçovën,
që BDI e fitoi në raundin e
parë, tashmë në katër vitet e
ardhshme do të drejtojë 10
komuna. "Sigurisht se gjatë
një fitore të këtillë të madhe
ka beteja të caktuara të
humbura, por nuk do të
thotë se është humbur e tërë
lufta, siç është rasti me Gos-
tivarin, ku në epërsi është
kandidati tjetër, por edhe
prej ku ende po priten rezul-
tatet e fundit që të konfir-
mohet saktë cili është fitue-
si", tha Ahmeti nga selia e
partisë në Reçicë të Vogël.
Në ndërkohë, kandidatja e
BDI-së për kryetare të
Tetovës, Teuta Arifi iu falën-
derua BDI-së për mbështet-
jen për edhe një mandat
katërvjeçar për këtë funk-
sion. "Dua t'u falënderohen
aktivistëve tanë, por edhe
qytetarëve të cilët në këto zg-
jedhje e vlerësuan punën
tonë të përfunduar dhe pro-
jektet e përfunduara dhe
premtoj se edhe në man-
datin e ardhshëm do të
punoj për të gjithë qytetarët
pa dallim të përkatësisë et-
nike dhe politike", tha ajo.
Arifi shtoi se në Tetovë  për
herë të dytë votohet një grua
dhe premtoi se hapur dhe
me nder do të punojë në re-
alizimin e asaj që u ofrua në
fushatë.  "Në katër vitet e
ardhshme do të punojmë në
projektet e përbashkëta që

të tregojmë se Tetova që e
duam është e vlefshme për
këtë", tha ajo. Koalicioni
ASH-BESA nga ana tjetër ka
arritur të fitojë Komunën e
Gostivarit me Arben Tar-
avarin, ndërsa ASH do të
drejtojë edhe Komunën e
Vrapçishtit me Isen Shaban-
in dhe Bogovinën me Albon
Xhemaili, ndërsa në Zhelinë
fitues ka dalë kandidati i
Lëvizjes BESA, Blerim Sejdiu
kundrejt kryetarit të deritan-
ishëm, Fatmir Izairi. 

Sela nuk i pranon 
rezultatet zgjedhore

Kryetari i Aleancës për
Shqiptarët Zijadin Sela nuk i
pranon rezultatet ne votimi i
sotëm për zgjedhjet lokale
ku, siç deklaroi sonte, ka pa-
sur ryshfet dhe shantazhe të
votuesve të kryera nga ak-

tivistë partiakë së bashku
me policinë e "shtetit ju-
ridik". "Nuk e pranojmë këtë
rezultat", tha Sela dhe par-
alajmëroi se do të parashtro-
jnë ankesa deri te komisioni
komunal zgjedhor dhe deri
te Komisioni Shtetëror i Zg-
jedhjeve. Ai e porositi liderin
e BDI-së, Ali Ahmetin se e
pret në zgjedhjet parla-
mentare dhe vlerësoi se lid-
eri i LSDM-së dhe kryemi-
nistër Zoran Zaev edhe pse
deklarativisht është
angazhuar për jetë, barazi
dhe bashkëjetesë, ka arritur,
siç tha, edhe më shumë ta
thellojë ndarjen mes bashkë-
sive etnike në Strugë. "Duke
pasur parasysh se demokra-
cia është vullneti i shumicës,
ndërsa shumica në Strugë
është e popullatës shqiptare,
në të gjitha fshatrat
shqiptare 100 për qind edhe

te trupi votues shqiptar e
kemi fituar BDI-në edhe atë
me rezultat të thellë nga dy
kundrejt një. Përkundrazi,
nëse dikush ka dashur të
godasë mbi legjitimitetin  tim
si kryetar i Aleancës për
Shqiptarët më kanë bërë
edhe më të fuqishëm. Ali Ah-
meti të pres në zgjedhjet par-
lamentare", deklaroi Sela.
“Nëpërmjet ndërhyrjes së
kryeministrit në kundërsh-
tim me rekomandimet e
Pribesë, ai ka ardhur dhe ka
bërë fushatë për kundërkan-
didatin. Këtë e arriti duke e
thelluar ndarjen”, shtoi Sela.

Në Çair, kandidati i
Lëvizjes BESA, Zeqirija
Ibrahimi ka humbur me dal-
lim prej rreth 230 votave,
ndërsa Bilall Kasami me
rreth 1000 vota më pak se
Teuta Arifi. Arben Taravari i
ASH-së që në orën 20 ka fil-

Xhaferi: Të
votojmë në

mënyrë evropiane
Kryetari i Parlamentit të Repub-

likës së Maqedonisë, Talat Xhaferi,
pas votimit në vendlindjen Forinë të
Gostivarit, dha deklaratë për mediat
në të cilën qytetarëve u uron siç tha
për mënyrën evropiane të votimit. "Më
gëzon fakti që atmosfera është e qetë
dhe që qytetarët kanë mundësi të vo-
tojnë në mënyrë evropiane. Ky është
përfitim i sistemit politik në Repub-
likën e Maqedonisë me të cilin qyte-
tarët lirshëm e shprehin vullnetin e
tyre të lirë. Shpresoj se deri në fund të
ditës do të jetë kështu siç edhe filloi
procesi zgjedhor", deklaroi kryetari
Xhaferi. Në këtë kontekst, ka shtuar
ai, dëshiroj t'u uroj qytetarëve për
marrëdhëniet e tyre dhe pretenden-
tëve që do ta fitojnë besimin e tyre."Ky
trend më gëzon dhe dëshiroj që edhe
një herë t'u uroj për mënyrën e këtil-
lë të votimit dhe se ky nivel do të mba-
het edhe më tej", deklaroi Xhaferi.

Ibrahimi: Të gjithë
të bëjnë zgjedhjen

e tyre
Kandidati për kryetar Komune të

Çairit nga radhët e Lëvizjes BESA, Ze-
qirija Ibrahimi, gjatë paradites, në
hapësirat e SHF "Petar Zdravkovski-
Penko", e ka kryer të drejtën e votës.
Si në rrethin e parë, ashtu edhe në
balotazh ishte i shoqëruar nga
bashkëshortja e tij. "Erdha të kryej
obligimin tim si qytetar, duke përcjell
mesazhin që të gjithë qytetarët të dalin
dhe të bëjnë zgjedhje e tyre, të japin
votën e tyre në këtë raund të dytë",
deklaroi Ibrahimi.

Erkani i BDI-së
fitoi Likovës

Në Likovë, bindshëm edhe në
rrethin e dytë të zgjedhjeve, siç merr
vesh gazeta KOHA, ka fituar kandidati
i BDI-së, Erkan Arifi. Arifi, sipas rezul-
tateve të para, ka epërsi për mbi 1000
vota kundrejt kandidatit të koalicionit
ASH-BESA, Shaban Zendeli.

Tetovarët ta
shprehin revoltën

Lideri i Lëvizjes BESA, Bilall Kasa-
mi, pas votimit në vendvotimin në
gjimnazin "Kiril Pejçinoviq" në Tetovë
deklaroi se në rrethin e dytë votuesit
patën mundësi të zgjedhin pushtet
lokal që do të punojë për interesin e
tyre. "Lëvizja BESA do të angazhohet
që këto zgjedhje të jenë të drejta dhe
demokratike në mënyrë që të gjithë
qytetarët të kenë mundësi ta shprehin
revoltën e tyre për atë që është prem-
tuar, ndërkaq nuk është realizuar. Ne
jemi të bindur se në Tetovë do të vijnë
ndryshimet  dhe se vjen pushteti i ri
që do të punojë në shërbim të të gjithë
tetovarëve pa dallim të përkatësisë.
Shpresojmë se tashmë prej dje,
përkatësisht prej nesër, në pushtetin
lokal do të vijnë njerëz të rinj të cilët
para se të mendojnë për vete, më
shumë mendojnë për qytetarët dhe të
cilët do të realizojnë projekte që janë
në shërbim të të gjithë qytetarëve",
deklaroi lideri i BESËS, Bilall Kasami,
i cili është kandidat për kryetar të
Tetovës.

Pas një kohe të gjatë, Republika e Maqedonisë është krenare që pati zgjedhje,
korrekte,demokratike dhe të qeta, vlerësoi në konferencë për shtyp ministri i
Punëve të Brendshme, Oliver Spasovski, pas përfundimit të raundit të dytë të
procesit zgjedhor të Zgjedhjeve lokale dhe iu falënderua policisë për
profesionalitetin e treguar dhe kryerjen me sukses dhe efikas të detyrave të dhëna.
"Nuk janë vërejtur prishje serioze të rendit dhe qetësisë publike dhe sigurisë së
qytetarëve. Për shkak të dyshimeve të bazuara për vepra të kryera penale kundër
zgjedhjeve deri janë arrestuar shtatë persona", informoi ministri Spasovski dhe shtoi se janë arrestuar
edhe një person për sulm fizik, por se ende po punohet për këtë rast që të konfirmohet nëse bëhet fjalë
për procesin zgjedhor. Në Stacionin Policor Bit Pazar janë arrestuar dy persona për shkak të dyshimit për
vepër të kryer penale ryshfet në zgjedhjet dhe votim. janë arrestuar edhe pesë persona të cilët i kanë
fotografuar fletëvotimet e votimit, prej tyre tre janë në Shkup, ndërsa një në Probishtip dhe një në fshatin
në Dulicë. Në Shkup janë fotografuar fletëvotime në vendvotimin në SHF "26 Korriku", në vendvotimin në
bashkësinë lokale Cërniçe dhe në vendvotimin në SHF "Vasil Gllavinov". Kundër këtyre personave, siç tha
ministri Spasovski do të ngrihen kallëzime penale përkatëse. Për sulmin për të cilin paraprakisht  informoi
ministri është arrestuar një person nga Shuto Orizare dhe bëhet fjalë për ndriçim të plotë të rastit. 

SPASOVSKI I KËNAQUR ME RRJEDHËN E ZGJEDHJEVE

Zgjedhjet lokale 2017 

BDI 10 komuna, ASH 3, 
BESA 1 dhe PDSH 1

BDI ka arritur të fitojë Strugë,
Tetovën, Çairin, Dibrën,
Dollnenin, Tearcën, Sarajin,
Likovën dhe Pllasnicën, që së
bashku me Kërçovën, në katër
vitet e ardhshme do të
drejtojë me 10 komuna.
Aleanca për Shqiptarët ka
marrë drejtimin e tri
komunave - Gostivarin,
Vrapçishtin dhe Bogovinën.
BESA ka marrë vetëm një
komunë - Zhelinën, ndërsa
Azem Sadiku i PDSH-së edhe
katër vitet e ardhshme do të
udhëheq me Studeniçanin

Bashkimi Demokratik për Integrim arriti të rikthejë Komunën e Strugës, ndërsa fitore
ka shënuar edhe Tetovë, Çair, Dibër, Dollnen, Tearcë, Saraj, Likovë dhe PllasnicëAktuale

luar të festojë fitoren bashkë me ak-
tivistët. Ashtu siç edhe pritej, Azem
Sadiku i Partisë Demokratike Shqiptare
ka arritur të mbajë edhe për katër vitet
e ardhshme Komunën e Studeniçanit.
Në ndërkohë, kandidati i pavarur në
Bërvenicë, Enver Pajaziti ka arritur të fi-
tojë sërish Komunën e Bërvenicës karshi
kandidatit të LSDM-së, Stojan Todor-
ovski. Në rrethin e dytë të zgjedhjeve
lokale, dibranët sërish ia dhanë besimin
Ruzhdi Latës, i cili në këtë funksion
ishte edhe katër vitet e kaluara. Sipas
Shtabit zgjedhor të BDI-së për Dibrën,
Lata ka marrë mbi 700 vota më shumë
se kundërkandidati i tij Arben Agolli nga
Aleanca për Shqiptarët. 

LSDM fitoi edhe në 19 komuna

Sipas rezultateve paraprake të
LSDM-së, kandidatët e tyre kanë fituar
edhe në Komunat Butel, Gradsko,
Karbincë, Kisella Vodë, Makedonski
Brod, Mogillë, Novacë, Nagoriçan  i
Vjetër, Çashkë dhe Shtip, informoi Ivana
Tufegxhiq. "Qytetarët votuan në mënyrë
korrekte dhe demokratike dhe i rrum-
bullaksuan ndryshimet në gjithë Maqe-
doninë", theksoi Tufegxhiq. Ajo tha se
edhe në rrethin e dytë të zgjedhjeve
lokale, qytetarët e kanë dhënë besimin
për konceptin që e kanë promovuar koa-
licioni i kryesuar nga LSDM-ja, i for-
muar para zgjedhjeve të parakohshme
parlamentare, e i cila vazhdoi edhe në
këto zgjedhje lokale. Në ndërkohë, në të
gjitha 10 komunat e Qytetit të Shkupit
ka fituar LSDM.

Gruevski nuk i pranon rezultatet, 
kërkon zgjedhje të parakohshme

Lideri i VMRO-DPMNE, Nikolla
Gruevski nuk i njeh rezultatet e zgjed-
hjeve lokale, të cilat, siç tha sonte pas
përfundimit të votimit të raundit të dytë,
asnjëherë nuk do t'i konsiderojë për ko-
rrekte dhe demokratike. "Në Maqedoni
kanë ndodhur zgjedhje mafioze. Sa edhe
OSBE t'i vlerësojë si pozitivisht të zbat-
uara çdo qytetar e ka krejtësisht të qartë
se zgjedhje korrekte dhe demokratike
nuk kishte", tha Gruevski, duke e
akuzuar për një sërë parregullsish gjatë
votimit, por edhe parregullsi gjatë
fushatës zgjedhore. Lideri i VMRO-
DPMNE-së kërkoi organizim të zgjed-
hjeve të parakohshme parlamentare, në
pajtim me modelin e Përzhinës të cilat do
të zbatohen nga Qeveri teknike, në
mënyrën e njëjtë siç ishin organizuar
zgjedhjet parlamentare në vitin 2016,
ndërrim të drejtorit të Agjencisë për
Shërbime Audio dhe Audiovizuale Medi-
ale dhe zgjedhje të propozimit të ri të
opozitës, dorëheqje nga kryetari i Komi-
sionit Shtetëror të Zgjedhjeve Aleksan-
dar Çiçakovski dhe kthimi të zgjidhjes së
vjetër ligjore dhe zgjedhjen e kryetarit të
KSHZ-së nga radhët e opozitës. Gruevs-
ki kërkoi gjithashtu hetim dhe eksper-
tizë urgjente me pjesëmarrjen e tyre në
pajisjet për përgjimin e DSK-së për
shkak të dyshimit të hapur se policia ka
përgjuar të paktën 100 persona nga

VMRO-DPMNE, përfundimin e gjykimit
për rastin "Ryshfeti", krijimin e një
prokurorie publike speciale me ingeren-
ca për, siç tha, ndriçimin e rezultateve
zgjedhore nga zgjedhjet në vitin 2017
dhe 2017, si dhe në për keqpërdorimin
e të gjithë aparatit shtetëror për qëllime
zgjedhore. Kërkoi edhe lirimin e të
paraburgosurve për ngjarjet e 27 prillit.
Në këto zgjedhje, sipas Gruevskit,
VMRO-DPMNE është ballafaquar me
kundërshtar të dyfishtë: LSDM si
kundërshtar tradicional politik dhe
legjitim, dhe policia, e cila ka qenë e
angazhuar për qëllime partiake dhe in-
teresa të LSDM-së. E tërë policia ra në
provim për shkak që një pjesë e saj që
punonte si partiake.

Zaev: Zgjedhjet, pasqyra e vërtetë 
e vullnetit të qytetarëve

Kjo është një fitore e madhe e qyte-
tarëve të Republikës së Maqedonisë.
Urime deri tek të gjithë qytetarët për
festën e madhe të demokracisë. Patëm
zgjedhje demokratike, korrekte dhe të
pastra, zgjedhje që janë imazhi i vërtetë
i vullnetit të qytetarëve, porositi mbrëmë
lideri i LSDM-së, Zoran Zaev. Ai theksoi
se rezultati i raundit të dytë të zgjedhjeve
të gjashta lokale ka qenë i pritur dhe se
në të qytetarët vetëm e kanë konfirmuar
fitoren dhe qartë janë përcaktuar për
ndryshime të plota dhe gjithëpërfshirëse,
për jetë më cilësore për të gjithë. "LSDM
fitoi në një numër të madh të komu-
nave. Lëvizim në drejtim të vërtetë, ndaj
një Maqedonie të drejtë dhe prosperuese
ekonomike, shtëpi dhe atdhe të për-
bashkët, një shoqëri për të gjithë,
vendimtare të bëhet pjesë e familjes eu-
roatlantike", porositi Zaev. 

Ai përmendi se përgjegjësia më e
madhe për realizimin e këtyre qëllimeve
të përbashkëta i bie përkëtësisht LSDM-
së dhe partnerëve të koalicionit. Ai tha
se kryetarët e zgjedhur, por edhe
pushteti qendror menjëherë vazhdojnë
me punë. Lideri i LSDM-së i bëri thirrje
VMRO-DPMNE-së ta rishikojë qëndrim-
in e tij për mosnjohjen e procesit zgjed-
hor, sepse, siç tha, ata e dinë se zgjed-

hjet kaluan në një atmosferë tërësisht
demokratike. "Shpresoj se do të gjeni
fuqi të silleni si subjekt përgjegjës poli-
tik dhe do të përfshihen dhe do të japin
kontribut konstruktiv për reformat. I bëj
apel udhëheqësisë së VMRO-DPMNE-së
në plan të parë t'i vendosë interesat e
qytetarëve", porositi Zaev.

Parregullsitë
sipas 

MOST-it
Në dy vendvotime në Ko-

munën e Shuto Orizarës janë
vërejtur pesë raste të votimit
familjar, ndërsa në një vendvo-
tim në komunën e njëjtë tetë
raste të tilla, informon Asocia-
cioni i qytetarëve MOST në kon-
ferencën e tretë për shtyp. Zlatko
Dimitroski nga MOST kumtoi se
pesë raste të votimit familjar
janë evidentuar në vendvotimin
2957 dhe 2958, ndërsa tetë
raste të votimit familjar ka pasur
në vendvotimin 2959 në Shuto
Orizarë. Vëzhguesit e MOST në
dy vendvotime në komunën e
Demir Kapisë kanë evidentuar
një numër të madh të personave
të cilët kanë votuar me shoqërim
edhe atë në vendvotimin 1238
janë vërejtur 21 raste të tilla dhe
në vendvotimin 1239 janë evi-
dentuar 23 raste. Këshillat zg-
jedhore e kanë respektuar pro-
cedurën dhe i kanë evidentuar
emrat e personave të cilët kanë
ndihmuar në ditarin nga vend-
votimi. Në Komunën e Shuto
Orizarës në vendvotimin 2955
janë vërejtur tre raste në të cilat
anëtarët e këshillave zgjedhorë
iu kanë ndihmuar personave të
votojnë dhe iu kanë treguar për
kë të votojnë, ndërsa në vendvo-
timin 2960 në komunën e njëjtë
votimi është ndërprerë në peri-
udhë prej gjysmë ore për shkak
se UV llamba nuk ka funk-
sionuar. Është bërë procesver-
bal, ndërsa votimi ka vazhduar.
Në fshatin Negotinë në komunën
e Vrapçishtit në vendvotimin
0440, siç informon Dimitrioski,
UV llamba nuk ka funksionuar
nga ora 13:00 me ç'rast Komi-
sioni komunal zgjedhor nuk
ishte njoftuar, ndërsa votimi
nuk është ndërprerë, ndërsa në
fshatin Banje, komuna Çeshi-
novo Obleshevo, në vendvotimin
0886 një votues ka refuzuar të
spërkatet me vajin pa ngjyrë dhe
i është lejuar të votojë. Votimi
është ndërprerë në periudhën
prej 20 minutave për çka UV
llamba nuk ka funksionuar edhe
në vendvotimin 2949 në ko-
munën e Butelit. Një anëtar i
Këshillit zgjedhor ka furnizuar
llambë të re nga KKZ-ja dhe vo-
timi ka vazhduar. Në këtë ko-
munë në vendvotimet 2929 dhe
2930 dy votues janë nënshkru-
ar në vend të papërshtatshëm
në Listën zgjedhore me ç'rast
këshillat zgjedhorë kanë bërë
procesverbal për dy raste. Në ko-
munën e Çairit në vendvotimin
2928 një votues e ka fotografuar
fletëvotimin me ç'rast është
thirrur policia dhe votimi për një
kohë të shkurtër është ndërpre-
rë, ndërsa në fshatin Mojno, ko-
muna e Mogillës në vendvotimin
0223 një anëtar i Këshillit zg-
jedhor i ka ndihmuar një personi
për të votuar.

Aleanca për Shqiptarët në Gostivar ka mbajtur konferencë për
gazetarë ku kanë deklaruar fitoren në Gostivar. Kandidati fitues
Arben Taravari ka deklaruar se Gostivari u çlirua prej një
diktatori. “I falënderoj të gjithë qytetarët e të gjitha etnive, që
të jetë i lirë, me të gjitha presionet e BDI-së-LSDM-së”. Taravari
ka thënë se shpejti do të vijnë zgjedhjet e përgjithshme, ndërsa
koalicioni ndërmjet Aleancës për Shqiptarët dhe Lëvizjes BESA
do të vazhdojë. Ndërsa, shefi i shtabi zgjedhor të Aleancës për Shqiptarët, Elmi Aziri ka deklaruar
se Isen Shabani ka fituar në Vrapçishtë, Albon Xhamaili në Bogovinë dhe Blerim Sejdiu në
Zhelinë. “Dallimi i koalicionit shqiptar është shumë i ngushtë me disa qindra vota. Kemi qenë
dëshmitarë të blerjes së votave, kërcënimeve dhe shantazhit. Në të gjitha komunat që kanë
fituar BDI ka fituar pakica, sepse ka ndikuar LSDM dhe Lube Boshkovski”, ka deklaruar Aziri.

TARAVARI: GOSTIVARI U ÇLIRUA NGA NJË DIKTATOR

Kryetari i Aleancës për Shqiptarët Zijadin Sela nuk i pranon
rezultatet ne votimi i sotëm për zgjedhjet lokale ku, siç deklaroi
sonte, ka pasur ryshfet dhe shantazhe të votuesve të kryera
nga aktivistë partiakë së bashku me policinë e "shtetit juridik".
"Nuk e pranojmë këtë rezultat", tha Sela dhe paralajmëroi se do
të parashtrojnë ankesa deri te komisioni komunal zgjedhor dhe
deri te Komisioni Shtetëror i Zgjedhjeve. Ai e porositi liderin e
BDI-së, Ali Ahmetin se e pret në zgjedhjet parlamentare dhe
vlerësoi se lideri i LSDM-së dhe kryeministër Zoran Zaev edhe pse deklarativisht është
angazhuar për jetë, barazi dhe bashkëjetesë, ka arritur, siç tha, edhe më shumë ta thellojë
ndarjen mes bashkësive etnike në Strugë. "Duke pasur parasysh se demokracia është vullneti i
shumicës, ndërsa shumica në Strugë është e popullatës shqiptare, në të gjitha fshatrat
shqiptare 100 për qind edhe te trupi votues shqiptar e kemi fituar BDI-në edhe atë me rezultat
të thellë nga dy kundrejt një. Përkundrazi, nëse dikush ka dashur të godasë mbi legjitimitetin
tim si kryetar i Aleancës për Shqiptarët më kanë bërë edhe më të fuqishëm. Ali Ahmeti të pres
në zgjedhjet parlamentare", deklaroi Sela

SELA NUK I PRANON REZULTATET ZGJEDHORE

Kandidati për kryetar të Komunës së Gostivarit nga radhët e BDI-së, Nevzat Bejta që mbrëmë ia
uroi fitoren kundërshtarit politik në rrethin e dytë të zgjedhjeve, Arben Taravari. "Faleminderit
për mbështetjen, por shumica e qytetarëve vendosën ndryshe. Ne humbën dhe ia urojmë
fitoren oponentit tim. Ne si degë do të vazhdojmë me luftën tonë politike për gjeneratat e
ardhshme. Ne kemi punuar për të mirën e qytetit, por vullneti i qytetarëve ishte ndryshe dhe ata
vendosën", theksoi Bejta.

BEJTA I UROI FITOREN TARAVARIT

LSDM fiton edhe 19
komuna, VMRO 3
Në komunat më të mëdha në vend në
raundin e dytë të zgjedhjeve lokale në
Shtip kryeson Bllagoj Boçvarovski nga
LSDM-ja me 53.08 për qind, para Ilço
Zahariev nga VMRO-DPMNE, i cili ka
44,49.
Në Kavadar kryeson Mitko Jançev nga
VMRO-DPMNE me 53.55 për qind,
përpara Betiane Kitev nga LSDM
45.12.
VMRO-DPMNE mban 50.88 për qind
në Vinicë, përpara Ivica Dimitrov nga
LSDM me 45.33.
Në Gradsko kryeson, Robert Beshovs-
ki nga LSDM me 53, 51 për qind para
Zhaneta Caushevskës nga VMRO-
DPMNE me 43.22.
Lazar Petrov nga LSDM kryeson në
Demir Kapi me 59.74 për qind para
Trajçes Dimitriev nga VMRO-DPMNE
me 38, 78.
Darko Bllazhevski nga LSDM ud-
hëheq në Jegunoc me 61.79 për qind
para Toni Koçevski nga VMRO-
DPMNE me 34, 74.
Në Karbinci, Jordan Nasev nga LSDM
kryeson 53.22 për qind përpara Zoran
Minov nga VMRO-DPMNE me 42.77.
Në Makedonska Kamenica udhëheq
Sonja Stamenkova nga LSDM me
53.73 para Darko Mitevskit nga
VMRO-DPMNE me 42, 95.
Në Makedonski Brod udhëhequr nga
Zivko Siljanovski nga LSDM me 68.03
para Millosim Vojneskit nga VMRO-
DPMNE me 28, 27%.
Branko Janev nga LSDM kryeson në
Rosoman me 54, 23 për qind përpara
Stojance Lazov nga VMRO-DPMNE me
43, 27.
Zaklina Jovanovska nga LSDM krye-
son në Nagoriçanin e Vjetër me 67.61
për qind, përpara Elena Jakimovic
nga VMRO-DPMNE me 30, 72.
Goran Stojanovski nga LSDM krye-
son Çashka me 70, 42 për qind, për-
para Goranço Panovski nga LPM me
26.33.
Jasmina Gulevska nga LSDM ud-
hëheq në komunën e Mogillës me
51.22, përpara Stevo Pivkovskit nga
Grupi i zgjedhësve me 46.45.
Në Zërnovci kryeson kandidatin e
VMRO-DPMNE Blazo Stankov me 60,
11 për qind përpara kandidatit të
LSDM Vanço Mitev me 37.37.
Në Novaci, Ljube Kuzmanovski nga
LSDM kryeson me 52.66 për qind,
përpara se Lazar Kotevski nga VMRO-
DPMNE me 44, 08.
Dragan Anastasov nga LSDM krye-
son në Probishtip me 51.29 për qind
përpara Toni Tonevskit nga VMRO-
DPMNE me 45.15.
Në Çeshinovë-Obleshevë, Goranço
Kërstev nga LSDM kryeson me 49, 89
për qind përpara Goranço Zashov nga
VMRO-DPMNE me 45.60. për qind.

Në Haraçinë prej më tepër se 15 vite diskutohet çështja e shkollimit të rreth 1300 nxënësve
të moshës së arsimit të mesëm, të cilat në mungesë të shkollës në komunën e tyre detyro-
hen të vijnë në shkollat e mesme të komunave tjera të Shkupit Aktuale

Laura PAPRANIKU

Shkup, 29 tetor - Një dekadë prej
se në Maqedoni është bërë i
obligueshëm arsimi i mesëm,
nuk kanë mjaftuar që shteti t’ju
ofrojë mundësi shkollimi në
mënyrë të barabartë të gjithë
nxënësve. Janë 23 komuna nga
80 gjithsej, të cilat nuk posedo-
jnë as edhe një objekt shkollor,
ku nxënësit e moshës së arsim-
it të mesëm, do të mund të vi-
jonin me këtë nivel shkollimi.
Pra, përveç se nuk kanë shkolla
të mesme si subjekte juridike,
Komuna si Haraçina apo Stu-
deniçani në Shkup, Zhelina,
Tearcë apo Bogovina në Tetovë
(ku numri i nxënësve të
shkollave të mesme është me
mijëra), nuk kanë as paralele të
disperzuara të shkollave të
mesme, të cilat gjenden nëpër
qytete. Iniciativat nuk kanë
munguar, por mungon përkush-
timi institucional për të orientu-
ar investimet kapitale të Min-
istrisë të Arsimit dhe Shkencës
(MASH), në themelimin dhe
ndërtimin e shkollave të mesme
në komunat e lartpërmendura.
Kështu në Haraçinë prej më
tepër se 15 vite diskutohet
çështja e shkollimit të rreth
1300 nxënësve të moshës së ar-
simit të mesëm, të cilat në
mungesë të shkollës në ko-
munën e tyre detyrohen të vijnë
në shkollat e mesme të komu-
nave tjera të Shkupit. Ideja për
ndërtimin e një shkolle të
mesme ka ngecur në hapat e
parë. MASH, si institucioni
përgjegjës për sigurimin e

kushteve të barabarta për shkol-
limin e të gjithëve, as nuk ka
dhe as ka pasur ndonjëherë ini-
ciativë për themelimin dhe ndër-
timin e një shkolle të mesme në
Haraçinë. Pra, nuk është gati as
projekti ideor. Ndërkaq, iniciati-
vat që kanë rrjedhur vite për-
para nga autoritetet lokale, nuk
kanë mundur të shkojnë drejt fi-
nalizmit për shkak të mos zgjid-
hjes së problemit të parcelave.
Para pesë viteve, Ministria dhe
Komuna ranë dakord të nisin
punën për shqyrtimin e inicia-
tivës për shkollë të mesme dhe
në këtë frymë u vunë në kërkim
të parcelave që do të ishin në
pronësi shtetërore. Mirëpo,
çështja dështoi pasi Komuna
dhe banorët nuk ia dolën të
merren vesh për vendin ku do të
ndërtohet shkolla. U fol më pas
për idenë e themelimit të shkol-
lës së mesme në njërën pjesë të
objektit të ri të Shkollës fillore
“Skënderbeu” , me atë që për
këtë të fundit të ndërtohet ndon-
jë objekt tjetër, i cili do të mbu-
lonte lagjet pak më periferike të

Haraçinës. Ky variant do të
ofronte gjithashtu lehtësi shkol-
limi edhe për nxënësit e fsha-
trave Majancë dhe Orlancë,
mirëpo nuk është shkuara sot e
kësaj dite përtej idesë. Tre vite
më parë u promovua një tjetër
ide, sipas të cilës shkolla e
mesme duhej të ndërtohej në një
vend mes Haraçinës dhe lagjes
Hasanbeg të Komunës së Gazi
Babës. Hasanbegu dominohet
nga shqiptarët dhe ka rreth 350
nxënës të moshës së shkollës së
mesme, ndërsa kërkesa e
mbështetur nga dy komuna,
pretendohej të shërbejë si
rrethanë favorizuese për t’i
shkëputur MASH-it mjetet fi-
nanciare për ndërtimin e shkol-
lës në fjalë. Mirëpo, as Komuna
e Haraçinës dhe as Komuna e
Gazi Babës nuk treguan interes-
im për materializimin e asaj
kërkese. 

Një komunën me rreth 16
mijë banorë dhe rreth 1300
nxënës të shkollës së mesme,
padyshim që ka nevojë për ndër-
timin edhe të një shkolle të

mesme, pasi jo të gjithë kanë
mundësi të udhëtojnë deri te
shkollat e kryeqytetit. Shkollimi
larg vendbanimit është çdo herë
me i kushtueshëm pavarësisht
transportit falas. Por, edhe pse
nga viti 2007 arsimi i mesëm
është bërë i detyrueshëm me
Ligj, MASH ka gjithë ko-
moditetin që ta drejtojë gishtin
te Komuna, duke bërë atë fajtore
për mosbërje kërkesa dhe mos
sigurim vendi. Haraçina ka pa-
sur çdo herë problem me
hapësirat shkollore. Në objektin
e vjetër, në brendësi të fshatit,
deri në vitin 2013 punohej me
tre ndërrime. Vetëm pas këtij
viti, kur shkolla u zgjerua me
hapësira të reja u bë e mundur
që shkolla të punojë me dy
ndërzime. Mirëpo, ka vite që
mungesa e hapësirave ka nis të
ndjehet së tepërmi në objektin e
ri të shkollës, i cili gjendet pranë
kanalit të hapur të Haraçinës,
pra në një vend të rrezikshëm
për shëndetin e fëmijëve. Inicia-
tiva për shkolla të mesme ka pa-
sur edhe në komuna tjera. Në
Zhelinë, për shembull, disa vite
radhazi kërkohej që në hapësir-
at e Shkollës fillore “Luigj Gu-
rakuqi” të vendoseshin disa
paralele të disperzuara të gjim-
nazit dhe ndonjë shkolle profe-
sionale të Tetovës. Edhe në Stu-
deniçan është folur shumë herë
për mundësinë e themelimit të
një shkollë të mesme. Madje,
është shkuar deri atje, sa për-
faqësues komunal kanë artiku-
luar idenë e themelimit të një
shkolle private të mesme, nëse
nuk ndërmerret asnjë hap
konkret në këtë drejtim nga ana
e MASH-it. Mirëpo, deri tani nuk
është bërë asgjë drejt themelim-
it të ndonjë shkolle, cili do qoftë
karakteri i saj, publik apo privat. 

Evis HALILI 

Shkup, 29 tetor - I unifi ku -
ar dhe i thje sh tëzuar,
sipas rregullave dhe
kritereve të reja. Kështu
u cilësua Konkursi vjetor
i Kulturës, modeli i vjetër

i të cilit iu nënshtrua një
formatimi që i përshtatej
nevojave dhe kërkesave të
atyre që merren me kul-
turë. Dhe gati një muaj
pas shpalljes së Konkursit
për financimin e projek-
teve me interes nacionale
në kulturë dhe thuajse dy
javë përpara skadimit të
afatit më 15 nëntor, Min-
istria e Kulturës ka par-
alajmëruar organizimin e
tre sesioneve informative.
Ato do të zhvillohen për
këtë konkurs për vitin
2018 që vjen i riformatu-
ar, me rregulla dhe kritere
të reja konkurrimi, kon-
form strategjisë së re për
zhvillimin e kulturës. Se-
sioni i parë është zhvillu-
ar të mërkurën, ndërsa dy
të tjerat do të zhvillohen
më datat 1 dhe nëntor, i
pari në komunikim online
në faqen zyrtare të min-
istrisë, ndërsa i dyti në
“Stacionin e vogël”. Në
këto sesione përfaqësues
të këtij institucioni japin
instruksione për formën e

drejtë të aplikimit,
sqarimet përkatëse për
dokumentacionet dhe
plotësimin e tyre në të
shtatë veprimtaritë, artet
vizuale, arkitekturë dhe
dizajn; folklor muzikë dhe
aktivitet skenik-muzikor;
veprimtaria dramatike;
literatura dhe veprimtaria
botuese; projektet inter-
disiplinare; mbrojtja e
trashëgimisë kulturore
dhe veprimtaria ndërkom-
bëtare.

“Qëllimi është që të in-
teresuarit të njihen më
mirë me qëllimet dhe pri-
oritetet e konkursit dhe të
marrin të gjitha informa-
cionet e nevojshme për të
hartuar një aplikacion sa
më të suksesshëm”, thonë
nga ky institucion. Prakti-
ka e zhvillimit të sesion-
eve informative është risi
në këtë institucion, që lid-
het jo vetëm me
ndryshimet që pësuan një
sërë konkursesh, por

edhe për sqarimin e një
numri aplikuesish që
konkurrojnë për herë të
parë, ose që nuk janë të
familjarizuar me të gjitha
detajet e konkurrimit dhe
plotësimit të dokumenteve
në formën e saktë, në
mënyrë që skarcimi i tyre
të mos bëhet që në fazën e
parë. Në Konkursin për
mbështetjen e projekteve
me interes nacional
ndryshimet nuk janë
shumë të mëdha. Mënyra
e aplikimit ka dallime të
vogla nga vitet e më-
parshme, sidomos në
sferën e botimit, por edhe
në të tjera segmente. Si
pjesë e ndryshimeve janë
përjashtimi nga konkur-
rimi i institucioneve që fi-
nancohen nga shteti për
programin e tyre vjetor,
duke i dhënë mundësi
vetëm personave fizikë
dhe juridikë nga kultura
për të aplikuar. Doku-
mentet e aplikimit janë
unifikuar për të gjithë
sektorët, në mënyrë të

atillë që janë eliminuar
nënkategoritë duke
thjeshtëzuar formën e
konkurrimit. Përkatësisht
për çdo veprimtari me
konkursin e ri do të ketë
vetëm një aplikim, dhe jo
më shumë. Kjo për shkak
se

janë vërejtur anomali
mes të gjitha veprimtarive
dhe dokumenteve të ap-
likimit që kanë qenë të
ndryshme. Në sesione po
ashtu konkurruesit do të
sqarohen edhe me prior-
itetet në mbështetjen e
projekteve, siç është ai i
paralajmëruari në
muzikë, ku më pak për-
parësi do të kenë projek-
tet që lidhen me folklorin
dhe më shumë ato me
zhanret e tjera muzikore.
Rregulli i ri është që
cilësia do të vendoset si
kriter bazë, që nënkupton
se shifrat do të kalojnë në
plan të dytë dhe projektet
do të miratohen jo për të
shtuar përqindjen, por
për të shtuar cilësinë. 

Hoyt Brian Yee,
ambasadori i ri i

SHBA-ve në
Maqedoni?

Shkup, 29 tetor - Zëvendës-
ndihmës Sekretari Amerikan
i Shtetit për Evropën dhe
Euro-Azinë, Hoyt Brian Yee
do të jetë ambasadori i
ardhshëm amerikan në
Maqedoni. Kështu raporton
exit.al duke iu referuar
burimeve nga Shkupi. Diplo-
mati i karrierës Hoyt Brian
Yee, që prej 20 janarit kur
Viktoria Nuland u largua
nga detyra e saj, u ngarkua
përkohësisht me funksionet
e Ndihmës Sekretarit.

Gjatë kësaj periudhe, Yee
ka luajtur rol të rëndësishëm
në Ballkanin Perëndimor,
veçanërisht në zgjidhjen e
krizave politike në rajon, që
kulmuan në muajin maj.
Brenda 24 orëve, ngërçi poli-
tik në Maqedoni u zgjidh
përmes vendosjes së qeverisë
së re të Zoran Zaev, në
Shqipëri përmes marrëvesh-
jes MacAllister +, e në
Kosovë përmes zgjedhjeve të
parakohshme parlamentare.

Edhe pas këtij suksesi
diplomatik, Yee vazhdoi të
spikasë në politikën e Bal-
lkanit Perëndimor, duke
deklaruar pak ditë më parë
se e vërteta rreth skandalit
të përgjimit në Maqedoni, që
solli rënien e qeverisë së
Gruevskit dhe çështja e ish-
ministrit Tahiri-Habilaj në
Shqipëri duhet të zbardhet
plotësisht. Ditët e fundit ai
vizitoi Beogradin dhe Prisht-
inën, me shpresën e
vazhdimit të dialogut mes
Kosovës dhe Serbisë.

Nis seria e sesioneve për konkursin vjetor 

Ministria e Kulturës ju udhëzon si të konkurroni 
Gati një muaj pas shpalljes
së Konkursit për financimin e
projekteve me interes
nacionale në kulturë dhe
thuajse dy javë përpara
skadimit të afatit më 15
nëntor, Ministria e Kulturës
ka paralajmëruar organizimin
e tre sesioneve informative. 
I pari është zhvilluar të
mërkurën, ndërsa dy të tjerat
do të zhvillohen më datat 1
dhe nëntor, i pari në
komunikim online në faqen
zyrtare të ministrisë, ndërsa
i dyti në “Stacionin e vogël”

Koha

Shumë komuna pa shkolla të mesme

Haraçina, shumë 
iniciativa dhe asgjë gati

MASH, si institucioni përgjegjës për
sigurimin e kushteve të barabarta për
shkollimin e të gjithëve, as nuk ka dhe
as ka pasur ndonjëherë iniciativë për
themelimin dhe ndërtimin e një
shkolle të mesme në Haraçinë.
Ndërkaq, iniciativat që kanë rrjedhur
vite përpara nga autoritetet lokale,
nuk kanë mundur të shkojnë drejt
finalizimit, për shkak të mos zgjidhjes
së problemit të parcelave. Për pasojë
nuk ka mund të materializohet asnjëra
prej tri ideve të diskutuara

Koha



Koha
E HËNË

30 TETOR |2017|

Indeksi i shteteve të brishtë (FSI) është një renditje vjetore prej 178 vendet e
bazuara në presionet e ndryshme, me të cilat ndikojnë në nivelet e tyre të br-
ishtësisë 5Aktuale

Hajnat vjedhin bakër 
në vlerë prej 3000 euro

Vjedhje e rëndë në një trafostacion me peshë rreth
700 kilogramë, që ishte vendosur në atarin e
fshatit të Gostivarit Duf kanë kryer persona të
panjohur mes 26 dhe 27 tetorit të këtij viti, me çka
janë pajisur me dobi pronësore prej rreth 180.000
denarëve, informoi MPB. Hajnat, pasi që e zbritën
trafostacionin në pronë të "EVN Maqedoni", nga
shtylla e gjatë rreth njëzet metra, ata e çmontuan
dhe kanë marrë rreth 100 kilogramë elemente nga
bakri (mbështjellës), përderisa pjesën tjetër e kanë
lënë dhe kanë ikur. Dëmi i shkaktuar material, siç
informon MPB, plotësisht do të përcaktohet dhe po
ndërmerren masa dhe aktivitete për ndriçim të
plotë të rastit dhe gjetjen e kryesve.

Plaçkitet një japonez 
në Urën e Gurit 

Disa persona të panjohur, meshkuj, dje e kanë
plaçkitur S.M. nga Japonia, derisa ka lëvizur
nëpër Urën e Gurit në drejtim të Çarshisë së
Vjetër. hajnat i kanë marrë 25.000 denarë dhe
5.000 jenë japonezë. Siç informoi MPB, hajnat e
kanë hasur S.M., ndërsa njëri prej tyre i ka thënë
t'ua tregojë paratë japoneze. "S.M. e ka nxjerrë
portofolin në të cilin ka pasur 25.000 denarë dhe
5.000 jenë japonezë, ndërsa njëri prej personave
ia ka marrë atë dhe ka ikur", ceket në Buletinin e
MPB-së. Po ndërmerren masa për gjetjen e
kryesve.

Vidhen stoli ari dhe 50.000 denarë
në një shtëpi

Katërdhjetë e pesëvjeçari V.N. nga Shkupi mbrëmë
në polici ka paraqitur se në shtëpinë e tij në
rrugën "Pehçevska", nga ana e dy kryesve të pan-
johur është kryer vjedhje e rëndë, me ç'rast janë
marrë stoli të ndryshme të arit dhe 50.000 denarë,
me çka kryesit janë pajisur me dobi pronësore
kundërligjore prej rreth 270.000 denarëve. Minis-
tria e Punëve të brendshme sot informoi se krye-
sit vjedhjen e kanë bërë në atë mënyrë që kanë
hyrë përmes tarracës. Gjatë ikjes nga shtëpia, ata
janë hasur me pronarin e shtëpisë, i cili ndërko-
hë është kthyer në shtëpi. Ai ka tentuar t'i paran-
dalojë, por dy personat kanë arritur të ikin. Po
ndërmerren masa për ndriçimin e rastit, thekso-
jnë nga MPB.

Një i vdekur dhe dy të lënduar në
autostradën Gradsko-Veles

Një person e ka humbur jetën, ndërsa dy janë
lënduar në një aksident trafiku që ndodhi në
mëngjes në autostradën Gradsko - Veles, kur një
automjet i udhëtarëve BMW është përmbysur në
rrugë. Siç njoftoi MPB-ja, aksidenti ka ndodhur
në orën 4:00 në rreth 500 metra pas stacionit të
pagesës Gradsko, në të cilin "BMW" me targa të
Shkupit i drejtuar nga L.I.(26), ka humbur kon-
trollin e lëvizjes, ka kaluar në anën e majtë të
rrugës dhe është përmbysur. "Në automjet si
bashkudhëtarë kanë qenë persona E.E.(24) nga
Gostivari, i cili ka vdekur në vendin e ngjarjes,
ndërsa A.O.(20) nga Gostivari dhe një grua e
panjohur, kanë marrë lëndime dhe janë dërguar
në Qendrën mjekësore në Veles", njoftojnë nga
MPB-ja. 

Grabitje e armatosur në dy
bastore "Sport Lajf" në Shkup

Dy bastore "Sport Lajf" në Shkup mbrëmë janë
plaçkitur në mënyrë identike dhe pothuaj në të
njëjtën kohë nga ana e personave të maskuar dhe
të armatosur. Siç kumtoi MPB-ja, grabitja e parë
ka ndodhur në bastoren sportive "Sport Lajf", që
gjendet në rrugën "Franc Preshern" në lagjen Vl-
lae, ku tre persona të maskuar, të armatosur me
pistoleta, kanë kryer grabitje, me ç'rast nga të
punësuarit i kanë marrë paratë nga qarkullimi di-
tor, e pastaj e kanë braktisur vendin e ngjarjes.
Grabitjen e dytë në ora 21:40 e ka paraqitur një i
punësuar nga bastorja sportive "Sport Lajf" në
rrugën "London", në lagjen Taftaligje, i cili tha se
tre persona të maskuar me kërcënim me pistole-
ta kanë kryer grabitje, me ç'rast i kanë marrë
paratë nga qarkullimi ditor, e pastaj e kanë brak-
tisur vendin e ngjarjes. Po ndërmerren masa për
gjetjen e autorëve të këtyre dy veprave. (O.XH)

Kronikë

Fisnik PASHOLLI

Shkup, 29 tetor - Maqedo-
nia renditet në vendin e
112-të në botë nga 178
shtete lidhur me brishtës-
inë e shteteve. Ajo, së
bashku me Shqipërinë në
vendin e 124 dhe Qipron
në vendin e 121, gjendet
në grupin e shteteve të ra-
jonit me shenjë parala-
jmërimi. Maqedonia, sipas
studimit të vitit 2017 të
Fondit për paqe mbi br-
ishtësinë e shteteve, bën
pjesë në grupin e pestë të
shteteve, sipas treguesve
të ndryshëm të brishtë-
sisë, duke qëndruar në një
zonë “neutrale”, larg listës
së shteteve në rrezik të
lartë apo atyre me br-
ishtësi të ulët.

Si shtet shumë i qën-
drueshëm, i pari në listë
renditet Finlanda. Në
grupin e dytë bëjnë pjesë
14 shtete të qëndrueshme
si ato skandinave , Zvicra,
Gjermania etj. Në grupin e
shteteve shumë stabile
bëjnë pjesë Belgjika,
Sllovenia, Franca, Brita-
nia e Madhe etj. Në grupin
e shteteve më të qën-
drueshme bëjnë pjesë
Çekia, Polonia, Italia etj.
Në grupin e shteteve sta-
bile apo të qëndrueshme,
bëjnë pjesë Kroacia, Ru-
mania, Hungaria etj. Më
keq i kanë punët pesë
grupe të tjera të shteteve
që kanë probleme të
ndryshme shoqërore dhe
ekonomike. Shtetet ren-
diten sipas brishtësisë së
tyre në shtete që gjenden
në zonën e alarmit shumë
të lartë, të alarmit të lartë,
zonën e alarmit, zonën e
paralajmërimit shumë të
lartë, zonën e parala-
jmërimit të lartë, zonën e
paralajmërimit ku renditet
edhe Maqedonia, zonën e
stabilitetit më të vogël,
zonën e stabilitetit, zonën
e stabilitetit të lartë, zonën
e gjendjes së qën-
drueshme dhe zonës e
qëndrueshmërisë së lartë.
Shtetet me indeks më të
mirë të brishtësisë, kanë
edhe vlerësimet më të ulë-
ta lidhur me tregues të

ndryshëm. Nëse një
tregues është më i lartë,
atëherë edhe shteti merr
nota më të ulëta në rendit-
jen rajonale dhe globale të
brishtësisë. Nga ana tjetër,
nota më pozitive janë mar-
rë për furnizimin e popul-
latës me rrymë, ujë, të
drejtat e njeriut, sistemin
shëndetësor etj  Maqedo-
nia ka marrë vlerësimet
më të ulëta lidhur me
përçarjen e elitave, ndarjet
e ndryshme në shoqëri,
ndërhyrjes së jashtme,
treguesit ekonomik dhe
zhvillimin jo të barabartë
rajonal. Nota më të lartë
prej 7.3 ka marrë për
përçarjen e elitave, frag-
mentimin e shtetit, insti-
tucioneve përgjatë etnisë,
klaneve apo linjave fetare.
Maqedonia lidhur me
ndarjen mes grupeve të
ndryshme në shoqëri, ka
marrë notën 6.9. Kjo ka të
bëjë veçanërisht me ndar-
jet e bazuara në atë
shoqërore apo politike, si
dhe roli i tyre në qasje në
shërbime ose burime dhe
përfshirjen në procesin
politik. Ndërhyrja e
jashtme si treguesi që
konsideron ndikimin e ak-
torëve të jashtëm në funk-
sionimin, veçanërisht të
sigurisë dhe ekonomisë të
një shteti ka marrë notën
6.0. Indikatorët ekonomik
kanë fituar notën 5.8. Pra,
vlerësim mesatar për të
ardhurat, prodhimin e
brendshëm kombëtar,

normat e papunësisë, in-
flacionin, produktivitetit,
borxhin, nivelet e varfërisë
ose dështimet e biznesit.
Legjitimiteti shtetëror si
treguesi që konsideron
përfaqësimin e qeverisjen
e hapur dhe marrëdhëniet
e saj me qytetar e saj ka
marrë notën 5.8. Maqedo-
nia lidhur me indikatorët
e sigurisë së shtetit ka
marrë vlerësimin 5.6.
Notën prej 5.2 e ka marrë
lidhur me pabarazinë
brenda ekonomisë,
pabarazinë strukturore në
të cilën bazohet grupi apo
jobarazinë racore, etnike,
fetare, ose grup tjetër
identiteti ose jobarazinë
lidhur me arsimin apo
gjendjen ekonomike të ra-
joneve. Ikja e trurit jashtë
shtetit dhe pasojat që
mund të ketë në zhvillim-
in e shtetit, ka fituar
notën 5.2. Nga ana tjetër,
nota më pozitive janë mar-
rë për furnizimin e popul-
latës me rrymë, ujë, të
drejtat e njeriut, sistemin
shëndetësor etj. Shër-
bimet publike si tregues
që i referohet pranisë së
shtetit lidhur me sigurim-
in e shërbimeve esenciale,
si shëndeti, arsimi, uji dhe
kanalizimi, infrastruktura
e transportit, energjia
elektrike, lidhja e inter-
netit, kanë fituar notën
3.9. Të drejtat e njeriut
dhe sundimi i ligjit ka fitu-
ar notën 3.8. Presionet de-
mografike lidhur me

furnizimin me ushqim,
akses në ujë të sigurt dhe
në jetëgjatësi, parandali-
mi i sëmundjeve dhe epi-
demive, plakja e popul-
latës, ka notën 3.3. Në
ndërkohë, Fondi për Paqe
është një organizatë e
pavarur dhe jo fitim-
prurëse që punon për të
parandaluar konfliktet e
dhunshme dhe për të pro-
movuar siguri të qën-
drueshme. Si i tillë, ai në
12 vitet e kaluara po për-
gatit listën e shteteve në
bazë të brishtësisë së tyre
të bazuar në përllogarit-
jen e 12 faktorëve
ekonomik, politik dhe so-
cial. Më dobët të renditur
në luftë apo të fundit janë
shtetet që, për fat të keq,
janë të goditur nga lufta
me intensitet më të ulët
apo më të lartë, si Siria,
Sudani, Jemeni, Sudani
Jugor, Somalia dhe Re-
publika Qendrore
Afrikane.

Nga shtetet e rajonit,
Serbia renditet e 107-ta
në listë. Bosnja dhe
Hercegovina mbetet më e
brishta e rajonit, e cila
renditet e 93, ndërsa Mali
i Zi i renditet i 130-ti. In-
deksi i shteteve të brishta,
i përpiluar nga Fondi për
Paqe, nxjerr përfundime
duke u bazuar në disa
tregues, si presionet de-
mografike, zhvillimi
ekonomik, tensione dhe
dhunë, të drejtat e njeriut,
varfëria, forcimi i shtetit,
shërbimet publike dhe
funksionimi i ligjit. Indek-
si i shteteve të brishtë
(FSI) është një renditje vje-
tore prej 178 vendet e
bazuara në presionet e
ndryshme, me të cilat
ndikojnë në nivelet e tyre
të brishtësisë. Indeksi
është i bazuar në sistemin
e vlerësimit të konfliktit të
pronësisë për paqen.
Analizohen edhe doku-
mente të ndryshme për
çdo vend si dhe treguesit
kyç politik, social dhe
ekonomik dhe mbi 100
nën-treguesit që janë
rezultat i analizës.

Shërbimet publike si tregues që i referohet
pranisë së shtetit lidhur me sigurimin e

shërbimeve esenciale, si shëndeti, arsimi, uji dhe
kanalizimi, infrastruktura e transportit, energjia
elektrike, lidhja e internetit, kanë fituar notën 3.9. Të
drejtat e njeriut dhe sundimi i ligjit ka fituar notën 3.8.
Presionet demografike lidhur me furnizimin me ushqim,
akses në ujë të sigurt dhe në jetëgjatësi, parandalimi i
sëmundjeve dhe epidemive, plakja e popullatës, ka
notën 3.3

Brishtësia e globale 

Maqedonia 
në zonën neutrale  

Maqedonia ka marrë
vlerësimet më të ulëta
lidhur me përçarjen e
elitave, ndarjet e ndryshme
në shoqëri, ndërhyrjes së
jashtme, treguesit
ekonomik dhe zhvillimin jo
të barabartë rajonal. Nga
ana tjetër, nota më pozitive
janë marrë për furnizimin e
popullatës me rrymë, ujë,
të drejtat e njeriut,
sistemin shëndetësor etj 

Prej ditës së diel apo 29 tetorit, në Maqedoni sërish u kthye njehsimi dimëror i
kohës. Ndërrimi i orës është një procedurë që bëhet zyrtarisht me vendim qeverie,
dy herë në vit, gjatë muajve tetor dhe mars, në javët e tyre të fundit Aktuale

Në bazë të nenit 17 të Rregullores për mënyrën dhe realizimin e ekskursioneve për 
nxënësit dhe aktivisteve tjera të lira të nxënësve të shkollave fillore nr. 07-9992/2 të 
datës 05.06.2014, Drejtori i SHFK “Sando Masev” Strumicë publikon:  

SHPALLJE PUBLIKE  

Për organizim të ekskursionit dyditor me nxënësit e klasës së gjashtë dhe ekskursion 
treditor me nxënësit e klasës së nëntë  

Përmbajtjet dhe kushtet janë dhënë në dokumentacionet tenderues që mund merren nga 
lokalet e shkollës. Afati përfundimtar për dorëzimin e ofertave është 03.11.2017 deri në 
ora 12:00.  

Adresa: rr. “Mosha Pijade” nr. 6, Strumicë, 

Kontakt tel. 034 325 532. 

                                SHFK “Sando Masev” Strumicë 

Në bazë të nenit 17 të Rregullores për mënyrën e realizimit të ekskursioneve të 
nxënësve dhe aktiviteteve tjera të lira të nxënësve të shkollave fillore, si dhe 
Programit vjetor për punë të Shkollës fillore komunale “Kuzman Josifovski – Pitu” 
Kisella Vodë – Shkup për vitin shkollor 2017/2018, drejtori i shkollës publikon  
 

 SHPALLJE PUBLIKE  
Për grumbullimin e ofertave për realizimin e ekskursioneve dhe aktiviteteve tjera të 
lira. Me lidhjen e marrëveshjes parashtrohet garanci bankare në shumë prej 15% të 
realizimit kualitativ të marrëveshjes. 

Dokumentacionin tenderues mund ta merr vetëm personi i autorizuar nga ana 
e ofertuesit çdo ditë pune tek sekretari i shkollës prej ora 8.00 deri në ora 
10.00. 
 Shpallja zgjatë 5 ditë nga dita e publikimit. 

Ofertat të parashtrohen deri në SHFK “Kuzman Josifovski – Pitu” rr. “Ognjan Prica” 
nr. 2 – Shkup përmes postës ose personalisht në arkiv me shenjë për Komisionin 
për grumbullim të ofertave për ekskursione. Nr. tel 3165-365 

I nr. 1958/2016 
SHPALLJE PUBLIKE  

Sipas nenit 46-b të Ligjit për ndryshim dhe plotësim të Ligjit për përmbarim Gazeta Zyrtare e RM nr. 8 të datës 17.01.2008 ndërsa në lidhje me nenin 265 të LP 
Gazeta Zyrtare e RM nr. 72/2016 të datës 12.04.2016 

Përmbaruesi Aleksandar Kuzmanovski nga Gostivari në bazë të kërkesës për realizim të përmbarimit nga kreditori Hallk Bank SHA Shkup nga Shkupi me seli në rr. “Sv. 
Kiril i Metodi” nr. 54, bazuar në dokumentin për përmbarim Aktit noterial ODU nr. 121/2015 të datës 20.02.2015 të Noterit Përparim Rexhepi, Gostivar, kundër borxhliut 
Ardijan Ramadani nga Gostivari me seli në f. Bellovishtë dhe debitorit të pengut Qemal Ramadani nga Gostivari me seli në f. Bellovishtë, për realizim të përmbarimit në vlerë 
prej 1.216.747,00 denarë për lëndën përmbaruese të regjistruar nën I nr. 1958/2016 të datës 27.10.2017: 
 
 FTON  
1. Borxhliun Ardijan Ramadani nga Gostivari me seli në f. Bellovishte, për shkak të dorëzimit të: 
 -Konkluzionit për mënyrën e shitjes së patundshmërisë I nr. 1958/2016 të datës 14.07.2017. 
-Konkluzion për përcaktim të vlerës së patundshmërisë në bazë nenit 165 të LP I nr. 1958/2016 të datës 14.07.2017. 
 -Konkluzion për Shitjen publike me gojë në bazë të nenit 169, nenit 169, nenit 170 të LP I nr. 1958/2016 të datës 14.07.2017. 
- Konkluzion për anulim të përmbarimit në bazë të nenit 81 paragrafi 1 të LP Nr. P 1958/2016 të datës 30.08.2017 
- Konkluzion për Shitjen publike me gojë në bazë të nenit 169, nenit 169, nenit 170 të LP nr. P 1958/2016 të datës 10.10.2017 të gjitha të Përmbaruesit Aleksandar 
Kuzmanovski nga Gotivari. 
-Raport për vlerën e realizuar të vlerës së tregut të pronës së patundshme nr. 0802-66/2 të datës 18.07.2016 të Shoqërisë për shërbime MEDIUS TERRA SHPKNJP Shkup. 
2. Debitorin e pengut Qemal Ramadani nga Gostivari me seli në f. Bellovishtë për shkak të dorëzimit të: 
- Konkluzionit për mënyrën e shitjes së patundshmërisë I nr. 1958/2016 të datës 14.07.2017. 
- Konkluzion për përcaktim të vlerës së patundshmërisë në bazë nenit 165 të LP I nr. 1958/2016 të datës 14.07.2017. 
 - Konkluzion për Shitjen publike me gojë në bazë të nenit 169, nenit 169, nenit 170 të LP I nr. 1958/2016 të datës 14.07.2017. 
- Konkluzion për anulim të përmbarimit në bazë të nenit 81 paragrafi 1 të LP Nr. P 1958/2016 të datës 30.08.2017 
- Konkluzion për Shitjen publike me gojë në bazë të nenit 169, nenit 169, nenit 170 të LP nr. P 1958/2016 të datës 10.10.2017 të gjitha të Përmbaruesit Aleksandar 
Kuzmanovski nga Gotivari. 
- Raport për vlerën e realizuar të vlerës së tregut të pronës së patundshme nr. 0802-66/2 të datës 18.07.2016 të Shoqërisë për shërbime MEDIUS TERRA SHPKNJP 
Shkup. 
Në afat prej 1 (një) dite duke konsideruar nga dita e publikimit të kësaj thirrje publike në shtypin ditor. 
PARALAJMËROHEN borxhliu Ardijan Ramadani dhe debitori i pengut Qemal Ramadani, se mënyra e këtillë e dorëzimit konsiderohet si e rregullt dhe se pasojat negative që 
mund të dalin do t’i bartë vetë pala.  
Kjo shpallje paraqet SHPALLJEN E PARË. 

Përmbarues  
Aleksandar Kuzmanovski 

Fisnik PASHOLLI

Shkup, 29 tetor - Prej ditës
së diel apo 29 tetorit, në
Maqedoni sërish u kthye
njehsimi dimëror i kohës.
Ndërrimi i orës është një
procedurë që bëhet zyrtar-
isht me vendim qeverie, dy
herë në vit, gjatë muajve
tetor dhe mars, në javët e
tyre të fundit. Qëllimi i
ndryshimit të orës bëhet
për shkak të kursimit të
energjisë elektrike, me qël-
lim të shfrytëzimin më të
madh të energjisë diellore.
Zhvendosja me 60 minuta
para ose pas e akrepave
në Evropë ka nisur prej vi-
tit 1974, pas krizës së parë
të naftës, kur disa vende
vendosen të çojnë përpara

orën në mënyrë që të
shfrytëzonin më shumë
dritën e diellit dhe të kon-
sumonin më pak energji
elektrike. Gjermania u bë
vendi i parë që mori një
hap të tillë për të “kursyer
energji”. Vende të
ndryshme e ndryshojnë në
data të ndryshme orën.
Ndërsa shumë vende të
Afrikës, Azisë (përfshirë
dhe Kinën), nuk e
ndryshojnë asnjëherë
orën. Kurse SHBA-të e
ndryshojnë një javë pas
Evropës. Në Maqedoni,
kthimi i orës për herë të
parë është vendosur më 27
mars të vitit 1983, ndërsa
nga viti 1996 është e rreg-
ulluar me Ligjin për lloga-
ritjen e kohës.

Në vitet e fundit, në
Evropë janë shpeshtuar
debatet se sa me të vërtetë
sjell dobi llogaritja verore
dhe dimërore e kohës.
Megjithatë, disa as-
tronomë janë kundër
zhvendosjes së akrepave
dhe "zgjatjes" artificiale të
ditës, pasi vlerësojnë se
natyra nuk duhet "mund-
uar", madje edhe nëse ar-
syetohet me llogaritje
ekonomike. 

Në ndërkohë, grupi

prej 70 deputetësh të Par-
lamentit Evropian
angazhohet për anulimin
e direktivës së Komisionit
Evropian për zhvendosjen
e akrepave të orës dy herë
në vit, për shkak, siç thek-
sojnë të dëshmive të
shumta të ndikimit nega-
tive të kësaj praktike.

Eurodeputeti i djathtë
çek, Pavel Svoboda, shpre-
het se hulumtimet shken-
core kanë treguar se 20
për qind e popullsisë vua-
jnë nga probleme shënde-
tësore për shkak të
ndryshimit të orës, shëno-
het ulje e produktivitetit
në punë, ndërsa studimet

tregojnë se aksidentet
gjatë javës së parë të
ndryshimit të orës rriten
me 30 për qind më shumë.
Svoboda shton më tej se
llogaritja verore e kohës
është vendosur me qëllim
të kursimit të energjisë,
por megjithatë nuk është
arritur një qëllim i tillë. Për
ndryshimin e kohës kanë
debatuar edhe Parlamenti
gjerman dhe suedez, ndër-
sa propozimi fiton se vjen e
më shumë përkrahje
përmes peticioneve që i
kanë nënshkruar me
dhjetëra mijë qytetarë. Në
Finlandë, një peticion të
tillë e kanë nënshkruar

mbi 100 mijë qytetarë, në
Gjermani mbi 55 mijë dhe
në Holandë mbi 40 mijë
qytetarë.

Në ndërkohë, eurode-
puteti çek, Svoboda, ka
paralajmëruar se grupi i
punës do ofrojë propozim
rezolutë përmes së cilës do
të kërkojë nga Komisioni
Evropian që në anulojë
këtë praktikë, ndërsa në
një të ardhme të afërt
mund të pritet edhe votimi
për këtë çështje në Parla-
mentin Evropian. Nga ana
tjetër, Rusia tërësisht e ka
hequr përllogaritjen
dimërore të kohës në vitin
2014, ndërsa Islanda
është vendi i vetëm evropi-
an, i cili nuk vendosi llog-
aritje dimërore dhe verore
të kohës. Turqia në vitin e
kaluar vendosi llogaritjen e
përhershme të verore të
kohës dhe, për dallim prej
viteve të tjera, nuk do të
zbatojë kthimin e akrepave
prapa të orëve në përputh-
je me llogaritjen dimërore
të kohës. Në shekullin e
fundit, modeli i lëvizjes së
akrepave të orës është
pranuar në tërë Evropën
dhe Amerikën Veriore. Në
Amerikën Jugore shumica
e shteteve nuk praktiko-

jnë ndryshimin e akrepave
të orës, me përjashtim të
Kilit, Paraguajit, Uruguajit
dhe një pjese të Brazilit.
Ndërkohë që as Japonia
nuk përdor një praktikë të
tillë të matjes së kohës.

Norma evropiane ven-
dosi në mënyrë të qën-
drueshme datat e fillimit
të periudhës së orës së
verës (kur ora shkon një
orë përpara) dhe për-
fundimin e saj (kur ora
shkon një orë pas ); që tani
respektivisht janë e diela e
fundit e marsit dhe e diela
e fundit e tetorit. Ndërrimi
i tillë i orës e ka fillesën në
shekullin XVIII, kur Benx-
hamin Franklin hodhi
idenë e kohës që ndjek
diellin. Në atë kohë ideja
nuk ishte shumë e përha-
pur, sepse kursimet ishin
të pakta. Në vitin 1907, kjo
teori u përmend sërish nga
britaniku Villiam Villet,
ndërsa në vitin 1916 Brita-
nia votoi që të bëhet lëviz-
ja e akrepave një orë për-
para gjatë muajve të verës.
Ky ndryshim u bë stan-
dard që nga viti 1974, pas
krizës së parë të madhe të
naftës. Si ligj evropian,
ndryshimi në rajon u ven-
dos në vitin 1981.

Deputetët Evropian me kërkesë konkrete

Anuloni zhvendosjen e akrepave të orës  
Grupi prej 70 deputetësh të
Parlamentit Evropian
angazhohet për anulimin e
direktivës së Komisionit
Evropian për zhvendosjen e
akrepave të orës dy herë në
vit, për shkak siç theksojnë të
dëshmive të shumta të
ndikimit negative të kësaj
praktike

Publicitet

Para një jave dy automjete me targa të Tetovës, janë demoluar në
pjesën qendrore të qytetit të ShkupitAktuale

Urim HASIPI

Tetovë, 29 tetor - Shumë qyte-
tarë të Tetovës ankohen se au-
tomjetet e tyre nuk janë të sig-
urta kur qëndrojnë në Shkup.
Rastet e thyerjes së dritareve
të automjeteve, dëmtimi i go-
mave dhe në raste tjera edhe
vjedhje të ndryshme. Rasti i
fundit ishte para një jave kur
dy automjete me targa të
Tetovës, janë demoluar në
pjesën qendrore të qytetit të
Shkupit. Megjithatë, Ministria
e Punëve të Brendshme
njofton se këto vepra penale
kanë të bëjnë me padi private
nga të dëmtuarit. Madje, poli-
cia thotë se nuk kanë statis-
tikë të këtillë, se sa automjete
me targa të huaja dëmtohen
në kryeqytet. 

“Në lidhje me veprat penale
vjedhje” dhe vjedhje të rënda,
megjithëse kjo nuk është
parashikuar në përputhje me
udhëzimet e lartpërmendura,
në Sektorin për Punë të
Brendshme në Shkup, në
mënyrë shtesë përpunohen
veprat penale, ku objekt të
vjedhjeve janë automjetet për
të cilat ju japim të dhënat e
mëposhtme. Në vitin 2015, në
automjete janë kryer 136
vepra penale vjedhje, nga të
cilat 15 janë zbardhur dhe
kemi të bëjmë me 13 perona të
denoncuar.  Në po këtë vit, po
ashtu në automjete janë kryer
gjithsej 1305 vepra penale

vjedhje të rënda, prej të cilave
129 janë zbardhur dhe janë
denoncuar 101 persona. Në
vitin 2016 janë kryer gjithsej
152 vepra penale, gjegjësisht
vjedhje prej të cilave 24 janë
zbardhur dhe janë denoncuar
24 persona. Po ashtu në këtë
vit, në përgjithësi kemi pasur
të bëjmë me 1586 vepra pe-
nale vjedhje të rënda, nga të
cilat 183 prej tyre janë zbard-
hur dhe janë denoncuar 102
persona”, njoftojnë nga Minis-
tria e Punëve të Brendshme të
Maqedonisë. Sipas MPB-së,
në nëntë muajt e parë të vitit
2017, janë kryer 148 vepra pe-
nale vjedhje në automjete, prej
të cilave 15 janë zbardhur dhe
janë denoncuar 18 persona. 

”Ndërsa sa u përket vjed-
hjeve të rënda në automjete,
në këto nëntë muajt e fundit
kemi pasur të bëjmë me 1302

vjedhje të rënda, prej të cilave
265 janë zbardhur dhe janë
denoncuar 79 persona. Në të
njëjtën kohë, në përputhje me
të dhënat që disponon Sektori
për Punë të Brendshme në
Shkup, si target objekte të
vjedhjeve janë veturat e lëna
në parking dhe në të cilat au-
tomjete në vende të dukshme
janë lënë gjësende me vlerë”,
thonë nga Shërbimi për in-
formim në MPB. Më tej, nga ky
dikaster njoftojnë se në lidhje
me këtë, Sektori për Punë të
Brendshme në Shkup gjatë
muajt shkurt të vitit 2017 fil-
loi me implementimin e ak-
tiviteteve që ndërlidhen me
projektin “Mos leni gjësende
me vlerë në automjetin tuaj”, e
cila kampanjë realizohet edhe
me mbështetjen e qeverive
lokale, si dhe me ndërmarrjet
publike të parkingjeve të

qytetit, qëllimi i këtij projekti i
kësaj kampanje është siguru-
ar e përgjithshme e qytetarëve
dhe pronës së tyre, gjegjësisht
ndërmarrja e masave dhe ak-
tiviteteve preventive për ngrit-
jen e vetëdijes te qytetarët si
dhe ndarjen e përgjegjësisë në
drejtim të parandalimit të vjed-
hjeve si dhe vjedhjeve të rënda
në automjete. Sektori për Punë
të Brendshme në Shkup, në
kontinuitet i analizon dhe me
plan vepron në lidhje me
paraqitjen e fenomenit të vjed-
hjes që paraqet vepër penale
ku objekt i këtyre vjedhjeve
janë automjetet. Ndërkaq,
rastet e këtilla me targa të
qyteteve të tjera regjistrohen
edhe gjatë ndeshjeve kur
ekipet tetovare zhvillojnë
ndeshje në stadiumet në
Shkup, dhe këta janë target të
grupeve të huliganëve.

Varroset
Flamur Samiu

Flamuri Samiu, djali i të ndjer-
it Rahim Samiut, të shtunën është
përcjellë për në banesën e fundit,
ku shumë familjarë, të afërm, qyte-
tarë i dhanë lamtumirën e fundit
Flamur Samiut. Ndërkaq, më
vështirë e ka përjetuar nëna e Fla-
murit, Luljeta Samiu. ”I thuaj babit
që ne jemi të fortë”, është dëgjuar t’i
thotë Luljeta djalit të saj 13 vjeçar,
tashmë të ndjerë. Ai u përcoll me
nderime fetare dhe kombëtare,
kurse gjatë ceremonisë fetare një
fjalim mbajti edhe myftiu i Myftin-
isë së Tetovës, Qani Nesimi. Pas
ceremonisë fetare, para banesës së
tyre trupi i pajetë i Flamur Samiu
është përcjellë për në varrezat e
qytetit të Tetovë. Të fundit me Fla-
murin janë ndarë shokët dhe
shoqet e klasës, të cilët edhe lexu-
an referatin kushtuar Flamur
Samiut. Flamuri ndërroi jetë në një
Spital të Turqisë pas një sëmundje
të rëndë. Ai më 28 nëntor kishte
ditëlindjen e tij dhe pikërisht për
këtë prindërit i kishin dhënë emrin
Flamur.

"Ata janë
fëmijë"

fituese e
Festivalit

"Ylberi 2017"
Shkup, 29 tetor - Diana Tahiri me
këngën “Ata janë fëmijë” mori
çmimin e parë në edicionin e 18-të
të Festivalin të këngës për fëmijë
“Ylberi” 2017.  Çmimi i dytë shkoi
për tre këngëtare: Vesa Konjufca
me këngën “Qeni im”, Samanta
Qoshku me këngën “Udhëtimi në
Tropik" dhe Lorik Agushi me
këngën “Gjeli në qytet”, ndërsa çmi-
mi i tretë i takoi këngës “Afrikë
Afrikë”, kënduar nga Dion Rashiti
dhe për këngën “Të vetmuarit e ko-
hës moderne” kënduar nga Bora
dhe Zijush Elezi. Në edicion e 18-të
u ndanë dhe çmime të shumta, si
çmimi i publikut e cila i takoi Lina
Berishës me këngën “Të gjithë fëmi-
jët protestojnë” dhe Mia dhe Leo
Jusufi me këngën “Jemi bineq”.
Çmimi special shkoi për Lina
Dullovin me këngën “Kush i sjell
fëmijët” dhe Erion Dula me këngën
“Luaj piano dhe këndoj”, ndërsa
çmimi i parë i jurisë iu dha Jona
Zeneli me këngën “Bam bam”. Në
edicionin e 18-të të këngëve për
fëmijë morën pjesë 18 fëmijë nga
Maqedoni, Kosova dhe Shqipëria.

Shkup, 29 tetor - Ajvari, havja-
ri ballkanik, produkt ushqimor
nga speca të kuq, në Ballkan
ka status kulti. Pa marrë para-
sysh atë nëse lyhet në copë
buke apo shërbehet me djathë
apo prodhime të thata mishi,
ajvari është pjesë përbërëse e
secilës turshi. Përgatitet në vje-
shtë. Paraprakisht piqen spe-
cat, qërohen, bluhen dhe fër-
gohen. Në fund shtohet vaji i
lulediellit dhe kripa. E tërë ajo
ia jep ngjyrën e njohur të tij,
ngjyrë "ndryshku". Shijet dal-
lojnë në vendet e ish-Jugoslla-
visë. Në Maqedoni, në ajvar sh-
tojnë edhe patëllxhanë të zi,
boshnjakët shtojnë hudhër,
ndërsa serbët kripë, sheqer dhe
uthull. Këtu fillojnë debatet se
ajvari i kujt është unik dhe më
i mirë.

"Ajo që dikur ishte produkt
i çdo amvisërie, tani u bë inte-
resant për të gjitha industritë
ushqimore. Në Maqedoni, Bul-
lgari, Serbi, madje edhe në Sl-
loveni filluan të pohojnë se aj-

vari është i tyri", thotë Tamara
Ognjeviq, eksperte për trashëgi-
mi gastronomike nga Beogradi.
Sipas saj, ajvari në Ballkan ka
ardhur me pushtimin turk. Për
herë të parë është përdorur në
një restorant në Beograd në
shekullin 19, pronarët e të cilit
ishin nga Maqedonia. Fjala aj-
var, sipas të gjitha gjasave vjen
nga fjala turke hajvar, që do të
thotë haviar. Qëllimi ishte që
me këtë emërtim të ceket se
bëhet fjalë për prodhim eksklu-
ziv duke pasur parasysh proce-
sin e ndërlikuar të përgatitjes
dhe produkteve të shtrenjta, siç
ishte atëherë vaji i lulediellit.

Sot, çmimi i ajvarit të përga-
titur në kushte shtëpiake për
një familje në Maqedoni para-
qet afërsisht 2.000 denarë apo
30 euro për 20 kavanozë. Ajva-
ri i prodhuar industrial kush-

ton rreth 200 denarë për kava-
noz. Nga 50 kilogramë speca fi-
tohen mesatarisht rreth 20 ka-
vanozë ajvar, ndërsa për to
shpenzohen së paku dy litra
vaj. Lidhur me brendin e ajva-
rit, të gjitha shtetet reaguan
kur një kompani sllovene në vi-
tet e 90-ta të shekullit të kaluar
tentoi ta mbrojë ajvarin si
prodhim të vet. Serbia ka
madje 43 prodhime të mbrojtu-
ra sipas origjinës gjeografike,
ndërsa një prej më të njohurve
dhe më të vjetërve është ajvari
i i Leskovacit. Maqedonia.
gjithashtu, si markë e ka edhe
ajvarin e Maqedonisë, si pjesë
nga tradita e tij. Një numër i
madh i turistëve të huaj mah-
niten nga ky specialitet i Maqe-
donisë. Në vitin 2008, në orga-
nizim të Bordit të studentëve
evropianë (BEST) filloi manife-

stimi "Ajvarijada 2008", që
praktikisht nënkuptonte pro-
movim të ajvarit si një markë e
Maqedonisë. Tre muaj para Aj-
varijadës, nga korriku deri në
shtator, zgjati fushata në sua-
za të së cilës çdo familje mund
të dërgonte recetën e vet për
ajvar. Recetat u promovuan
gjatë manifestimit, ndërsa në
bazë të vetëm 10-të  të
përzgjedhurave, drejtpërdrejtë
në vendngjarje, u përgatit dhe
u shijua ajvari. Ky manifestim
tradicionalisht mbahet në Ma-
qedoni.

Të dhënat e Shoqatës së
Maqedonisë të përpunuesve
tregojnë rritje të vazhdueshme
të eksportit, i cili në pesë vitet e
fundit është rritur për 67.6 për
qind. Ajvari më shumë plasohet
në tregjet evropiane dhe në
vendet nga rajoni.

Filip Evans, britaniku i cili
jeton në Shkup, ka themeluar
firmë për eksport të ajvarit në
disa vende, mes të cilave edhe
Britania e Madhe dhe Franca.
"Kur do t'i shihni produkte si
humus, haris apo pesto, të
gjithë ata u bënë 'majnstrim'
gastronomik, ndërsa ne
ndjejmë se edhe ajvari e ka atë
potencial", thotë Evans, i cili
shton se është i vetëdijshëm se
ky produkt krijon një "ndarje"
të Ballkani. 

Shkupi i pasigurt për tetovarët

Automjetet e tetovarëve
target i huliganëve

Sa u përket vjedhjeve të rënda në
automjete, në nëntë muajt e fundit
kanë ndodhur 1302 vjedhje të
rënda, prej të cilave 265 janë
zbardhur dhe janë denoncuar 79
persona. Në të njëjtën kohë, në
përputhje me të dhënat që
disponon Sektori për Punë të
Brendshme në Shkup, si target
objekte të vjedhjeve janë veturat e
lëna në parking dhe në të cilat
automjete në vende të dukshme
janë lënë gjësende me vlerë

Ajvari, shkak për "mospajtime" në Ballkan
Filip Evans, britaniku i cili jeton në
Shkup, ka themeluar firmë për
eksport të ajvarit në disa vende,
mes të cilave edhe Britania e
Madhe dhe Franca

Koha



8
Koha
E HËNË
30 TETOR |2017| Në fokusShoqëruesi i Azemit i kishte treguar gishtin e përgjakur të plagosur

atë natë nga plumbat dhe i kishte thënë se edhe atij i kishin borxh….

Mero BAZE

Përpjekja e parë për
ekzekutimin e tij nisi më 4
qershor 1998. Ishte koha,
kur refugjatët e parë
shqiptarë nga Kosova
kishin kaluar kufirin dhe
Tropoja ishte bërë streha e
tyre kryesore.

Një grup deputetësh të
opozitës ishte nisur drejt
Tropojës për t’iu dhënë
mbështetje të sapoard-
hurve. Azem Hajdari ishte
deputet i Tropojës dhe
duhet të ishte doemos aty.
Bashkë me të ishte Pjetër
Arbnori, Jozefina Topalli,
Vili Minarolli, Shaban
Memia, Pal Dajçi dhe
Xhevdet Mehmeti, të gjithë
deputetë të Veriut të
Shqipërisë.

Ministri i Rendit Pub-
lik, Perikli Teta, gjeti një
mundësi të komunikonte
me ta dhe t’iu thoshte se
Azem Hajdari rrezikohej të
vritej në Tropojë. Drejtori i
policisë së prefekturës së
Shkodrës, kolonel Pjerin
Ndreu, pranoi po ashtu se
ishte informuar nga
eprorët e tij për mundës-
inë e një atentati. De-
putetët arritën në Tropojë
e atje u ndanë sipas zon-
ave ku ndodheshin të ard-
hurit nga Kosova.

Një grup deputetësh
me Azem Hajdarin, Vili
Minarollin dhe Pal Dajçin
qëndruan në Bajram Cur-
ri. Në orën 16.00, të datës
4 qershor 1998, ata u
takuan me prefektin,
kryetarin e bashkisë dhe
kryetarin e Partisë Social-
iste. Dëshmitarët tregonin
tensionin që rritej, ndërsa
afrohej ora e atentatit. Ata
përshkruanin sesi u

larguan fillimisht prefekti
dhe kryetari i Partisë So-
cialiste dhe se më pas,
kryetari i bashkisë kishte
marrë njoftim zyrtar nga
komisari i policisë së
Kukësit se mund të vritej
Azem Hajdari, ndaj duhej
ikur nga bashkia.

Dhe kështu, orë pas
ore, grupi i tij izolohej nga
popullsia, nga njerëz civilë
që nuk linin askënd të
afrohej tek ata, ndërsa të
tjerë zinin tarracat e pal-
lateve që shikonin nga
bashkia. Azem Hajdari, që
parandjeu rrezikun, ten-
toi të lidhej në telefon me
zyrën operative të Min-
istrisë së Rendit Publik
dhe me komisariatin e
Tropojës, por asgjë.

Makina të dyshimta po
i afroheshin vendit ku ai
po rrinte bashkë me de-
putetët që e shoqëronin.
Rreth orës 21.30, nga
bashkia u larguan dhe ro-
jet.

Në orën 22.30, de-
putetët e PD u nisën për

në shtëpinë e Azem Haj-
darit.

Pak minuta më pas,
ata ranë në pritë, pikër-
isht te një merkato në
qendër të Tropojës.
Breshëri nga shumë lloje
armësh u zbrazën mbi ta.

Gazetari Bardhyl Pol-
lo, ish-drejtor i
përgjithshëm i Radiotele-
vizionit, u plagos.
Shoqëruesit e Azem Haj-
darit arritën të tërhiqnin
gazetarin e plagosur Pollo
dhe ta dërgonin në
shtëpinë më të afërt. Poli-
cia u zhduk nga rrugët
dhe askush nuk iu vinte
në ndihmë deputetëve të
rënë në pritë.

Arbnori dhe Topalli në
atë moment ndodheshin
në Tropojën e vjetër dhe
kishin kuptuar se diçka
po ndodhte nga lëvizjet e
dyshimta të policisë.
Kryetari i rendit, që kishte
marrë përsipër t’i
shoqëronte për në Tropo-
jën e vjetër, i kishte kalu-
ar ata në një rrugë që për-

dorej shumë rrallë dhe që
ishte rreth 15 kilometra
më e gjatë se rruga e za-
konshme. Gjatë rrugës,
disa makina pa targa
lëviznin para dhe mbrapa,
duke ngritur pluhur dhe
duke iu rënë fort borive.

Ja si e kujton Pjetër
Arbnori në kujtimet e veta
këtë ngjarje: “Mua e
Jozefinës na ndanë nga
Azemi. Na shoqëronin
kamionët e rëndë drejt
Tropojës së vjetër, ku
vëllezërit kosovarë, gra,
pleq, fëmijë, të mbledhur
në dyshemenë e xhamisë,
do të provonin dashurinë
dhe mikpritjen e popullit
bujar dhe të varfër të ven-
dit. Diku ndahej rruga.
Shefi çante përpara.

-Përse nuk kthyem?
Këndej shkohet në

Tropojën e vjetër.
-Ka edhe rrugë të tjera.
-Është rrugë më e

shkurtër?
-Jo!
-Është rrugë më e

shtruar?

-Jo!
-Përse e zgjasim

rrugën?
-E di shefi.
Ndalemi përsëri.
-Përse humbasim

kohë?
-Do të marrë shefi një

radio tjetër.
Pritëm, pritëm, pritëm.

Kalon kohë sa për të mar-
rë dy radio, dhjetë radio,
njëqind radio. Më vonë
krahasojmë kohën dhe
kuptojmë se ajo ka qenë
koha më e nxirë, kur për-
gatitej ose sapo ishte kry-
er atentati kobzi kundër
Azem Hajdarit. Tamam
koha kur shefi i
shkëputur prej nesh ka
marrë apo ka dhënë ud-
hëzimet e njoftimet
mynxyrëmëdha.”

Pas mesnate ecnim me
shpejtësi në kthim drejt
Bajram Currit. Shefi na
shpie në spital, ku gjejmë
Vili Minarollin e tronditur,
Bardhyl Pollon e plagosur
në të dyja këmbët, Azem
Hajdarin e shoqëruesit e
tij të zhdukur. Vili kishte
biseduar me ministrin e
Brendshëm dhe i kishte
treguar për atentatin.
Thotë që të nesërmen do
të sjellin një helikopter. Na
porosit që të mos lëvizim
nga spitali.

Shefi kërkon të na
marrë në shtëpi për të fje-
tur, sipas tij, për siguri.
Ne refuzojmë. Nuk ndahe-
mi nga shokët. Ai na thotë
se duhet ta ndihmojmë
për të gjetur Azem Haj-
darin, ku strehohet ose cili
është numri i telefonit,
pasi “rrezik se mos i bëjnë
atentat përsëri”….Në
mëngjes, zbriti nga he-
likopteri dikush me emrin

Bizhga, i ngarkuar me
hetimin e çështjes. Na tha
se do të bëhej një pyetje e
hollësishme e të gjithë të
pranishmëve për
rrethanat e atentatit.
Ndërkaq, një hetues ven-
das nisi të bënte një pro-
cesverbal pyetjesh për Vili
Minarollin.

Nga leximi i procesver-
balit erdhëm në për-
fundimin se hetuesi as
dinte të shkruante, as
kishte vullnetin e mirë të
hetonte si duhej. Erdhi që
të dëgjonte hetimin shefi i
policisë. Ne shfaqëm pakë-
naqësi për praninë e tij
dhe ia thamë Bizhgës, i cili
e nxori jashtë. “Kur të
shkojmë në Tiranë, do të
bëjmë hetime të plota”, –
na siguroi ai….

Ata që kishin ndih-
muar në terr atentatin,
tani me kallashë në duar
na shoqëronin duke
vëzhguar gjoja çdo kaçubë
e shkëmb për të na “ruaj-
tur”.Një shoqërues i
Azemit na tha: “A dëshi-
roni ta shikoni nga maki-
na përballë?” Ne pamë,
por nuk dalluam njeri,
sepse ishim një grumbull
njerëzish. Atëherë,
shoqëruesi bëri përpara
dhe takoi njërin prej tyre.
Sikur e kam parasysh
edhe tani: i gjatë, me trup
elegant, syzi, vetullzi, i
veshur me rroba të zeza,
me një radio policie në
dorë.

Biseduam një copë
herë me zjarr. Kur u
kthye, na tregoi pak a
shumë këtë bisedë:

“Ç’rrini akoma me atë?
Sa ju paguan?
Asgjë!!!
Ç’është ajo besë!
Si rrika njeriu pa

pagesë?
Ejani me ne. Na hoqët

mbrëmë nga duart një
shumë të madhe, miliona.
Po ne prapë do ta vrasim.”

Shoqëruesi i Azemit i
kishte treguar gishtin e
përgjakur të plagosur atë
natë nga plumbat dhe i
kishte thënë se edhe atij i
kishin borxh….” Dhe his-
toria vazhdoi. 
(Marrë nga libri “Perballja

me antiopozitarizmin”)

Për titullin qyteti më
“cool” i Europës ka shumë
pretendentë seriozë.
Barcelona, Brukseli,
Birmingham-i. Por, të
gjitha këto duhet t’ia lënë
vendin një tjetër kryeqyteti
në listë, Tiranës.

Ju duket e çuditshme?
Atëherë tregohu i vëmend-
shëm! Tirana është jo
vetëm kryeqyteti i
Shqipërisë, është gjithash-
tu edhe qendra e saj
nevralgjike, aty ku e kalu-
ara, e tashmja dhe krye-
sisht e ardhmja e këtij
kombi që po rilind, për-
plasen në një vorbull his-
torie, trafiku dhe arti. Pas
zgjimit nga thundra e dik-
taturës komuniste në vitet
’90, Tirana u shndërrua
në një qytet krahëhapur
për ata që e vizitojnë. Mes
relikeve otomane, italiane

dhe politike, Tirana zbulo-
het në një rrugë bule-
vardesh rrethuar nga
minare, murale socialiste
dhe vepra arkitektonike,
që ngjallin kureshtje, të
cilat nuk i gjen në asnjë
vend tjetër.

Magjia e veçantë e saj
merr përmasa edhe më të
mëdha në çdo perëndim
dielli, me zhurmimin e
shëtitjes së mbrëmjes në
një version shqiptar të
“passeggiata-s”, që në
ditët e sotme më tepër
shënjon fillimin e një nate
të paharrueshme, se sa
fundin e një dite të zakon-
shme. Gjithçka, me veçan-
tinë karakteristike
shqiptare, e cila do të të
bëjë të kuptosh se je duke
zbuluar një nga sekretet e
ruajtura më mirë në Eu-
ropë.

Çdo gjë rrotullohet
rreth sheshit “Skënder-
bej”. Faktori “cool” i
Tiranës fokusohet tek

zona e Bllokut, shumë
pranë qendrës së qytetit
dhe sheshit “Skënderbej”,
ku gjendet Teatri i Operas
dhe i Baletit dhe Galeria
Kombëtare. Dikur kjo
zonë ishte e rezervuar për
elitën politike të
Shqipërisë dhe hyrja ishte
e ndaluar për pjesën tjetër
të njerëzve. Me rënien e
diktaturës në 1991,
Blloku u shfaq për herë të
parë para shqiptarëve dhe
duke e parë tani, mund ta
përfytyrojmë reagimin e

tyre. Me një ndërthurje
rrugësh të gjera, vilash
dhe hapësirash të gjelbra,
Blloku nuk i largohet
shumë stilit arkitektonik
tradicional komunist. Me
baret, restorantet dhe
dyqanet të cilat do të
zbehnin edhe 5th Avenue
në Nju Jork, Blloku do të
bën të pyesësh sërish
veten për çdo përshtypje
që mund të kesh krijuar
mbi Tiranën.

Dhe duke qenë se për-
mendëm baret… bëhu

gati, sepse Tirana ka bare
me shumicë. Në
përgjithësi Ballkani është
një rajon i cili i parapëlqen
shumë daljet në kafene
përgjatë ditës dhe
Shqipëria nuk ngelet pas.

Çoko, një bar në një
vilë të vjetër të rikonstruk-
tuar në mes të Bllokut,
për një moment të krijon
përshtypjen sikur ndod-
hesh në Paris. Nëse
preferon një mjedis më
autokton, Komiteti të çon
detyrimisht, përmes deko-
rit dhe menusë tipike
shqiptare, në epokën e
regjimit komunist. Të
pëlqen tarraca? Shko në
Lincoln Garden Café, por
kujdes se mos e kalon
gjithë ditën në kopshtin e
tij plot me pemë.

Nëse je i dashuruar
pas ushqimit apo thjesht
të pëlqen të hash, kuzhina
tradicionale shqiptare
është tipike mesdhetare;
shumë peshk, shumë per-

ime. Megjithatë, nëse
kërkon diçka me pak më
shumë zjarre artificialë
gastrononomike, Tirana
është vendi më i mirë për
ta gjetur. Për të bërë një
prezantim të kuzhinën
shqiptare, vetëm disa
restorante mund të reko-
mandohen njësoj si “Era”
dhe kjo jo pa një arsye. Ky
restorant klasik në Bllok
parapëlqehet si nga vend-
asit, edhe nga të huajt.
Mos i humb qoftet e Ko-
rçës që gatuhen aty (plot
me salcë), të cilat janë më
të mira nëse i shoqëron
me raki kumbulle, pro-
dukt vendas!

Nëse ke ardhur në
Shqipëri për të marrë me
vete edhe pak histori, kalo
nga Hola Restorant.
Ndoshta nuk do të provoni
“paella”-n më të mirë në
botë (ose po), por gjithsesi
përvoja do të jetë unike.
Shefi, Francisco, të pret
tek dera i buzëqeshur dhe
me shumë mundësi do t’ju
tregojë historinë se si u bë
finalist në MasterChef Al-
bania. Për të mos u hum-
bur! (ATSH)

Kujtimet

Përpjekja e parë për të vrarë 
Azem Hajdarin në Tropojë

Një grup deputetësh me
Azem Hajdarin, Vili
Minarollin dhe Pal Dajçin
qëndruan në Bajram Curri.
Në orën 16.00, të datës 4
qershor 1998, ata u takuan
me prefektin, kryetarin e
bashkisë dhe kryetarin e
Partisë Socialiste

Media spanjolle

Tirana, qyteti më “cool” i Europës?
Media spanjolle traveler.es, i
ka kushtuar një artikull
kryeqytetit shqiptar, Tiranës
duke e cilësuar si kryeqytetin
më “cool” të Europës

Me shpalljen e pavarësisë fillon edhe migracioni në drejtim të kundërt, një pjesë e
emigrantëve shqiptarë u riatdhesuan, fenomen që ndodhi edhe tek popujt e tjerë të Ballkanit,
por shumica, që tashmë kishte zënë rrënjë, të asimiluar, të rumanizuar, mbetën në Rumani

Në shekujt XVI dhe
XVII, shumë shqiptarë
dhe arumunë hynë në
strukturat sociale,
ushtarake dhe tregtare,
duke u bërë më pas liderë
politikë, ushtarakë dhe
tregtarë në Rumani.
Shqiptarët në historinë e
këtij vendi nuk ishin
thjesht barinj e tregtarë.
Shumë arritën deri në
shkallët më të larta të hi-
erarkisë së kohës,
ndonëse nuk ishin në
vendin e lindjes. Një nga
vendet ku shqiptarët u
dyndën gjatë pushtimit të
Perandorisë Osmane, ka
qenë pa dyshim edhe Ru-
mania. Ashtu si edhe
kudo tjetër, shqiptarët
kanë lënë gjurmë në Ru-
mani, aq sa dikush do ta
quante kryeqendrën ru-
mune “Bukureshti shqip-
tar”. Studiuesi rumun
Adrian Majuru prej vitesh
ka hulumtuar historinë e
shqiptarëve në Rumani
prej shekujsh, studime të
cilat i ka mbledhur e në
një libër. Sipas Radu Ne-
grescu-Sucu, i cili ka

shoqëruar librin me një
parathënie, për shekuj me
radhë, ashtu si serbët,
grekët ose bullgarët,
shqiptarët u larguan për
shkak të pushtimit
otoman, duke kaluar
përtej brigjeve të Danubit,
të tërhequr nga kushtet e
favorshme të principatave
autonome rumune…

Me shpalljen e pavarë-
sisë fillon edhe migracioni
në drejtim të kundërt, një
pjesë e emigrantëve shqip-
tarë u riatdhesuan,
fenomen që ndodhi edhe
tek popujt e tjerë të Bal-
lkanit, por shumica, që
tashmë kishte zënë rrënjë,
të asimiluar, të ruman-
izuar, mbetën në Rumani.
Në pjesën e parë të librit,

Majuru, na ofron “uni-
versin ballkanik” të kri-
juar në Rumani, ku pa
dyshim një vend të veçan-
të zinin shqiptarët, madje
ata përbënin edhe komu-
nitetin më të madh në
numër. Sipas tij, “statisti-
ka e parë komplete e
Bukureshtit daton nga
vitet 1898/1899, ku janë
regjistruar 3 698 shqip-
tarë si kryefamiljarë.
Shqiptarët formonin
atëherë grupin më të
madh ballkanas në
Bukuresht”. Është intere-
sant fakti se sa të sakta
janë këto statistika. Ato
ofrojnë me shifra, një për
një, se cilat ishin profe-
sionet që ushtronte çdo
shqiptar i rritur, ku

numërohen shumë shër-
bëtorë, punëtorë krahu,
bozaxhinj, bakallë dhe
shumë pak doktorë, inx-
hinierë, etj. “Termi elitë,
përdorur në këtë përçapje,
ka një kuptim më të gjerë.
Ai përdoret për personat
që ndodheshin në kuadrin
e një hierarkie të kate-
gorive të ndryshme
shoqërore moldo-vllahe,
ndonëse, edukimi, kultura
apo mënyra e të sjellit,
nganjëherë, nuk korre-
spondonin me strukturat
e vërteta elitiste. Pikërisht,
procesi i kalimit nga elitat
periferike si tregtarë e
nëpunës të vegjël etj., në
strukturat e epërme hier-
arkike, me një potencial
vendimmarrës si koman-

dantë, sundimtarë,
bankierë si dhe gjithë
gama e profesioneve të
lira, bëjnë subjektin e
kësaj përçapjeje”, shkru-
an ai. Shqiptarët kanë
hyrë në rangjet e
ushtarakëve të lartë ru-
munë qysh herët. Në
1585, si komandant “dhe
këshilltar” i sundimtarit
moldav Petru Shkiopu
(Çalamani) (1582-1591,
sundimi i II-të) është për-
mendur Bartolomeu Brut-
ti, “shqiptar i konvertuar”.
Sekretari i II –të i Kon-
stantin Brënkoveanut
ishte një shqiptar tjetër,
Konstantin Drako. An-
tonie Bunellis ishte më-
suesi i fëmijëve të Kon-
stantin Mavrokordatit, në
fillim të shekullit të XVIII-
të. Midis 1760 dhe 1773-
ës, Nikolas Tertulis ka
qenë drejtori i Akademisë
së Jashit. Sundimtari
Grigore Alexandru Gjika,
ka pasur një këshilltar për
riorganizimin e shkollave
në Moldavi në 1763 Kon-
stantin Karaianin. Nikolas
Verkosi ka qenë sekretari
i Konstantin Vodë
Moruzi(1777-1782, Mol-
davi) dhe si profesor në
“oborrin e princit”. Shumë
“profesor të merituar, të
ardhur shumica nga
shkollat e Janinës”, ishin
profesorë në Bukuresht,
nga të cilët dhe Lambru
Fotiade. “Këto elita kultur-
ore dhe politike, edhe pse
ishin të nivelit mesatar,
kanë pasur “një ndihmesë
të madhe në formimin e
borgjezisë rumune”, por
dhe një rol të rëndësishëm
“në transformimet e mëd-

ha sociale të shekujve
XVIII dhe XIX.” Po nuk
duhet harruar ndihmesa
e intelektualëve shqiptarë
në Rumani në lëvizjen
shqiptare. Madje Elida
Petoshati konsideron se
“fenomeni i Rilindjes
shqiptare pranon si datë
zyrtare të ekzistencës, mo-
mentin e botimit në
Bukuresht, në 1840, të
Evëtarit, nga Veqilharxhi”,
asgjë tjetër veçse abetarja
e parë në gjuhën shqipe.
Duke trajtuar të njëjtin
problem, studiuesja
Catalina Vatasescu, kon-
sideron se data e fillimit
të Rilindjes Shqiptare, në
1844, është e lidhur me
këtë eveniment kulturor.
Kjo ngjarje i hapi rrugën
botimeve të tjera dhe
ngritjes së shoqërive dhe
organeve të shtypit, që i
shërbyen lëvizjes kom-
bëtare. Të rinjtë shqiptarë
nga Rumania themeluan
në Bukuresht në 1881
“shoqëria e parë për të
cilën dimë me siguri që ka
ekzistuar në Rumani” e
quajtur filial i Ko-
standinopojës për libra
shqip, duke pasur si qël-
lim botimin e librave. Or-
ganizimi i shoqërisë ka
qenë nën drejtimin e Jani
Vretos dhe të Pandeli
Sotirit. Bëhet fjalë për
shoqërinë “Drita”, për të
vijuar më tej me gazetën
“Albanezul” (Shqiptari),
shoqërinë “Shpresa”,
“Rinia shqiptare”, “bashki-
mi”, komitetin “Bashkim
dhe progres”, “Kombi”, etj,
që përmes botimeve në
gjuhën shqipe, ndihmua
çështjen shqiptare. (shqip)

Dritëro Agolli qenka frymëzuar nga
kërcimi i turkeshave për të shkruar poez-
inë “Trëndafilat e turkeshës”. E bija e tij,
Elona, ka bërë publike një foto, ku ai
shfaqet në një bar i rrethuar nga miq,
teksa shohin një kërcimtare turke të val-
lëzojë. Më poshtë po botojmë poezinë që
i ka kushtuar kësaj mbrëmjeje:

“Trëndafilat e turkeshës”
Në “Xhenet Bahçe ” turkeshat
Hidhen turçe hula-hup,
I fryn trompës dhe gërnetës
Turku Abdullah Jakup.

I bie frëngçe tamburasë turkja
Selime Hashef ,
Po turkeshat turçe hidhen,
Tundin siskat me sedef.

Në shiritin e kohës

Historitë e shqiptarëve në Bukuresht
Elida Petoshati konsideron
se “fenomeni i Rilindjes
shqiptare pranon si datë
zyrtare të ekzistencës,
momentin e botimit në
Bukuresht, në 1840, të
Evëtarit, nga Veqilharxhi”,
asgjë tjetër veçse abetarja
e parë në gjuhën shqipe

Hidhet në qarkullim
kartëmonedha shqiptare

Banka e Shqipërisë njofton
publikun se duke filluar nga
data 10 nëntor 2017, do të hid-
het në qarkullim kartëmonedha
shqiptare me vlerë nominale
500 Lekë, me kurs ligjor, eme-
tim i vitit 2015. Kartëmonedha
e re ka të njëjtën përbërje, pam-
je dhe përmasa me kartëmoned-
hën me vlerë nominale 500
Lekë, emetim i vitit 2007.

“Ndryshimi nga emetimi i
fundit qëndron tek viti i emetim-

it i shtypur në trupin e kartë-
monedhës, i cili në kartëmoned-
hën e re do të jetë “2015”,
ndryshon firma e Guvernatorit
të Bankës së Shqipërisë dhe ajo
e drejtorit të Departamentit të
Emisionit, ndryshon trashësia e
fillit të sigurisë nga 1,5 mm
bëhet 2 mm, si dhe drejtshkri-
mi i fjalëve “SHQIPËRISË” dhe
“PESËQIND LEKË”, thuhet
njoftimin e Bankës së
Shqipërisë.

Kur Dritëro Agolli
shijonte kërcimin e

turkeshave

Qëndrimi i Enver Hoxhës për
krerët politikë në Kosovën e
viteve ’70 duket se ishte mjaft
i nuancuar dhe përzgjedhës.
Në dritën e dokumenteve të
reja rezulton se shteti shqip-
tar kishte një sens mjaft zh-
birues për gjithçka ngjante
në Kosovë, shkruan Koni-
ca.al. Më 19 shtator 1970,
Enver Hoxha takoi Lik Seitin,
i ngarkuari shqiptar me mi-
sion diplomatik në Beograd, i
cili kishte pasur një bisedë
me njërin nga funksionarët
më të rëndësishëm në Kosovë

Fadil Hoxhën. Sipas Seitit,
“me Fadil Hoxhën kishte një
ndjesi të shqiptarizmës. Fadil
Hoxha ishte mjaft i brengo-
sur për padurimin e të rinjve,
të cilët nuk mund të përmba-
heshin, dhe të cilët po sh-
prehnin gjerësisht dhe hapur
dashurinë për Shqipërinë
dhe Enver Hoxhën”. Fadil
Hoxha i kishte thënë am-
basadorit të Tiranës në
Beograd se ai ishte i pari që
pëlqente Enverin më shumë
se këdo tjetër, por kjo, sipas
tij, po i bënte gjërat më të

vështira. Në këtë bisedë, ko-
munisti nga Gjakova kishte
thënë se “nëse ka ndonjë
agresion kundër Shqipërisë,
ai personalisht do të bëhej
ushtar lojal i Enver Hoxhës,
dhe askush në Kosovë nuk
do të qëndronte kundër Re-
publikës Popullore të
Shqipërisë”. Në bisedë e sipër
Enveri e kishte pyetur Seitin
për vlerësimet e tij për krerët
politikë në Kosovë. “Fadil
Hoxha dhe Veli Deva janë më
të mirët”, u përgjigj ai, “kurse
Xhavit Nimani dhe Ali

Shukriu janë disi më të
ndryshëm. 

Kur Rankoviçi ishte në
pushtet, Ali Shukriu ishte në
pozitë më të fortë sesa Fadili
dhe Veliu”. Enveri më pas e
pyeti se cili prej tyre simpat-
izonte me programin e
Rankoviçit për Serbinë e
Madhe. Seiti ishte përgjigjur
“Nuk ka dyshim se ata janë
Xhavit Nimani dhe Ali
Shukriu. Në të vërtetë Tito
shpesh e ka trimëruar ak-
tivitetin e Ali Shukriut dhe e
ka bërë atë të njohur”. 

Hoxha për Hoxhën

Do të luftoj për Enverin dhe Shqipërinë

Chris PATTEN

Një anekdotë rreth viz-
itës së presidentit
amerikan Nikson në Kinë
në vitin 1972 të cilët sh-
pesh i referohen si konfir-
mim për pikëpamjen e
ndryshme historike të lid-
erëve kinezë. Zhou Enlai,
numri dy i Maos, thuhet
se iu përgjigj një pyetje për
leksionet nga Revolucioni
Francez duke thënë se
është shumë shpejt për ta
parë. Në fakt, sipas diplo-
matëve që ishin atje, Zhou
po diskutonte jo për rev-
olucionin e 1789, por për
kryengritjen studentore në
Paris të 1968, ndaj mbase
ishte shumë shpejt për të
folur. Pas këtij fillimi të
gabuar, leksionet nga Rev-
olucioni Francez u rik-
thyen në modë në Kinë.
Menjëherë pas Kongresit
të 18 Kombëtar të Partisë
Komuniste Kineze në
2012, u raportua se libri i
shkruar në vitin 1856
Regjimi i Vjetër dhe Rev-
olucioni i Alexis de Toc-
queville’s, ishte bërë një
bestseller për zyrtarët e
lartë. Meritat e librit u
ngritën lart nga Uang Qis-
han, burri që drejtoi
fushatën anti-korrupsion
të presidentit Xi Jinping
dhe mbase aleati më i
fortë i tij. Toqueville argu-

mentonte se shtimi i be-
gatisë në Francën e
shekullit 18 e kishte bërë
të vështirë të qeverisej
vendi. Me t’u bërë të pasur
njerëzit gjithashtu bëhen
më të ndërgjegjshëm për
pabarazinë sociale dhe
ekonomike dhe kështu u
shtohet pështirosja për të
pasurit dhe të fuqishmit.
Përpjekjet për të refor-
muar sistemin vetëm sa i
nënvijëzuan vështirësitë.
Revolucioni pasoi, duke
hequr monarkinë dhe
aristokracinë. Kokat e tyre
fluturuan me gjithë kupti-
min e fjalës.

Kongresi Kombëtar i
19 të Partinë Komuniste
Kineze i cili sapo përfun-
doi tregoi se sa përzemër i
kishin marrë këshillat e
Toqueville liderët e Kinës.
Xi mbrojti autoritetin e tij
të padiskutuar brenda
partisë dhe në vend. Ai
konsolidoi pozicionin gjatë

mandatit të parë, duke
përmbysur shumë nga
trashëgimia e Deng Xiaop-
ing, përfshirë hapjen e
ekonomisë kineze, ndar-
jen e Partisë nga qeveria
dhe një qasje të ulët ndaj
politikës së huaj dhe asaj
të sigurisë. Xi gjithashtu
fshiu rivalë të mundshëm,
duke u mbështetur krye-
sisht në fushatën e tij të
thellë anti-korrupsion që
shënjestroi zyrtarë që më
parë mendoheshin të pa-
prekshëm. Ai sapo
mbikëqyri spastrimin më
të madh të Komitetit Qen-
dror të Partisë. Ai ka
kundërsulmuar çdo kri-
tikë sado të largët apo
shenja të mosbindjes, dhe
madje ndaloi shakatë në
internet, përfshirë fotot që
e krahasonin atë me Uini
Puh. Në një vend tjetër,
masa të tilla do të nxisnin
qortime të ashpra, ku kri-
tikët do ta akuzonin Xi se
po e kthen vendin në një
diktaturë leniniste. Në
Kinë, megjithatë, veprimet
u vlerësuan nga vëzhgue-
sit që besojnë se Xi po hap
rrugë për përmbushjen e
“ëndrrës kineze” për të
ripërtërirë vendin. Por, për
disa, ëndrra është në kufi
të kthimit në makth. Tren-
det demografike po kër-
cënojnë ta kthejnë
tepricën e forcës punëtore
që ndihmoi rritjen e shpe-
jtë të Kinës gjatë dekadave

të fundit në një mungesë
force punëtore me një
ritëm të paprecedent.
Ndotja e ujit dhe mungesa
e tij bashkë me çlirimin e
dioksidit të karbonit dhe
niveleve helmuese të ndot-
jes së ajrit, po vënë në
rrezik shëndetin e njerëzve
dhe po rrezikojnë qën-
drueshmërinë e perfor-
mancës ekonomike të
Kinës.

Për më tepër, rritja e
PPB kineze, po nxitet
kryesisht nga një kombin-
im i borxhit që po rritet
me shpejtësi dhe rritja e
çmimit të pronave. Edhe
kërkuesit kinezë pranojnë
se vendi i tyre ka një nga
nivelet më të larta të
pabarazisë së të ardhu-
rave në botë. Teksa të var-
frit bëhen edhe më të var-
fër dhe të pasurit shtojnë
pasurinë, shumë po
pyesin nëse kjo është ajo
që nënkupton vërtetë “so-
cializmi me karakteristika
kineze”. Sigurisht, ka
gjithnjë një opinionist që
është i gatshëm të ofrojë
një këndvështrim pozitiv.
Kina ia ka shumicën e
borxhit vetes, sepse prior-
itetet politike e drejtojnë
huadhënien po aq sa kon-
sideratat komerciale. Kina
mbështet përpjekjet kom-
bëtare për të zgjidhur de-
gradimin mjedisor dhe
ndryshimin klimatik. Shu-
mica e njerëzve po për-

mirësojnë kushtet e jetës,
pavarësisht se në mënyrë
të pabarabartë. Dhe ad-
ministrata e Xi të paktën
po bën diçka për të
dënuar korrupsionin en-
demik në Parti. Të gjithë
duhet të shpresojmë që të
paktën një pjesë e kësaj
që thonë optimistët e
Kinës të jetë e vërtetë;
nëse pëson rënie rritja
kineze, e gjithë ekonomia
globale do të vuajë. Por,
edhe nëse optimistët
përligjen, pretendimi Xi se
Kina ka gjetur një mënyrë
më të mirë për të drejtuar
një shoqëri dhe ekonomi
moderne duket shumë
larg shënjestrës.

Sigurisht, nga sjellja e
çuditshme mashtruese e
presidentit amerikan Don-
ald Trump te rritja
dëmtuese e nacionalizmit
populist në Europë,
vendet demokratike po
presin hisen e tyre në këtë
mesele. Por sistemet
demokratike kanë
mekanizma të brendshëm
që i japin atyre mundësi të
rregullojnë veten pa kalu-
ar në dhunë apo shtypje.
Ky nuk është rasti për
Kinën e Xi. Për vite, ka pa-
sur një debat serioz në
Kinë rreth gjendjes së
shtetit në çështjet
ekonomike. Një kamp
thoshte se nëse CCP do ta
lironte ekonominë, do të
humbiste pashmangsh-

mërisht kontrollin e
shtetit. Të tjerë argumen-
tonin të kundërtën: nëse
Partia nuk jepte më tepër
liri ekonomike, ajo do të
humbiste fuqinë politike,
pasi me shtimin e kontra-
ditave ekonomike do të
bëhej vendi më pak i qën-
drueshëm. Xi qartazi
mbështet kampin e parë.
Por nuk është vetëm par-
tia ajo që po fuqizohet nga
Xi; ai po fuqizon edhe
veten. Në fakt, është e
vështirë të kuptosh kush
po rritet në gradat koman-
duese të partisë dhe kush
do të mbetet poshtë se
nuk është dakord me lid-
erin. Kjo nuk i ka penguar
të jashtmit të spekulojnë,
por nuk ka asgjë më
shumë se hamendësim.
Xi, ashtu si çdo perandor
tjetër, do të vazhdojë të
caktojë oborrtarë që do ta
ndjekin atë kudo që ai do
t’i çojë. 

Por me rritjen e fuqisë
shtohet dhe përgjegjësia –
dhe, në këtë pikë, pushteti
i Xi është virtualisht abso-
lut. Kjo është një barrë e
madhe për një burrë. Xi
mund të jetë shumë më i
zgjuar se Trump (jo ndon-
jë stekë e lartë), por kjo
nuk mjafton për të garan-
tuar një të ardhme të qën-
drueshme dhe të begatë
për Kinën. Dhe, nëse
gjërat shkojnë keq,
gjithkush do ta dijë se kë
të fajësojë. Ka një arsye
përse dinastitë diktatori-
ale priren të përfundojnë
në të njëjtën mënyrë. Nuk
ke pse lexon Toqueville
për ta mësuar këtë. 

(reporter)

Fareed ZAKARIA

Ndërkohë që lajmet
dhe analizat në Shtetet e
Bashkuara vazhdojnë të
jenë të fiksuara pas
veprimeve dhe fyerjeve të
përditshme të Presidentit
Trump, në anën tjetër të
botës, sapo ndodhi diçka
historike. Kina sinjalizoi
se tani e sheh veten si su-
perfuqia tjetër botërore,
duke u pozicionuar si al-
ternativë, në mos rivale, e
Shteteve të Bashkuara.
Ky nuk është mendimi im,
i bazuar në leximin e
gjetheve të çajit të poli-
tikës kineze. Është pikë-
pamja e artikuluar qartë,
e udhëheqësit suprem të
Kinës, Xi Jinping. Në fjal-
imin e tij javën e kaluar
në Kongresin e 19-të të
Partisë Komuniste, Xi
deklaroi se Kina është në
një “moment historik”,
duke hyrë në një “epokë të
re”, në të cilën vendi do të

bëhet një “forcë e
fuqishme” në botë, dhe
një model për zhvillimin
politik dhe ekonomik. Ai
pohoi se “sistemi politik i
Kinës është një krijim i
madh, që ofron një zgjed-
hje të re për vendet e
tjera”. Dhe Xi këmbënguli
se vendi i tij do të mbrojë
interesat e veta me zell,
ndërsa njëkohësisht do të
bëhet një lider global, për
çështje të tilla si
ndryshimet klimatike dhe
tregtia. Që kur Kina brak-
tisi izolimin e saj maoist
në vitet ’70, filozofia e saj
u përcaktua nga Ten
Hsiaopini. Në atë kohë,
Kina duhej të mësonte
nga Perëndimi, veçanër-
isht nga Shtetet e
Bashkuara, dhe të inte-
grohej në rendin ekzistues
ndërkombëtar. Sipas Ten-
it, ajo duhet të ishte e
përulur dhe modeste në
politikën e saj të jashtme,
dhe “të priste t’i vinte

koha e saj”. Por koha
tashmë ka ardhur, sipas
mendimit të Xi, i cili sh-
palli se Mbretëria e
Mesme është gati për të
“zënë qendrën e skenën
botërore”.

Fjalimi i Xi është i
rëndësishëm, sepse ky
kongres i partisë bëri të
qartë se ai nuk është një
udhëheqës i zakonshëm.
Ai u ngjit në një mandat
të dytë në detyrë, pa për-
caktuar asnjë pasardhës
të qartë, nga gjenerata e
ardhshme e zyrtarëve të
partisë, duke ruajtur
kështu një kontroll mbi
pushtetin, shumë më të
fortë se paraardhësit e tij.
Më e rëndësishmja, partia
i “skaliti” mendimet e tij
në kushtetutë, një nder
që më parë e ka pasur
vetëm Mao Ce Duni, kur
ishte gjallë. (Mendimet e
Ten Hsiaopin u shtuan,
por vetëm pas vdekjes.)
Kjo do të thotë se për
pjesën tjetër të jetës, Xi
dhe idetë e tij do të domi-
nojnë Partinë Komuniste
të Kinës. Në një numër të
fundit të “New York Re-
view of Books”, Andrew
Nathan vuri në dukje se
politika perëndimore kun-
drejt Pekinit, përgjithë-

sisht ka supozuar se me
kalimin e kohës, ndërsa
Kina modernizonte
ekonominë e saj, do të
bëhej më pluraliste së
brendshmi dhe më
bashkëpunuese së jasht-
mi. Sidoqoftë, Nathan
shtoi se disa shkrimtarë
dhe gazetarë, si James
Mann, shqetësoheshin se
Kina do të qëndronte au-
toritare dhe do të sig-
uronte mbështetje, për
vendet e tjera anti-
demokratike. Realiteti
nuk është aq ekstrem sa
parashikonte Mann. Kina
ka mbetur vendosmërisht
autoritare – në fakt, edhe
më shumë gjatë viteve të
fundit. Por, për çështje të
tilla si ndryshimi i klimës,
tregtia dhe Koreja e Veri-
ut, ajo në fakt është bërë
më bashkëpunuese. Ndër-
sa Pekini është përpjekur
të krijojë disa institucione
ndërkombëtare alterna-
tive, ai është gjithashtu fi-
nancuesi i tretë më i
madh i Kombeve të
Bashkuara, si dhe kon-
tribuesi i dytë më i madh
në buxhetin paqeruajtës
të trupës ndërkombëtare.
Kina kërkon një rishikim
të sistemit ndërkombëtar,
për të akomoduar fuqinë e

saj në rritje, jo një revolu-
cion dhe zëvendësim të
rendit ndërkombëtar, të
ndërtuar nga Perëndimi.

Pjesërisht, qëndrimi i
ri i Kinës ndaj botës dhe
mënyra si është pranuar,
janë rezultat i forcës së
vazhdueshme të
ekonomisë kineze, dhe
rritjes së besimit politik të
partisë nën udhëheqjen e
Xi. Por këto ndryshime po
ndodhin edhe nën sfondin
e rënies totale, të au-
toritetit politik dhe moral
të Shteteve të Bashkuara
në botë. Një studim i ko-
hëve të fundit i Qendrës
Kërkimore Pew tregon një
rënie prej 14 pikësh, tek
ata që favorizojnë SHBA,
në më shumë se 30 vende
të anketuara. Vende të
tilla si Australia, Holanda
dhe Kanadaja, sot kanë
një pikëpamje më fa-
vorizuese për Kinën, se sa
për Shtetet e Bashkuara.
Shumë nga vendet e an-
ketuara – përfshirë Gjer-
maninë, Kilin dhe In-
donezinë – kanë besim më
të madh tek udhëheqja e
Xi, sesa tek ajo e Trump.
Kina ka kërkuar agre-
sivisht që të përmirësojë
imazhin e saj në botë,
duke shpenzuar miliarda

për ndihmën e huaj, duke
premtuar tregti dhe inves-
time, dhe duke hapur in-
stitutet e Konfuçit, për të
promovuar kulturën
kineze. Ndërkohë, men-
doni se si shihen tani
Shtetet e Bashkuara, nga
pjesa tjetër e botës. Paral-
izuar politikisht, jo në
gjendje për të marrë
vendime të mëdha. Midis
një borxhi që rritet, inves-
timet në arsim, infra-
strukturë, shkencë dhe
teknologji kanë mungesa
serioze. Politika është
bërë një degë e reality TV,
me fyerje të përditshme,
kundërpërgjigje dhe ko-
mente shumëngjyrëshe.
Roli i udhëheqjes his-
torike të Amerikës në botë
është zëvendësuar nga një
ideologji mendjengushtë.
Politika e jashtme është
bërë një lojë partizane, me
Uashingtonin që prish
marrëveshje, ndryshon
kurs dhe pothuaj zhbën
totalisht politika, për të fi-
tuar pikë politikisht bren-
da vendit. Ndryshimi në
reputacion që po shohim
përreth botës, nuk ka të
bëjë aq shumë me ngjitjen
e Kinës, se sa më rënien e
SHBA. 

(The Washington Post)

Perandori i ri i Kinës
Kongresi i Partisë
Komuniste Kineze
përfundoi me konsolidim të
lidershipit të Xi Jinping, por
Kina jo domosdoshmërish
po shkon drejt ëndrrës së
saj për ripërtëritje

Ne merremi me Trumpin, ndërsa Kina po bën histori
Roli i udhëheqjes historike
të Amerikës në botë është
zëvendësuar nga një
ideologji mendjengushtë



“101 gola në Seria A? Jam i njëjti futbollist si më parë, nuk i dëgjoj kritikat dhe as elozhet. Tentoj
gjithmonë të jem i njëjti. Jam i lumtur për ndeshjen dhe për sforcon e madhe të skuadrës”. Ky

është Gonzalo Higuain. Një dygolësh për të konfirmuar se është i njëjti futbollist i
jashtëzakonshëm, i klasit botëror, si gjithmonë. “Nuk u përgjigjem kurrë atyre që më
kritikojnë, dua vetëm të ndihmoj skuadrën dhe këto gola janë për të gjithë ata që

kanë besuar gjithmonë te unë, jo për të tjerët. Jemi të fortë dhe kur luajmë kështu
është e vështirë të na mundin. Nuk kemi pësuar gol he kjo ishte e rëndësishme.
Fitore për titullin? Kampionati është ende i gjatë, natyrisht titulli është njëri prej
objektivave të sezonit”, deklaroi argjentinasi Higuain për “Premium Sport”.

Jam i njëjti, mes kritikave dhe elozheve Berbatov nuk e donte Serie A
Dimitar Berbatov ka zbuluar se ka refuzuar ofertat e Juventusit dhe Fiorentinas për
të shkuar te Fulham në vitin 2012. Bullgari thuajse ishte zyrtarizuar te
Fiorentina, por ai si përfundim nuk shkoi në Itali për u nis drejt Londrës. “Kisha
oferta nga Fiorentina dhe Juventusi, por pas aq shumë vitesh në Angli doja të
qëndroja në Angli dhe nuk kisha dëshirë të mësoja një gjuhë të re, metoda të
reja dhe stil futbolli të ri,” shprehet ai për ESPN. “Unë e kisha mësuar
Anglishten nëpërmjet filmave dhe duke folur me veten dhe doja të përdorja
sa më shumë. I them vajzës sime të flasë Anglisht kur luan me kukullat. Ajo
flet anglisht më mirë se mua tani. Nuk mund t’i thosha jo Martin Jol. Londër,
Angli, Premier League, Martin Jol, ku ka më mirë”, deklaroi Berbatov. 

Shkup, 29 tetor – Nënkam-
pioni i Maqedonisë
Shkëndija u rikthye
shumë shpejtë pas dis-
fatës 3-2 nga Akademia
Pandev në xhiron e kalu-
ar. Djemtë e trajnerit
Qatip Osmani arritën që
në kuadër të xhiros së 13-
të të triumfojnë ndaj
Pobedës në mes të Prilepit,
duke vazhduar kështu
rrugëtimin e tyre drejt tit-
ullit të dytë në historinë e
saj. Kjo fitore është me
vlerë të madhe duke marr
parasysh se Vardari u
ndal në barazim në Kra-
tovë nga Sileksi, ndërsa të
shtunën Akademia Pan-
dev u mund nga Renova

me 3-1. Tani kuqezinjtë
kanë 31 pikë, dhjetë më
shumë se Akademia Pan-
dev dhe 11-të se Vardari,
por që kjo e fundit ka dy
ndeshje më pak. Ndryshe,
skuadra tetovare shumë
shpejtë e paralajmëroi fi-
toren, pasi tetë, nga pika e
bardhe shënoi kapiteni
Ferhan Hasani, ndërsa në
kohën shtesë të ndeshjes
braziliani Zhunior shënoi
golin e dytë për Shkëndi-
jën.  

Në një ndeshje
jashtëzakonisht intere-
sante skuadra e Rabot-

niçkit arriti të mund
skuadrën e Shkupit me
rezultatin minimal 1-0.
Autor i golit të fitores ishte
Çinedu në minutën e 45 të
pjesës së parë, gol i cili
rezultoi vendimtar për “ro-
mantikët”. Të dyja
skuadrat krijuan raste për
gol, por portierët ishin në
nivel të detyrës, sidomos
ai i Shkupit, Suad Zen-
deli, i cili në disa raste sh-
pëtonte raste të qind për
qindta. Pas kësaj fitores
“romantikët” ngjiten në
pozitën e gjashtë me 16-të
pikë, një më shumë se

Shkupi e cila pas kësaj
humbje nga pozita e pestë
bie në pozitën e shtatë me
15-të pikë të grumbullu-
ara.  Vardari ka vazhduar
me paraqitjet e dobëta,
duke bërë kiksin e tretë
me radhë. Kampioni ak-
tual nuk arriti të mund
Sileksin në Kratovë duke
u ndalur në barazim pa
gola 0-0 dhe dukë mbetur
11-të pikë ndaj Shkëndi-
jës. Ndryshe, kampioni
aktual ka mundur edhe të
humb ndeshjen, nëse
nikoqirët do të kishin real-
izuar penalltinë, por Tim-
ov qëlloi shtyllën.  

Renova të shtunën ar-
riti që me rezultatin 3-1 të
mund Akademia Pandev,
e cila është befasia e kam-
pionatit në 13-të xhirot e
para. Për bardhekaltërit
golat i shënuan Llukas,
Mishkovski dhe Gafuri,
kurse për skuadrën nga
Strumica golin e nderit e
shënoi Markov. 

Shkup, 29 tetor – Pas
Elmedin Sejfullahit, i cili
fitoi medaljen e argjendtë,
në Bursa të Turqisë ka
shkëlqyer edhe një
mundës i KM “Liria”. Fjala
është për Minir Rexhep-
in, i cili në kuadër të
Kampionatit Ballkanik
për junior, arriti të fitojë
medaljen e argjendtë dhe
njëkohësisht të përsërit
suksesin e Elmedin Sej-
fullahit, i cili gjithashtu
është anëtar i “Lirisë”. Në
kategorinë deri 55 kg,
Rexhepi i udhëhequr nga
trajneri Sedat Baftiu arri-
ti që me sukses ti kaloj të

gjithë kundërshtarët, në
përjashtim të garuesit
turk, nga i cili humbi në
mënyrë të pafat. Ky është
sukses më i madh i Rex-
hepit në karrierën e deri-
tanishme. Ndërkohë, fati
nuk ka qenë me
mundësin tjetër Rijad
Rexhepi. Ai në kategorinë
deri 66 kg, u ndal në
çerekfinale nga Eri
Prizreni nga Shqipëria,
ndërsa në luftën për poz-
itën e tretë përkundër
epërsisë me 5-2 ndaj
mundësit rumun, pësoi
një lëndim dhe u detyrua
të dorëzojë luftën.  (B.K.)

Shkup, 29 tetor - Klubi i
boksit “Çair” në dy xhiro
para fundit të kampi-
onatit ka arritur të vulos
titullin Kampion ekipor
në Maqedoni edhe në
Ligën për të rinjtë edhe
për sendor.  Skuadra
nga Shkupi edhe në
kuadër të xhiros së
katërt që u mbajt në
qytetin e Velesit, arriti
pesë fitore dhe vetëm një
humbje. Shpend Gafuri
(-60) mposhti në raun-
din e dytë Todorovskin
me nokaut, në raundin e
parë fituan Elmedin Es-
trefi ndaj Ristov (-69kg)
si dhe Nurishov ndaj (-
56) Jasharov. Serinë e fi-
toreve me ndërprerje në
raundin e dytë e vazh-
doj edhe Lulzim Ismaili

(69kg) dhe Alif Nasufi
kundër Sulejman (75kg).
Pas përfundimit të
meçeve kryetari dhe tra-
jneri i klubit, Faton Sal-
ihu u shpreh i kënaqur
me rezultatet e klubit të
tij dhe me titullin e kam-
pionit. “Përfundoi xhiro-
ja e katërt e kampionatit
ekipor të Maqedonisë në
boks. Klubi i boksit ‘Çair’
me pesë fitore dhe një
humbje me këto fitore e
vulosim titullin kampion
në Ligën e parë dhe
Ligën për të rinj. Edhe
pse kanë mbetur edhe
dy xhiro deri në për-
fundim, me pikë jemi
shumë larg se të tjerët”,
shkroi në profilin e tij në
“Facebook”, Salihu. 

(B.K.)

Shkup, 29 tetor - Klubi i
Volejbollit për femra “Uni-
versiteti” i Tetovës, ka dal
fitues i derbit ndaj Ku-
manovës me rezultat 3:1
në sete  të zhvilluar në
kuadër të xhiros së dytë
në kampionatin vendor.
Volejbollistet tetovare
setin e parë e mbyllën me
rezultat 25:15, të dytin e
humbën me të njëjtat
shifra, ndërsa seti i tretë
me shumë mund iu takoi
vashave tetovare me
shifra të ngushta 25:23.
Seti i katërt dhe final
shkoi në favor të “Univer-
sitetit” të Tetovës pran
rezultatit 25:16. Ndryshe,
pas dy xhirove të zhvillu-
ara “Universiteti” i Tetovës
renditet i dyti me gjashtë
pikë të tubuara aq sa ka
edhe “Bamir Kor” në
vendin e parë, ndërsa pas

ekipit tetovar renditet
“Viktor Volej” me pesë
pikë. 

Rezultatet: KV “Uni-

versiteti” i Tetovës – SV
“Kumanova” 3-1, “Pelis-
teri” – “Nakovski Volej” 1-
3, “Studenti” – “Viktori

Volej” 2-3, “Bamikori“–
“Makedonija Maks” 3-0
dhe “Planet” – “Janta
Volej” 1-3.

Quhet Astrit Ajdare-
viç dhe është 27 vjeç, fut-
bollisti më i ri që pritet të
afrojë Cristian Panucci,
në kombëtaren shqiptare.
Mesfushori luan aktual-
isht për grekët e AEK-ut
të Athinës, ka lindur në
Prishtinë dhe është me
origjinë nga Medvegja. Aj-
dareviç ka pranuar se i

ka dhënë fjalën Panuçit,
që të vijë me kombëtaren
shqiptare, në një lidhje të
drejtpërdrejtë me
“Skype”, në emisionin
‘Zona Gol’. Ajdareviç ka
luajtur për të gjithë
ekipet e moshave në Sue-
di, deri te U-23, me të
cilën ka luajtur vetëm 4
ndeshje.

Boks

“Çairi” kampion në dy
xhiro para fundit

Derbi për “Universitetin” 

Ajdareviç do të luajë me Shqipërinë

Mundje

Pas Sejfullahit, 
edhe Rexhepi fiton të

argjendtën

Liga e parë, java e 13

Shkëndija nuk ndalet, 
vazhdon kriza e Vardarit 

Kjo fitore është me vlerë të
madhe duke marr parasysh se
Vardari u ndal në barazim në
Kratovë nga Sileksi, ndërsa të
shtunën Akademia Pandev u
mund nga Renova me 3-1. Tani
kuqezinjtë kanë 31 pikë,
dhjetë më shumë se Akademia
Pandev dhe 11-të se Vardari

Rezultatet: 
Renova – A.Pandev 3-1
Skopje – Pelisteri 1-0
Sileksi – Vardari 0-0
Rabotniçki – Shkupi 1-0
Pobeda – Shkëndija 0-2

Koha

Shkup, 29 tetor - Klubi i futbol-
lit Bashkimi i Kumanovës ka
mbetur dhe vazhdon të mbetet
në zemrat e shumë futbollda-
shësve në Kumanovë dhe më
gjerë pa marr parasysh se ky
klub është shuajt. Ndryshe, për
këtë klub edhe sot e kësaj dite
sportdashësit e futbollit me kre-
nari i kujtojnë ditët e lavdishme
të tij me shpresë se një dit ky
klub përsëri do të riaktivizohet
dhe do të jetë pjesë e futbollit
vendor.  Në këtë klub kanë luaj-
tur shumë futbollistë të njohur,
ndërsa njëri prej futbollistëve që
ka lënë gjurmë të pashlyeshme
është Skender Ismaili. Në inter-
vistën për gazetën KOHA,
Ismaili ka folur për karrierën e
tij si futbollist, të arriturat e tij
te KF Bashkimi, ndërsa ka folur
edhe për jetën e tij pas futbollit. 

KOHA: Skender pothuajse
si çdo i ri edhe ti fillove të
merresh me sportin e futbol-
lit. A mund të na tregosh se si
lindi pasioni për këtë sport
dhe cila ka qenë arsyeja që u
more me këtë sport?

ISMAILI: Qysh në moshën e
fëmijërisë e dëshiroja shumë
futbollin edhe pse aso kohe nuk
kishim klube apo shkolla të fut-
bollit afër. Por, gjithmonë
ëndërroja të bëhem futbollist
pasi aso  kohe i shikonim nde-
shjet e futbollit në televizion si
Ligën e ish-Jugosllavisë, pastaj
kampionatet botërore dhe evro-
piane, derisa pas ndeshjes i
imitonim lojtarët dhe i për-
mendnim emrat e tyre kur lua-
nim në lagje me shokët e fëmijë-
risë. Falë Zotit në moshën 14-
vjeçare mu realizua ëndrra  qe
të luaj për të rinjtë e KF

‘Mërgim’ nga Kumanova. Në
stërvitjen e parë më kujtohet
pritja e mirë e moshatarëve të
mi në klub po ashtu edhe nga
trajneri i skuadrës. Kështu që
me shumë kënaqësi dhe vullnet
fillova të shkojë në stërvitje,
ndërsa shpesh shkoja edhe në
këmbë në stërvitje prej fshatit
tim Mateçit deri në Kumanovë.  

KOHA: Pra karrierën e fil-
love tek të rinjtë e KF
“Mërgimi” nga Kumanova. A
mund të na përshkruash pak
këtë periudhë. Sa luajte, sa ke
qenë i kënaqur me paraqitjet
tuaja dhe sa qëndrove në këtë
klub?

ISMAILI: Në KF ‘Mërgimi’ fil-
lova tek të rinjtë, ndërsa trajne-
ri ma rekomandoi të luaj si
mesfushor dhe organizator i
lojës, ndërsa organizonin nde-
shje me ekipe të ndryshme ku u
paraqitëm shumë mirë. Vlen të
theksoj se kemi qenë një gjene-
ratë e mirë ku ka pas shumë
lojtar të talentuar, mirëpo na
mungonin kushtet, stadiumi
nuk i posedonte kushtet ele-
mentare për ti realizuar stër-
vitjet, por gjëja me rëndësishme
ishte se kishim shumë vullnet.
Isha shumë i kënaqur pasi në
çdo ndeshje isha në nivel të
detyrës ku gati në çdo lojë shë-
noja gola dhe shumë asistoja,
ndërsa  trajneri ishte shumë i
kënaqur. Si rezultat i kësaj pas
një kohe më inkuadruan në eki-
pin e parë të KF ‘Mërgimi’,e cila
aso koha ishte pjesë e Ligës së
tretë, ndërsa këtu ma ndry-
shuan pozitën dhe më vendosën
si mbrojtës i majtë pasi stafi
teknik ishin të mendimit që unë
me vrapim e mbuloja mirë atë
pozitë edhe pse unë isha i gat-
shëm të luajë në çdo pozitë
duke marr parasysh dëshirën e
madhe që kisha për të luajtur
futboll. 

KOHA: Pas një viti e gjy-
smë u transferove te KF
Bashkimi, e cila aso kohe
garonte në Ligën e dytë. Si
erdhi deri te ajo që ti të bëhe-
sh pjesë e këtij klubi me të
cilin identifikoheshin shqip-
tarët e Kumanovës. 

ISMAILI: Pas paraqitjeve të
mira që i kisha te ‘Mërgimi’
kërkuan të më transferojnë te
KF Bashkimi, ku donator i klu-
bit ishte Abdulla Bajrami të
cilët e thërrisnin ‘Belrusconi’
kumanovar sepse vërtet bëri një
klub të organizuar si në kryesi
ashtu edhe në lojtarë ku ofroj
mjaftë lojtar cilësor. Derisa, në
atë kohë u formua edhe grupi i
tifozëve ‘Ilirët’ të cilët ishin
çdoherë pranë nesh dhe na
përkrahshin maksimalisht.
Ndërkohë që unë me mjaftë
sukses fillova në klub edhe pse
isha ma i ri prej gjithë lojtarëve,
por ndihma morale nuk më ka
munguar asnjëherë. 

KOHA: Në këtë klub qën-
drove gjatë gjithë karrierës,
ndërsa këtu edhe përfundove
karrierën. Cilat janë për-
shtypjet dhe të arriturat e
tuaja te ky klub?

ISMAILI: Te Bashkimi qën-
drova gati deri në fund të kar-
rierës. Një prej sukseseve më të
mëdha ishte hyrja në elitën e
futbollit të Maqedonisë ku edhe
isha kapiten i skuadrës, pastaj
në vitin 2005 fituam Kupën e
Maqedonisë. Dua të përmend
edhe faktin se në ndeshjen fina-
le ishin prezentë pothuajse të
gjitha grupet e tifozëve të klube-
ve shqiptarë si në vend poashtu
edh nga Kosova dhe Shqipëria.
Me një fjalë në këtë finale u
bashkuan të gjithë grupet
tifozërike ku me një zë përk-
rahën Bashkimin, ndërsa për
neve lojtarët ishte një motiv

“KARLLOSI”, NUK 
IA KTHEU SHPINËN
“BASHKIMIT”
“Është e vërtetë se shumë klube në at kohë e pëlqenin lojën time dhe sjelljen profesionale gjatë lojërave dhe si rezultat i kësaj dëshironin të
më transferojnë, mirëpo asnjëherë nuk mendoja ta ndryshoj apo ta zëvendësoj KF Bashkimi me ndonjë klub tjetër në vend. Kisha respekt edhe
pse kisha oferta të mira, por deri në fund dëshiroja të jem në klubin tim të zemrës ku sot e kësaj dite i kujtoj vitet e kënaqësisë”, thotë Ismaili 

Skender Ismaili, ish-futbollist

Koha



Koha
E HËNË

30 TETOR |2017| 13

edhe ma i madh, ndërsa ky
moment nuk harrohet
asnjëherë.   

KOHA: Pas plasmanit në
Ligën e parë dhe triumfit në
Kupën e Maqedonisë, me
Bashkimin keni qenë pjesë-
marrës edhe në garat evropia-
ne.

ISMAILI: Pasi e fituam
Kupën morëm pjesë në garat
evropiane. Në ndeshjen e parë u
takuam me KF ‘Zhepçe’ nga
Bosnja të cilin arritëm ta elimi-
nojmë dhe të plasohemi në
raundin e dytë. Aty u takuam
me Makabin nga Izraeli, një
kundërshtar i fortë dhe me për-
vojë, i cili na eliminoj. Sidoqoftë
edhe përkundër eliminimit për
ekipin dhe lojtarët kjo ishte një
përvojë e madhe. 

KOHA: A është e vërtetë se
derisa keni qenë pjesë e KF
Bashkimi keni pasur oferta
nga klube të ndryshme, por të
njëjta i keni refuzuar dhe i
keni ngelur besnik klubit.  A
mund të na zbuloni se cilat
klube aso kohe kishin
shprehur interesim për ty dhe
çka ishte vendimtare që ti
refuzosh ato klube?

ISMAILI: Është e vërtetë se
shumë klube në at kohë e pël-
qenin lojën time dhe sjelljen
profesionale gjatë lojërave dhe
si rezultat i kësaj dëshironin të
më transferojnë, mirëpo
asnjëherë nuk mendoja ta ndry-
shoj apo ta zëvendësoj KF
Bashkimi me ndonjë klub tjetër
në vend. Kisha respekt edhe pse
kisha oferta të mira, por deri në
fund dëshiroja të jem në klubin
tim të zemrës ku sot e kësaj dite
i kujtoj vitet e kënaqësisë. 

KOHA: Për fat të keq në
vitin 2008 KF Bashkimi u
shua dhe prej asaj ditë më
nuk ekziston, ndërsa si rezul-
tat i kësaj shumë futbollist u
larguan për klube tjera. Në
mesin e atyre futbollistëve që
shkuan në klube tjera ishe
edhe ti duke nënshkruar për
KF “Drita” nga Gjilani?

ISMAILI: Viti 2008 ishte viti
më hidhur për Kumanovën,
‘Ilirët’ e sidomos për ne lojtarët,
pasi u shua klubi qe ishte sim-
bol qytetit të Kumanovës me
rrethinë, derisa lirisht mund të
themi se në at kohë ishte edhe
simbol i futbollit shqiptarë. Pas
shuarjes mora oferta nga KF
‘Drita’ të cilët më ofruan kushte
të mira me çka unë pranova të

jem pjesë e skuadrës së tyre.
Kalova shumë mirë, por nuk
qëndrova gjatë pasi e ndërpreva
bashkëpunimin pas gjashtë
muajve. Arsyeja ishte se vendo-
sa të pensionohem si futbollist,
kjo ishte më reale për mua
sepse nuk ishte vullneti për të
luajtur futboll edhe pse drejtue-
sit e klubit nga Gjilani insisto-
nin që të më mbajnë në ekip. 

KOHA: Në fakt te klubi
kosovar edhe përfundove kar-
rierën si futbollist. A e kishe
vështirë të sjellësh një ven-
dim të tillë duke marr parasy-

sh se e tërë jeta të kaloi me
futboll?

ISMAILI: Po sikur të ishte
KF Bashkimi vërtetet do të ishte
vështirë të lë futbollin, por pasi
u shua klubi, nuk kishte rëndë-
si asgjë edhe pse mendoja që
karrierën të përfundoj te
Bashkimi. Nëse do kishte qen
ndryshe, atëherë ndoshta do ta
kisha vështirë të largohem prej
futbollit aktiv. 

KOHA: Përfundove kar-
rierën si futbollist, por  nga
futbolli nuk u ndave. Nga viti
2009 ke hapur shkollën e fut-

bollit në Komunën e Likovës.
A mund të na tregosh më
tepër për mënyrën e funksio-
nimit të kësaj shkolle?

ISMAILI: Në vitin 2009, një
vit pasi përfundova karrierën si
futbollist, vendosa ta hap
shkollën e futbollit në komunën
e Likovës dhe ta formojë shkol-
lën e futbolli ‘Rinija’ ku sot e
kësaj dite funksionon. Kemi loj-
tarë nga gjitha fshatrat që gravi-
tojnë në këtë komunë, ndërsa
garojmë në ligë nën udhëheqjen
e Federatës Futbollistike të së
Maqedonisë . Jemi shkollë pri-
vate pa sponsor dhe nuk kemi
stadium. Punojmë në fushë të
vogël, por ka shumë fëmijë të
interesuar.  

KOHA: A ka në mesin e
këtyre djemve futbollist të
talentuar të cilët një ditë
mund të jenë  pjesë e ndonjë
ekipi të madh?

ISMAILI: Ka shumë talent
nga çdo gjeneratë dhe kemi disa
talent në Akademinë e Futbollit
të Maqedonisë, ndërsa  kemi
pas futbollist edhe në përfaqë-
suesen e Maqedonisë deri 17-
vjeç. Besojmë me punën tonë qe
e bëjmë për të pasur lojtarë të
nivelit evropian, por duhet
shumë punë dhe seriozitet si
dhe mbështetje nga ndonjë
donator, sepse ne nuk kemi sta-
dium që posedon kushte ele-
mentare. 

KOHA: E ardhmja juaj
është e lidhur vetëm me
shkollën e futbollit apo një
ditë mund të shohim edhe në
rolin e trajnerit apo ndonjë
funksioni tjetër që ka të bëjë
me futbollin?

ISMAILI: Momentalisht jemi
të përqendruar vetëm me shkol-
lën e futbollit pasi që shkolla
jon ka shumë lojtarë në pesë

gjeneralët që i kemi kështu që
tjetër punë nuk punoj
domethënë merrem vetëm me
futboll. Nëse më mundësohet të
punoj si trajnerë i ndonjë klubi
sendor, di ta kisha pranuar, por
shpresoj që Bashkimi të
rikthehet dhe do të ishte kana-
qësi të punoj në klubin që e
njoh mirë. 

KOHA: Të rikthehemi edhe
një herë te KF Bashkimi. A
keni tentuar deri më tani që
me ish-bashkëlojtarët e tu ta
riaktivizoni klubin dhe a
beson se ekziston ndonjë per-
son, i cili do ta rikthehn
Bashkimin aty ku e ka ven-
din?

ISMAILI: Shpesh e men-
dojmë, por mjetet financiare na
mungojnë. Unë por edhe të tjerr
shpresojmë dhe besojmë që KF
Bashkimi të rikthehet, kuptohet
me ndonjë donatorë qe ja donë
të mirën futbollit sikur që ishte
Lutfi Hyda, i cili nuk ka kursyer
asgjë për ta ndihmuar klubin
dhe po i njëjti e bëri klubin me
stadium dhe kushte shumë të
mira.  

KOHA: Cili është momenti
më i mirë që ju ka ndodhur
gjatë karrierës tuaj si dhe
momenti më i keq.

ISMAILI: Momenti ma i mirë
ka qenë në vitin 2005 ku me KF
Bashkimi e fituam Kupën e
Maqedonisë edhe atë në sezonin
e parë dhe i artë për mua dhe
për klubin tim të zemrës.
Ndërkohë që momenti i keq
kuptohet është shuarja e
Bashkimit në vitin 2008.

KOHA: Gjatë kohës kur
ishit pjesë e KF Bashkimi, ke
pasur edhe nofkën “Karllosi”
nga Kumanova. Prej nga kjo
nofkë?

ISMAILI: Roberto Karllosit,
ish-futbollistit nga Brazili ia
pëlqeja shumë lojën, sidomos
gjuajtjet karakteristike me
trinën e jashtme. Pikërisht un
këto gjuajtje i kam përdorur
dhe i kisha shumë të sakta
gjatë seancave stërvitore. Aso
kohe trajner i Bashkimit ishte
Erkan Jusuf, dhe aj në momen-
tet kur i ekzekutoja gjuajtjet e
lira më thërriste ‘Karllos’ kështu
që prej atij momenti në klub më
thërrisnin me atë nofkë. Më
thonin se edhe stilin dhe vrapi-
min e kam si aj.  

KOHA: Kush është në jetën
private Skender Ismaili?

ISMAILI: Jam i martuar
kam dy vajza dhe një djalë. Me
familjen kemi një mirëkuptim
dhe harmoni, ndërsa për këtë e
falënderoj Zotin.

Entoni Xhoshua
mbron titujt kampionë
bote në kategoritë IBF dhe
VBA në peshat e rënda,
duke triumfuar me
“knockout” teknik në
raundin e 10-të ndaj Kar-
los Takam, në një përball-
je mjaft të rivalizuar, që u
zhvillua para 80 mijë
shikuesve në Kardif. Për të
pamposhturin Xhoshua ky
ishte suksesi i 20-të në po
kaq përballje, duke përm-
bushur pritshmëritë të të
apasionuarve të boksit.
Takam, në fakt ishte një
emër jo i njohur për pub-
likun, pasi vetëm tri javë
më parë u vendos që të
ndeshej me Xhoshuan, për
shkak të tërheqjes për ar-
sye dëmtimi të bullgarit,
Kubrat Pulev. Takam
mundi të rezistonte për
plot 10 raunde, deri në mo-
mentin kur gjyqtari ven-
dosi ta mbyllte duelin.
Xhoshua u shfaq superior
në ring, por në raundin e
dytë pati një dëmtim, që i
shkaktoi gjakderdhje në
hundë. Gjithsesi, në raun-
din e katërt Takam dha
sinjalet e para se nuk do të
mund ta përballonte deri
në fund furinë e kampionit
të botës. Në raundin e

shtatë Takam u hodh në
sulm, por reagimi i
Xhoshua ishte i menjëher-
shëm, derisa në raundin e
10-të gjyqtari vendosi
ndërprerjen e lojës, duke i
dhënë fitoren me “knock-
out” teknik britanikut. Pas
përfundimit të meçit,
Xhoshua ka shprehur re-
spektin më të lartë për
Takam, ndërsa ka thënë se
nuk ka asnjë kontroll mbi
vendimin e gjyqtarëve.

“Ishte një luftë e mirë deri
në momentin kur gjyqtari e
ndali atë. Kam respektin
më të madh për Takamin.
Nuk kam ndonjë interes-
im se çfarë ndodh me gjyq-
tarët. Puna ime është
kundërshtari. S’kam ndon-
jë kontroll mbi vendimin e
gjyqtarëve”, është shpre-
hur Xhoshua, raporton
“Sky Sports”. Derisa,
Takam ka thënë se gjyq-
tari nuk duhej të ndër-

priste meçin, ndërsa ka
kërkuar rimeç me bri-
tanikun për më të mirin e
botës në boks. “Nuk men-
doj se gjyqtari duhej të
ndërpriste meçin. Dua
rimeç nëse Xhoshua më
më jep atë. Ai është një
kampion i madh”, është
shprehur Takam, raporton
“Sky Sports”. 

Ndërkohë, për
Xhoshuan kjo do të jetë
lufta e fundit për këtë vit,
por ai në vitin 2018 do të
ketë edhe tre lufta të tjera,
njofton promoteri Eddie
Hearn. “Deontay Uilder
kundër Entoni Xhoshua
duhet të ndodh”, tha fil-
limisht Hearn. “Është po
ashtu një kampion i madh
i peshave të rënda i quajtur
Tajson Fury, i cili duhet t’i
kthehet këtij sporti”, vazh-
doi ai. “Xhoshua do të
luftojë kundër Deontaj
Vilder, Josef Parker dhe
Tajson Fury në vitin 2018”,
deklaroi në fund Hearn.

Forma e dobët e Le-
Bron Xhejms u reflektua
drejtpërdrejt në rezultat
negative për Klivlend
Kavaliers, që u mposht
123–101 nga Nju Orleans
Pelikans në “Smoothie
King Center”. Tre fitore
dhe po kaq humbje në
gjashtë takimet e para të
sezonit të rregullt, ecuri
që, gjithsesi, nuk e tremb
“Mbretin” Xhejms, cili u
shpreh në fund të përball-
jes se në të ardhmen nuk
do të ketë më rezultate të
tilla. Vetëm 18 pikë reali-
zoi “ylli” i Kavs përballë
Pelikans, në radhët e të
cilëve spikatën Dejvis,
Kousins dhe Holidaj, që
realizuan respektivisht
30, 29 dhe po 29 pikë. 

Paraqitje shumë e
dobët e Çikago Bulls në
“United Center” përballë
Oklahomas. “Demat” re-
alizuan në total vetëm 69
pikë, ndërsa për Thunder
më i miri mbi parket
rezultoi Entoni me 21
pikë, dy asistime dhe pesë

rikuperime. Nuk ndalet
Boston Seltiks, që siguroi
fitoren e katërt radhazi në
parketin e Majami Hit. Irv-
ing ishte “motori” i Seltiks,
me 24 pikë, ndërsa për
Majamin nuk mjaftoi
Dragiç, që u ndal në
kuotën e 22 pikëve. Vazh-
don të befasojë në Konfer-
encën e Perëndimit Mem-
fis Grizzlies, që triumfoi
103–83 ndaj Hjuston
Rokets. Parson me 24
pikë ishte më i miri për
vendasit, ndërsa Xhejms
Harden u ndal në 20 pikë,
tetë asistime dhe katër
rikuperime, pa mundur të
bëjë më shumë për Hjus-
tonin. 

Në takimet e tjera të
mbrëmjes, Dallas
Maveriks u mposht me dy
pikë diferencë 110–112
nga Filadelfia, Juta Xhez
kaloi 96–81 Los Anxhelos
Lejkers, Portland iu im-
ponua 114–107 Feniks
Sans, ndërsa Los Anxhe-
los Klipers u ndal 97–95
nga Detroit Pistons. 

Andrea Dovizioso
mban të hapur garën për
titull në Botërorin e Moto
GP, pasi triumfoi në
Cmimin e Madh të Mala-
jzisë, duke rikuperuar 12
pikë nga Mark Markuez, i
cili preferoi të mos
rrezikonte dhe e mbylli në
vendin e katërt garën në
Sepang. Kampioni i ri
Botës në Moto GP do të
mësohet në Çmimin e
Madh të fundit të vitit, në
pistën e Valencias në
Spanjë. Gjithsesi,
Markuez mbetet i fa-
vorizuar pasi kryeson
renditjen e përgjithshme
me 282 pikë, 21 më
shumë se Dovi. Nga
gjashtë fitore secili kanë
koleksionuar dy kryesue-
sit, por piloti spanjoll i
Repsol Hondas ka grum-
bulluar 21 pikë më
shumë me vendet e dyta
dhe të treta. Duke iu
kthyer garës së Sepangut,
i dyti, pas Dovoziosos, e

kaloi finishin piloti tjetër
i Dukatit, Jorge Lorenzo,
ndërsa në pjesën më të
ulët të podiumit u ngjit
Zarko i Jamahas.
Markuez u ndoq në fin-

ish nga spanjolli tjetër i
Hondas, Dani Pedrosa,
më pas mbërritën dy ital-
ianët, Petruci i Dukatit
dhe Valentino Rossi i
Jamahas.

Sulmuesi brazilian Fil-
ippe Kutinjo ka refuzuar
një ofertë të re nga
skuadra e PSZH, që
kërkon të marrë lojtarin e
Liverpulit në mekaton e
janarit. Mediat britanike
konfirmojnë se Kutinjo ka
refuzuar një ofertë të bërë
nga presidenti i skuadrës
franceze Nasser Al-Khe-
laifi, pasi dëshira e lojtar-
it është që të transferohet
në Barcelonë. Gjithsesi,
parisienët nuk tërhiqen
nga ideja e tyre për të
marrë sulmuesin brazilian
dhe kanë dërguar në
Londër drejtorin sportiv
Antero Henrikue. Ai sot do
të zhvillojë një takim me
skuadrën e Liverpulit, në
lidhje me një transferim të
mundshëm të Kutinjo në
Paris. Lajmi konfirmohet
nga e përditshmja span-
jolle “sport”, që e sheh
PSZH-në si një rivale të

mundshme të Barcelonës
në sfidën për të marrë sul-
muesin brazilian. Duket
se PSZH kërkon të sjellë
pas Nejmarit një tjetër tal-
ent nga Brazili, për të kri-
juar te skuadra parisiene
dyshen sulmuese të kom-
bëtares amerikano-latine.
Për këtë arsye, presidenti
Nasser Al-Khelaifi ka mo-

bilizuar të gjithë stafin e tij
për të bindur Kutinjo të
vijë edhe pse ende nuk di-
het shuma që është ofru-
ar. Pritet që oferta për të
marrë lojtarin e Liverpulit
të jetë 150 milionë euro,
po aq sa ofroi edhe
Barcelona në merkaton e
verës, por ai transferim
nuk u krye.

Refuzon 150 mln euro nga 
PSZH për të luajtur në La Liga

Dovizioso bën mrekullinë në Sepang 

Titulli vendoset në Valencia

NBA 

Xhejms jashtë
forme, humbin Kavs

dhe Rokets

Takam “bie” me “knockout” teknik

Xhoshua mbron titujt,
Takam kërkon rimeç

Nuk mendoj se gjyqtari
duhej të ndërpriste meçin.
Dua rimeç nëse Xhoshua
më më jep atë. Ai është një
kampion i madh”, është
shprehur Takam  për “Sky
Sports”

Betimi Presidentit Do-
nald Trump për të goditur
Korenë e Veriut me “zjarr
dhe me tërbim ashtu si
bota nuk ka parë
ndonjëherë”, ishte një
kërcënim i pamaskuar, që
Amerika do të përdorë
armët më të fuqishme të
shkatërrimit në masë në
Gadishullin Korean. Sipas
shumë analistëve të
mbrojtjes, rreziku i kon-
frontimit bërthamor mbi
Evropën dhe nënkontinen-
tin indian, gjithashtu është
rritur në vitet e fundit. Në
një kthesë më shpre-
sëdhënëse të ngjarjeve,
122 vende votuan në qer-
shor për të miratuar Trak-
tatin e Kombeve të Ba-
shkuara, për ndalimin e
armëve bërthamore, në
Nju Jork. “Traktati i ndali-
mit” do i bëjë armët
bërthamore të paligjshme
për vendet që e ratifikojnë,
dhe shumë e shohin atë, si
një mundësi për të nisur,
edhe një herë, një
përpjekje shumëpalëshe
çarmatimi. Mbështetësit e
traktatit argumentojnë se
edhe një luftë e kufizuar,
rajonale bërthamore, do të
prodhonte një krizë huma-
nitare, katastrofike dhe
globale. Po ashtu, analistë
të tjerë sugjerojnë se reali-
teti nuk është aq i rëndë sa
përshkruhet shpesh. Në
mars të këtij viti, Matthias
Eken, një studiues i qën-
drimeve ndaj armëve
bërthamore, shkruan në
The Conversation, se fuqia
e tyre shkatërruese “është

ekzagjeruar shumë” dhe se
duhet shmangur përdori-
mi me tepri i “skenarëve të
fundit të botës dhe gjuhës
apokaliptike”. Eken argu-
menton se armët bërtha-
more nuk janë aq të fuqi-
shme sa përshkruhet
shpesh, në bazë të para-
shikimit që, lëshimi i një
koke bërthamore termo-
nukleare prej 9 megatonë-
sh, mbi shtetin e Arkan-
sasit, do të shkatërronte
vetëm 0.2 për qind të
sipërfaqes së shtetit. Ai
gjithashtu vë në dukje se
më shumë se 2,000
shpërthime bërthamore
janë bërë në planet, pa i
dhënë fund qytetërimit
njerëzor, dhe argumenton
që, nëse ne duam të zbu-
sim rreziqet e paraqitura
nga armët bërthamore,
pikësëpari nuk duhet t’i
ekzagjerojmë ato rreziqe.
Qasja e Eken ndaj armëve
bërthamore, bie ndesh me
retorikën më dramatike të
katastrofës humanitare
globale dhe kërcënimeve

ekzistenciale ndaj njerëzi-
mit. Po cila është baza për
këtë të fundit?

Lufta bërthamore është edhe
luftë mbi mjedisin

Shqetësimi më i madh
rrjedh nga kërkimet relati-
visht të reja, që kanë mo-
deluar efektet indirekte të
shpërthimeve bërthamore,
në mjedis dhe klimë. Ske-
nari më i studiuar është
një luftë e kufizuar rajona-
le bërthamore, midis Indi-
së dhe Pakistanit, duke
përfshirë 100 bomba me
madhësinë e atyre të për-
dorura në Hiroshimë (të
vogla sipas standardeve
moderne), të shpërthyera
kryesisht mbi zonat urba-
ne. Shumë analistë sugje-
rojnë se ky është një ske-
nar i mundshëm, në rast
të një lufte gjithëpërfshirë-
se ndërmjet dy shteteve,
arsenalet e të cilave përf-
shijnë më shumë se 220
bomba atomike. Në këtë
rast, rreth 20 milionë
njerëz mund të vdesin
brenda një jave nga efektet
e drejtpërdrejta të
shpërthimeve, zjarrit dhe
rrezatimit. Edhe vetëm ky
fakt, është katastrofik – me
të vdekur më shumë se në
të gjithë Luftën e Parë
Botërore. Por shpërthimet
bërthamore gjithashtu
kanë shumë gjasa të nde-
zin zjarre në një zonë më të
gjerë, të cilat bashkohen
dhe injektojnë vëllime të

mëdha blozash dhe
mbetjesh në stratosferë. Në
skenarin Indi-Pakistan,
deri në 6,5 milion ton blozë
mund të lëshohen në at-
mosferën e sipërme, duke
bllokuar diellin dhe duke
shkaktuar një rënie të
ndjeshme në temperaturën
mesatare të sipërfaqes, si
dhe reshjeve në të gjithë
globin, me efekte që mund
të zgjasin më shumë se një
dekadë. Ky katastrofë eko-
logjike, nga ana tjetër, do
të ndikonte për keq në
prodhimin global të ushqi-
mit. Sipas një studimi,
prodhimi i misrit në SHBA
(prodhuesi më i madh në
botë) do të binte me një
mesatare prej 12 për qind
në 10 vjet, në skenarin
tonë. Në Kinë, prodhimi i
orizit do të binte mesatari-
sht me 17 për qind gjatë
një dekade, misri me 16
për qind dhe gruri dimëror
me 31 për qind. Me rezer-
vat totale të drithërave
botërore, që janë më pak
se 100 ditë konsum global,
pasojat e tilla do të vinin
rreth 2 miliardë njerëz në
rrezik urie. Megjithëse një
konflikt bërthamor që përf-
shin Korenë e Veriut dhe
SHBA do të ishte më i
vogël, duke pasur parasy-
sh arsenalin e kufizuar të
Phenianit, shumë njerëz
do të vazhdonin të vdisnin,
dhe dëmtimi ekologjik do
të prekte rëndë shëndetin
publik global, për vite me
radhë. Përveç kësaj, çdo

konflikt bërthamor
ndërmjet SHBA dhe Kore-
së së Veriut ka gjasa të rri-
së rrezikun e konfrontimit
nuklear, që përfshin shte-
te dhe rajone të tjera të
botës.

Ka edhe më keq

Një luftë bërthamore në
shkallë të gjerë ndërmjet
SHBA dhe Rusisë do të
ishte shumë më e keqe.
Shumica e armëve ruse
dhe amerikane janë 10
deri në 50 herë më të forta
se bombat që shkatërruan
Hiroshimën. Në një luftë
që përfshin përdorimin e
armëve bërthamore stra-
tegjike të të dy shteteve
(ato që përdoren larg nga
fusha e betejës, që vënë në
shënjestër infrastrukturën
ose qytetet), rreth 150 mi-
lion ton blozë mund të lë-
shohen në atmosferën e
sipërme. Kjo do të reduk-
tonte temperaturat globale
me 8 ° C – është skenari i
“dimrit bërthamor”. Nën
këto kushte, prodhimi i
ushqimit do të ndalej dhe
shumica dërrmuese e
racës njerëzore, me gjasë
do të vdiste. Eken sugjeron
që të dyja skenarët e një
konflikti të kufizuar rajo-
nal bërthamor dhe një
luftë gjithëpërfshirëse mi-
dis SHBA dhe Rusisë, nuk
kanë gjasa të ndodhin. Ai
mund të ketë të drejtë. Si-
doqoftë, të dy skenarët
janë të mundshëm, edhe

nëse nuk mund të përcak-
tojmë me siguri sasinë e
rrezikut. Vazhdimi i reto-
rikës luftarake nga Presi-
denti Trump dhe Kim Jong
Un për përdorimin e armë-
ve bërthamore, nuk po e
bën këtë mundësi më të
vogël. Ajo që mund të the-
mi, është se doktrina e pa-
randalimit bërthamor për-
faqëson një bast të
rrezikshëm. Armët bërtha-
more nuk na mbajnë të si-
gurt nga veprimet e terro-
rizmit, as nuk mund të
përdoren për të luftuar ni-
velin e ngritjes së deteve,
motit ekstrem, acidifikimit
të oqeaneve, humbjes së
biodiversitetit ose rezi-
stencës antimikrobike. Kjo
është arsyeja pse kaq
shumë organizata shën-
detësore dhe publike kanë
bërë fushatë për t’i shpal-
lur armët bërthamore të
paligjshme. Pa marrë para-
sysh se sa duhet të
shpërthejnë për të shkak-
tuar një katastrofë ose për
të prodhuar një kërcënim
ekzistencial për njerëzimin,
dhe pavarësisht nga rre-
ziku që kjo të ndodhë,
fjalët që “parandalimi është
më mirë se shërimi” mbe-
ten më të dobishme se
kurrë, kur bëhet fjalë për
këto armë të neveritshme
dhe të rrezikshme.

(David McCoy është
profesor i shëndetit publik

global në Universitetin
“Queen Mary” në Londër )

Stanislaw STRASBURGER

Është një e diel pasdi-
te me diell, dita e parë e te-
torit. Në një kohë që në
Katalonjë zhvillohet refe-
rendumi i rrëmujshëm,
unë rri ulur në arenën e
demave të qytetit në Gra-
nadë. Para meje një festë e
një natyre të veçantë, një
përfundim shkolle. Një
grusht nxënësish të ve-
shur me rroba
shumëngjyrëshe ka mba-
ruar shkollimin. Tani ata
duan të tregojnë më në
fund atë që kanë mësuar:
vrasjen e demave të pla-
gosur dhe të çorientuar.
Goya, Hemingway, Picaso
– të gjithë ata qenë të
mrekulluar nga Corrida.
Ndeshja e demave sipas
tyre ishte një metaforë e
artit, madje e vetë jetës.
Por banorët e sotëm të Ka-
talonjës e shohin këtë
ndryshe. Në vitin 2010
parlamenti i Komunitetit
Autonom të Katalonjës e

ndaloi ndeshjen e dema-
ve. Gjashtë vjet më vonë,
Gjykata Kushtetuese
spanjolle e shpalli të pa-
ligjshëm këtë ndalim.
Gjykatësit u bashkuam
me interpretimin e qeveri-
së qendrore në Madrid, e
cila e përcakton ndeshjen
e demave si trashëgimi
kulturore nacionale (patri-
monio cultural). Ky ven-
dim erdhi pa pritur: në
bazë të statistikave të por-
talit të lajmeve Eldiario,
vetëm një ndër dhjetë qy-
tetarë të Spanjës ka qenë
ndonjë herë në një nde-
shje demash.

Kur u largova nga are-
na ndieja një përzierje
zemërimi dhe hutimi. Dhe
pyeta veten: çfarë u mbe-
tet tjetër banorëve të Kata-
lonjës, veç heqjes dorë nga
Patrimonio së bashku me
nacionalitetin spanjoll dhe
ndërrimin e tij me ata ka-
talanas? Ndeshja për Cor-
ridan është një shembull
domethënës se si mund të
shndërrohen iniciativat e
rëndësishme për njerëzit
të një rajoni të caktuar në
një tutelë zhgënjyese nga
politika nacionale. Kata-
lonja u përball vitet e ka-
luara me një sërë përjeti-
mesh të tilla kolektive.
Kështu, katalanët i dety-
ruan që interesat e tyre të
justifikuara t’i shprehin në
një gjuhë nacionale, sepse
gjuha e vetëvendosjes au-
tonome atyre iu ndalua.
Fjalimi televiziv i Mariano
Rajoy-t në ditën e referen-
dumit në Katalonjë u për-
shtat qartësisht me këtë
model. “Ju flas si kryemi-
nistër i qeverisë së
Spanjës”, tha ai. “Spanja
është një komb i madh,
njëri prej më të vjetërve të
Evropës dhe njëri prej
kombeve të zhvilluara më
mirë në botë (…), është
kombi ynë.” Sikur kjo të
mos ishte e mjaftueshme,

kryeministri i pështyn sh-
prehimisht në fytyrë njerë-
zit, të cilët kishin formuar
radhë të gjatë ditën e voti-
mit para zyrave të dhënies
së votës. Një referendum
nuk ka ekzistuar fare, tha
Rajoy.

Por edhe pala tjetër ka
faj. Disa ditë më vonë flas
me një mësues në Gra-
nadë. “Nuk kam qenë
kurrë nacionalist”, më dha
ai siguri, “por nuk mund
ta pranoj, që si andulu-
zian që jam të më damko-
sin si dembel, i cili gjoja
ngrohet tërë ditën në diell
dhe pi paratë e Kata-
lonjës.” Ajo me të cilën
ndeshesh rregullisht është
e njëjta pamje, e cila
shpërndahet nga naciona-
listët nëpër kontinent:
“Ne” jemi një komb i fortë,
i fuqishëm. “Ne” duam të
distancohemi nga më të
varfrit, nga ata që kanë
marrë arratinë, shkurt nga
gjithë “të tjerët”, pra prej
atyre, të cilët duan të mar-
rin me dredhi pasurinë për
të cilën kemi punuar “ne”.
Andaluzia është simboli i
kurbanit për luftëtarët ka-
talanas të pavarësisë, për
Independentitas-it. Është
fakt i njohur që para nga
rajonet më të fuqishme
ekonomikisht të Spanjës

transferohen në jugun “me
strukturë më të dobët” të
vendit. “Nuk ishim ne që e
zgjodhëm strukturën, buj-
qësinë tonë”, shpjegon ba-
shkëbiseduesi im, mësue-
si. Ai më tregon për luftën
e gjatë e me traditë të
fshatarëve të Andaluzisë
me pronarët e mëdhenj të
tokave ose me korrupsio-
nin. “Neve nuk na duan
para nga Katalonja. As
nga BE. Neve na duhet një
reformë agrare.” Sa e
gënjeshtërt mund të jetë
tabloja e fuqisë ekono-
mike, këtë e tregon largimi
i sipërmarrjeve nga Kata-
lonja që prej 1 tetorit. Janë
shënuar më shumë se
1300 firma që e zhvendo-
sën selinë e tyre. Midis
tyre janë edhe banka të
mëdha, sipërmarrje
prodhimi dhe shërbimesh.
Tendenca në rritje. “Kon-
cepti i pavarësisë ka sjellë
shumë vuajtje në botë.
Askush nuk është i pava-
rur. As një njeri, as një po-
pull. Ne të gjithë jemi qe-
nie solidare”, shkroi
shkrimtari spanjishtfolës
Max Aub. Tingëllon bana-
le, por ndoshta ia vlen ta
përsëritësh: secili nga ne
jeton në varësi, si individ,
si pjesë e një grupi, në çdo
strukturë sociale – pavarë-

sisht nga fakti si kalojnë
kufijtë. Kështu që çdo pa-
varësi politike është relati-
ve. Këtë e dinë fare mirë
politikanët. Po të pohojnë
diçka tjetër, janë thjesht
cinikë. Çfarë i pengon në
fakt politikanët e të dyja
palëve, që të nisin nego-
ciata për kushtet e solida-
ritetit që përmendëm? Ka-
talonja nuk do të
zhvendoset në Mars, por
do të mbetet atje, ku është
sot: midis Spanjës dhe
Francës. Unë jam evropian
i bindur. Katalonja dhe
Corrida flasin për mua që
çështjet e kulturës dhe të
identitetit duhet të nego-
ciohen në plan rajonal. Pa-
varësia nacionale përkun-
drazi është një gënjeshtër.
Një Evropë mbinacionale,
p.sh. si Republikë Evro-
piane do t’i mbante më në
fund parasysh si duhet
këto fakte dhe do të jetë në
gjendje që t’u ofrojë qyte-
tarëve të kontinentit tonë
forma të përshtatshme të
vetëvendosjes. (DW)

(Stanisław Strasburger
ka lindur në Varshavë. Ai

jeton në Berlin e Var-
shavë. Është shkrimtar
dhe menaxher kulture.

Vepra të tij janë “Fiksimi
Liban” dhe “Tregtari i hi-

storive”)

Çfarë do i bënte në të vërtetë 
botës një luftë bërthamore

Mendimet e një Profesori të
Universitetit “Queen Mary
në Londër”. Disa mendojnë
se rreziqet e armëve
bërthamore janë të
ekzagjeruara. Por kjo
panoramë ofron një skenar
krejt të ndryshëm

Evropa ime: Corrida, Katalonja dhe pavarësia
Sa e gënjeshtërt mund të
jetë tabloja e fuqisë
ekonomike, këtë e tregon
largimi i sipërmarrjeve nga
Katalonja që prej 1 tetorit.
Janë shënuar më shumë se
1300 firma që e
zhvendosën selinë e tyre.
Midis tyre janë edhe banka
të mëdha, sipërmarrje
prodhimi dhe shërbimesh.
Tendenca në rritje

Presidenti i Kosovës, Hashim Thaçi, po mban një kurs mjaft të ashpër të retorikës
politike karshi qasjes së Bashkimit Evropian ndaj Kosovës, në veçanti ndaj
kushtëzimit të liberalizimit të vizave dhe proceseve integruese

Presidenti i Kosovës,
Hashim Thaçi, po mban
një kurs mjaft të ashpër të
retorikës politike karshi
qasjes së Bashkimit
Evropian ndaj Kosovës,
në veçanti ndaj
kushtëzimit të liberalizim-
it të vizave dhe proceseve
integruese. Këto ditë,
Thaçi ka kritikuar Komi-
sionin Evropian, duke e
cilësuar si të padrejtë ven-
dosjen e kushtit të rati-
fikimit të Demarkacionit
të kufirit me Malin e Zi
me procesin e liberalizim-
it të vizave për Kosovën.
Sipas tij, një qasje e tillë e
Brukselit, ndikon në
luhatjen e besimit që qyte-
tarët e Kosovës e kanë në
Komisionin Evropian. Për
këto deklarata, por edhe

kritikat e vazhdueshme të
presidentit Thaçi drejtuar
BE-së, analistët politikë
në Prishtinë kanë
mendime të ndryshme.
Analisti Agron Bajrami,
kryeredaktori i gazetës
"Koha Ditore”, thotë për
Radion Evropa e Lirë, se
presidenti në këtë formë,
duke kritikuar, po për-
piqet të shmangë
përgjegjësinë që kishte
dhe ka për qytetarët lid-
hur me liberalizmin e
vizave, apo edhe çështje
tjera. "Ato [deklaratat]
duken qartë sikur një për-
pjekje e zotit Thaçi për t'i
shpërlarë duart nga
përgjegjësitë që i ka pa-
sur vetë në arritjen e mar-
rëveshjeve, pikërisht me
Bashkimin Evropian me
pajtimin rreth kushteve
për liberalizim të vizave.
Mos të harrojmë se de-
markacioni si kusht është
inkorporuar në listën e

kushteve me pajtimin e
Qeverisë, në të cilin Thaçi
ka qenë fillimisht kryemi-
nistër dhe me vonë
zëvendëskryeministër dhe
ministër i Jashtëm. Men-
doj se kjo është e padrejtë
dhe e pajustifikueshme që
në këtë mënyrë të për-
piqet të shmangë
përgjegjësinë", thotë Ba-
jrami.

Bajrami thotë se në
kohën kur i janë vënë
Kosovës kushtet për liber-
alizimin e vizave, të cilat
nuk kanë ekzistuar për
shtetet tjera, ishte ngritur
zëri nga shoqëria civile,
por jo edhe nga Thaçi dhe
zyrtarët tjerë të institu-
cioneve. "Aso kohe nuk e
kemi dëgjuar as zotin
Thaçi, e as të tjerët që të
reagojnë apo të pajtohen
me ato kritika, po ata
kanë pranuar kushte dhe
kanë ecur përpara. Dhe,
tani besoj se është paksa

hipokrite kjo mënyrë e
kritikës që presidenti e
bën në drejtim të
Bashkimit Evropian",
thekson Bajrami. Ai shton
se deklaratat kritike dhe
konfrontimi me BE-në,
nuk mund të sjell
ndryshim të qasjes dhe
politikave nga Bashkimit
Evropian karshi Kosovës.

"Mund të ndodhë
vetëm e kundërta, sepse
BE-ja nuk i ka vendosur
në mënyrë të njëanshme
këto kushte. Një qasje e
tillë konfrontuese vetëm
sa do t'i irritojë, të them
ashtu, raporte jo vetëm të
zotit Thaçi apo Presi-
dencës me BE-në, po të
gjitha institucioneve të
Kosovës më BE-në", vlerë-
son Bajrami. Presidenti i
Kosovës, Hashim Thaçi,
ka deklaruar se Komisioni
Evropian është i fokusuar
vetëm në Serbi dhe është
i shqetësuar vetëm për

Serbinë, por jo edhe për
shtetet e tjera të Ballkan-
it Perëndimor. “BE-së i
duhet lidership kur janë
në pyetje politikat e inte-
grimit dhe të zgjerimit”,
kishte thënë Thaçi.
Ndërkohë, analisti dhe
kryeredaktori i të përdit-
shmes “Epoka e Re”,
Muhamet Mavraj, pajto-
het që Bashkimi Evropian
po tregon standarde të dy-
fishta kur është fjala për
Kosovën dhe rrugën e saj
integruese.

"Ju po i shihini qën-
drimet e Bashkimit
Evropian me shtetet tjera,
sidomos me shtetet fqinje,
dhe në këtë rast në
mënyrë speciale me
Serbinë, dhe po e shihni
zvarritjen që i bëhet
Kosovës përmes kritereve
të vazhdueshme, dhe në
veçanti me këto kriteret e
fundit për demarkacionin,
si kusht për liberalizmin e

vizave”, thotë Mavraj.
Mavraj nënvizon se me
kritikat që është duke i
bërë presidenti Thaçi,
Kosova nuk humb asgjë, e
as nuk mund të fitojë, por
siç thekson ai, çështja e
liberalizmit të vizave
duhet të ri-mendohet.
"Pra, unë mendoj se asgjë
nuk humb Kosova me kri-
tikat që i bën Thaçi, por e
di që as nuk fiton shumë.
Kritikat e tilla nuk janë të
vonuara dhe as nuk
sjellin dëme, po gjithash-
tu mendoj se përsëritja e
tyre e vazhdueshme dhe
mosmarrja parasysh nga
Bashkimi Evropian, neve
na bën joserioz", shprehet
Mavraj. Kosova mbetet
vendi më i izoluar në
Evropë. Lëvizjet e qyte-
tarëve të Kosovës nëpër
vendet e BE-së iu nën-
shtrohen procedurave të
gjata dhe të vështira të
marrjes së vizave.
Përderisa edhe perspekti-
va integruese e Kosovës
në BE, mbetet ende e
paqartë, ngaqë pesë
shtete anëtare të BE-së,
nuk e njohin atë si shtet.
Analistët politikë dhe njo-
hësit e integrimeve evropi-
an kanë pohuar se Bruk-
seli e ka lënë anash
Kosovën, duke i dhënë
përparësi të dukshme in-
tegrimit të Serbisë, çka ka
ndikuar me rritje
frustrimesh në Kosovë.
Sidoqoftë, presidenti
Thaçi është shprehur i
bindur se perspektiva
evropiane e Kosovës është
e qartë, por ka kërkuar
nga zyrtarët e Bashkimit
Evropian që ta shohin
Kosovën me syrin e suk-
sesit.

Presidenti i Serbisë,
Aleksander Vuçiq, ka
parashikuar se në të
ardhmen Lista Sprksa
mund të largohet nga
Qeveria për shkak të pre-
sioneve për të përkrahur
themelimin e ushtrisë së
Kosovës. Ka thënë se pas
këtij skenari LDK mund
të bëhet pjesë e Qeverisë.
Madje, Vucic ka thënë se
në krye të LDK’së shpejt
mund të emërohet Vjosa
Osmani ose Lutfi Haziri

Duke folur para medi-
ave pas takimit me kreun
e Republika Srpska Milo-
rad Dodik, Presidenti i
Serbisë, Aleksander
Vuçiq ka thënë se Serbia
po përballet me presione
të mëdha. Ai këtë e ka
ndërlidhur me vizitën e
diplomatit amerikan Hoyt
Yee dhe me krijimin e
ushtrisë së Kosovës.
Vuçiq me këtë rast ka
përmendur Listën Srpska
e cila sipas tij do të refu-

zojë të votojë pro krijimin
e ushtrisë së Kosovës. E
sipas Vuçiq Serbia nuk
do të marrë pjese në kri-
jimin e ushtrisë së
Kosovës. Më pas kreu i
shtetit serb, ka përmen-
dur mundësinë e largim-
it të Listës Srpska nga
Qeveria e Kosovës. E,
sipas tij, vendin e saj do

ta zë LDK me të cilën do
të krijohet shumica e re.
Por,Vuçiq është lëshuar
edhe në komente për par-
titë politike duke përmen-
dur se kush do të jetë në
krye të LDK’së kur të kjo
parti do të hyjë në një
Qeveri të re. Ndërkombë-
tarët, sipas Vuçiq, i ka
goditur rënia e PDK’së ose

siç ka thënë, ai rënia e
Hashim Thaçit në 18
përqind. “Do ta gjejnë
ata…Vojsa Osmanin ose
Lutfi Hazirin që ta drejto-
jë në të ardhmen LDK’në
që ta bëjnë shumicën”, ka
parashikuar Presidenti i
Serbisë. Me këtë rasti,
Vucic ka lavdëruar qën-
drimin e serbëve në
Kosovë, duke thënë se për
herë të parë janë treguar
të fortë e me vizion. “Prob-
lemi aty është se serbet
janë treguar të fortë ,
problemi është se serbët
janë treguar faktor që nuk
mund t’i shkatërrosh
lehtë medialisht, me rre-
na, me manipulime. Ser-
bët janë dëshmuar si fak-
tor që dinë për here te
parë të sillen pas kaq
shumë vjetësh sikur
dikur silleshin shqiptarët
në ish -Jugosllavi, ash-
për, fortë dhe me vizion të
qartë për të ardhmen e
tyre”, ka theksuar Vuçiq.

Tiranë, 29 tetor - Në
mbledhjen javore të am-
basadorëve të Bashkimit
Europian, e cila kryeso-
het nga Vlahutin, kësaj
të fundit i është kërkuar
prononcim publik për
çështjen Tahiri, por kjo
është refuzuar nga shefja
e Delegacionit të BE në
Tirana me shpjegimin se
“ne nuk ndërhyjmë në
çështje specifike nën
shqyrtim juridik”. Edhe
pse disa ambasadorë nga
vende të rëndësishme eu-
ropiane konsideruan se
mos heqja e imunitetit,
apo kërcënimi i prokuror-
isë janë akte politike, znj.

Vlahutin këmbënguli për
opsionin e heshtjes në
rastin Tahiri. Ndërkohë
një diplomat i lartë i
ShBA-së dhe Grupi i Par-
tisë Popullore Europiane
në Parlamentin Europian
janë shprehur për këtë
rast në favor të heqjes së
imunitetit dhe kundër
presionit ndaj prokuror-
isë. Ish-europarlamentar-
ja gjermane, Doris Pack,
kryetare e Lidhjes së
Gruas PPE e kritikoi dje
ne ‘Twitter’ heshtjen e
Vlahutinit. Ajo tha se
mosreagimi ndaj keqbër-
jes, cënon besueshmërinë
e BE.  

Vlahutin mbron Ramën e
Tahirin: Ambasadorët nuk

duhet ta komentojnë
vendimin e PS 

Vuçiç parashikon përbërjen e re të Qeverisë së Kosovës

Osmani ose Haziri udhëheqës të LDK-së
në Qeveri, largohet Lista Srpska

Hidhërimi i Thaçit me BE-në
Analistët politikë dhe
njohësit e integrimeve
evropian kanë pohuar se
Brukseli e ka lënë anash
Kosovën, duke i dhënë
përparësi të dukshme
integrimit të Serbisë, çka
ka ndikuar me rritje
frustrimesh në Kosovë.
Sidoqoftë, presidenti Thaçi
është shprehur i bindur se
perspektiva evropiane e
Kosovës është e qartë, por
ka kërkuar nga zyrtarët e
Bashkimit Evropian që ta
shohin Kosovën me syrin e
suksesit



Koha
E HËNË

30 TETOR |2017| 17Globi
Ndarja në dy kampe doli qartë në pah të premten, kur ministri përgjegjës për sipërmarrjet Santi
Vila dha dorëheqjen për protestë kundër vendimeve të presidentit rajonal dhe e komentoi
vendimin e tij në twitter: "Përpjekjet e mia për dialog sërish kanë dështuar"

Është një trekëndësh
që lidh Shtetet e
Bashkuara, Rusinë dhe
Izraelin. Agjentët e Krem-
linit kanë spiunuar shër-
bimet sekrete amerikane,
por inteligjenca izraelite e
ka kapur këtë gjë dhe ka
paralajmëruar aleatët e
huaj. Historia është rrë-
fyer nga Nju Jork Tajms.
E gjitha fillon me një
mendjelehtësi të një
punonjësi të Agjencisë
Kombëtare të Sigurisë
(NSA), i cili ruan në kom-
pjuterin e tij në shtëpi - i

mbrojtur prej një an-
tivirusi të zhvilluar nga
kompania informatike
ruse “Kaspersky” - disa
materiale të rezervuara,
duke lejuar hakerat në
Moskë që të futen në sis-
tem dhe të vjedhin disa
informacione, që iu
dorëzuan inteligjencës së
Moskës. Antivirusi në fjalë
nuk është për t’u nën-
vlerësuar, duke pasur
parasysh se hakerat ishin
në gjendje që të hynin në
soft-in e antivirusit që, për
të mbrojtur nga viruse të

rrezikshme, duhet që të
ketë qasje në të gjithë
memorien e një kompju-
teri. Dhe në këtë pikë
ndërhyn shërbimi i fshe-
htë i Tel Avivit, i cili është
në dijeni të ndërhyrjes
ruse dhe informon Uash-
ingtonin: antivirusi, në
fakt, është i instaluar në
kompjuterët e më shumë
se 20 agjencive qeveritare
amerikane të Departa-
mentit të Shtetit, Mbrojt-
jes, Energjisë, Drejtësisë,

Thesarit dhe tre min-
istrive ushtarake (Ushtria,
Marina dhe Aeronautika).
Që nga viti 2014, agjentët
e fshehtë izraelitë arrijnë
të depërtojnë Kasperskyn,
monitorojnë veprimtarinë
e rusëve dhe të parala-
jmërojnë SHBA, që urd-
hërojnë ndalimin e për-
dorimit të Kasperskyt, në
të gjitha agjencitë që e
kanë instaluar. Dekreti
amerikan u nxor një muaj
më parë, në 13 shtator.

Nga ajo që lexohet prej
rindërtimit të Nju Jork
Tajms, nuk është e qartë
nëse Moska ia ka dalë të
vjedhë informacione të
rezervuara nga agjencitë
amerikane të përfshira.
Dhe nuk ka as prova që
kanë qenë 007-at
izraelitë, të cilët kanë de-
përtuar antivirusin dhe
paralajmëruar Uashing-
tonin. E sigurt është që,
një raport i qershorit
2015, botuar nga Kasper-
sky, kishte zbuluar që
sulmi ndaj sistemit të tij i
ngjante një episodi të më-
parshëm, që kish ndod-
hur në 2010-ën, dhe
pagëzuar me emrin Duqu.
Sulmi, në atë rast, ishte
organizuar nga koalicioni
izraelito-amerikan dhe
kishte shërbyer për të in-
filtruar në strukturën
bërthamore të natanzit,
në Iran, si dhe për të
shkatërruar një të pestën
e kokave të raketave, falë

armëve informatike.
Kaspersky ka mohuar që
të jetë përfshirë në ak-
sionet e hacker-ëve rusë.
“Nuk i kemi ndihmuar as-
njëherë, nuk do ta bëjmë
kurrë, një qeveri në op-
eracionet e saj të spiu-
nazhit kibernetik”. 

Disa ekspertë të infor-
matikës, të cituar nga Nju
Jork Tajms, këmbëngulin
se hacker-ët rusë nuk do
të kishin arritur kurrë që
të depërtonin në pro-
gramin e zhvilluar nga
Evgenij Kaspersky, pa një
ndihmë nga vetë kompa-
nia. Por po të mos ishte
kështu, shpjegimi, shkru-
an e përditshmja
amerikane, mund të jetë
që disa anëtarë të intelig-
jencës së Moskës kanë de-
përtuar fshehtas në kom-
pani. Një hipotezë
padyshim magjepsëse.
Por që për momentin, nuk
është konfirmuar nga as-
një provë.

Ai është ulur në nj ë
lokal në qytetin e tij të
lindjes Girona dhe ha
drekë. Një grup basketbol-
listësh dëshirojnë të bëjnë
një fotografi me të - s'ka
problem. Puigdemont del
shkurt para derës, duke
kaluar para kamerave dhe
reporterëve që e pyesin ("A
e keni të qartë, që ju kanë
shkarkuar?"), ai pozon për
fotografinë dhe kthehet së-
rish brenda, e vazhdon të
hajë. Pothuajse njëkohë-
sisht në televozionin ka-
talonjas transmetohet një
"fjalim institucional" i
regjistruar i ish-presiden-
tit rajonal. Në të Puigde-
mont e refuzon largimin e
tij nga posti dhe bën lutje
për "durim, qëndresë dhe
perspektivë", për të avan-
cuar me planin e tij të pa-
varësisë. Pranë tij janë
vendosur si për një burrë
shteti flamuri katalonjas
dhe ai evropian. Pas fjali-
mit sërish ai shfaqet në
një transmetim të
drejtpërdrejtë të një televi-
zioni: Presidenti Ni
shkarkuar është ulur ba-
shkë me fqinjët, thotë mo-
deratorja.

Duket sikur, kjo të ish-
te një ditë fare normale
për Carles Puigdemont.
Asgjë nuk duket se ia pri-
sh atij qetësinë. As kur më
vonë në restorant, ku ai
vazhdon të qëndrojë i
ulur, qindra serhixhinj
dhe tifozë e rrethojnë atë.
"President Puigdemont",
thërrasin ata. Edhe më
shumë kamera e filmojnë

skenën. Është absurde,
komenton një kalimtar.
Duket sikur zoti Puigde-
mont jeton në dy botë të
ndryshme: në botën e qe-
verisë spanjolle dhe në
botën e vet, që i ngjan më
shumë një "realiteti vir-
tual". "Realiteti virtual"
nuk është larg nga "utopia
katalonjase", në të cilën e
ka drejtuar popullin kata-
lonjas Carles Puigdemont.
Një utopi, në të cilën
zgjedhjet kaotike paraqi-
ten si referendum i vlef-
shëm me rezultatet të be-

sueshme. Një utopi në të
cilën rregullat vendosen e
menjëherë paskëtaj nuk
respketohen (48 orë pas
shpalljes së rezltateve të
referendumit sipas planit
fillestar duhej të shpallej
pavarësia - nga 48 orë ka-
loi gati një muaj). Votimet
parlamentare festohen si
legjitime, por në fakt nuk
janë të tilla - si p.sh. ven-
dimi për pavarësinë e Ka-
talonjës të premten
(27.10).

Sipas prof. Oriol Barto-
meus, politilog në Univer-

sitetin autonom të Barce-
lonës, votimi nuk duhej
zhvilluar fare, "sepse par-
lamenti në bazë të ligjit
nuk ka kompetenca të
vendosë për sovranitetin e
Katalonjës ". Avokatët e
parlamentit katalonjas
kanë arritur në të njëjtin
konkluzion. Opozita para
votimit në shenjë proteste
u largua nga salla plenare.
Nga deputetët që mbetën
dhjetë votuan kundër re-
zolutës për konstituimin e
"një republike katalonjase
si shtet i pavarur dhe so-

vran ". 70 deputetë votuan
pro dhe e miratuan rezo-
lutën. Dy dorëzuan fletë të

bardha. Baza e ithtarëve
të pavarësisë përreth Car-
les Puigdemont së fundi
dukej e dobësuar. Ajo u
shpërbë në dy kamp: një
krah i moderuar, që në
fund kërkonte zgjedhje të
parakohshme rajonale,
dhe një pjesë e pa kom-
promis, që kërkon hiç më
pak se shpalljen e pavarë-
sisë në mënyrë unilatera-
le. Veçanërisht përçarja

doli në pah, kur Puigde-
mont para dy javësh dek-
laroi pavarësinë dhe
menjëherë e suspendoi
atë. Nga njëra ai ky ishte
një lëshim ndaj partisë ra-
dikale të majtë CUP (Kan-
didatura e Unitetit popul-
lor),që siguri shumicën në
parlament. Nga ana tjetër
ky ishte një sinjal i lëshi-
mit ndaj pjesës së mode-
ruar brenda partisë së tij
PDeCat (Partia Europiane
Demokratike e Kata-
lonjës). Ndarja në dy kam-
pe doli qartë në pah të
premten, kur ministri
përgjegjës për sipërmarrjet
Santi Vila dha dorëhqjen
për protestë kundër vendi-
meve të presidentit rajo-
nal dhe e komentoi vendi-
min e tij në twitter:
"Përpjekjet e mia për dia-
log sërish kanë dështuar".
"Në bllokun e pavarësisë
ka ende një përçarje",
thotë eksperti Oriol Bar-
tomeus. "Tani kjo nuk
është e dukshme, por do
të jetë evidente në ditët e
ardhshme, kur të disku-
tohet , nëse përkrahësit
duhet të marrin pjesë në
zgjedhje më 21 dhjetor ose
jo". Këto mosmarrëveshje
pasqyrohen edhe nga fry-
ma në rrugët e Barce-
lonës. Lëvizja fillimisht ho-
mogjene e pavarësisë u
shpërbë në kampe të
ndryshme: Nga njëra anë
përkrahësit e flaktë të pa-
varësisë e kanë ndryshuar
mendimin qëkurse nisën
të tërhiqen nga Katalonja
bankat dhe sipërmarrësit.
Njerëz këta, që në fillim
dëshironin një statut më
të fortë autonomie për Ka-
talonjën dhe për protestë
dhanë votën e tyre "po" në
referendum. Por ka edhe
katalonjasit e tjerë, të cilët
shfaqen në demonstratat
më të spikatura dhe
kërkojnë vetëm pavarë-
sinë. Këtë pavarësi ata e
patën tani - edhe pse fare
shkurt.

Qindra mijëra njerëz të cilët dëshirojnë që qeveria autonome
e Katalonjës të mbetet pjesë e Spanjës kanë organizuar një
protestë masive në Barcelonë, dy ditë pas shpalljes së
pavarësisë së njëanshme. Protestuesit kundër pavarësisë që
mbanin në duar flamuj të Spanjës, Katalonjës dhe Bashkimit
Evropian (BE) nisën fillimisht të mblidhen në Bulevardin
"Passeig de Gracia". Në protestën e mbajtur nga organizatat
e shoqërisë civile katalanase kundër pavarësisë morën pjesë
edhe ministrja e Shëndetësisë e Qeverisë qendrore të
Spanjës, Dolors Montserrat, liderë të partive kundër
pavarësisë dhe zyrtarë të tjerë. Protestuesit kanë mbajtur
pankarta me mbishkrimet "Rroftë Spanja" dhe "Të gjithë
jemi Katalonjë", si dhe kanë brohoritur me sloganet "Nuk do
të lejojmë përçarjen e Spanjës", ndërsa kundër liderit

separatist Carles Puigdemont kanë reaguar me sloganin
"Puigdemont në burg". Alex Ramos, përfaqësuesi i
organizatave të shoqërisë civile katalanase në një deklaratë
ka vënë në dukje se "Tashmë shumica e katalanasve nuk janë
më të heshtur dhe ndodhemi këtu për të treguar se nuk do të
qëndrojnë të heshtur". Ndërsa një tjetër përfaqësuese e
shoqërisë civile katalanase, Miriam Tey, ka njoftuar se në
protestë kanë marrë pjesë më shumë se 1 milion persona.
Ndërkohë policia numrin e pjesëmarrësve e ka njoftuar 300
mijë. Pavarësisht shpalljes së njëanshme të pavarësisë,
mbështetësit e ndarjes nuk pritet të mbajnë një protestë. Ka
tërhequr vëmendjen se përpara ndërtesës së qeverisë
autonome të Katalonjës ishin të pranishëm një numër i
pakët të mbështetësve të pavarësisë.

BARCELONA ÇOHET NË PROTESTË KUNDËR KATALONJËS

Rusia, SHBA-të dhe Izraeli kanë filluar luftën botërore me tastierë
E gjitha fillon me një mendjelehtësi të një punonjësi të
Agjencisë Kombëtare të Sigurisë (NSA), i cili ruan në
kompjuterin e tij në shtëpi - i mbrojtur prej një antivirusi të
zhvilluar nga kompania informatike ruse “Kaspersky” -
disa materiale të rezervuara, duke lejuar hakerat në Moskë
që të futen në sistem dhe të vjedhin disa informacione, që
iu dorëzuan inteligjencës së Moskës

Botët paralele të Carles Puigdemont
Presidenti rajonal
katalonjas i shkarkuar
Carles Puigdemont
ndodhet në një
kontradiktore. A është kjo
arsyeja, përse ai mban një
qëndrim kontradiktor?

Para se të lëshohen qindra metra në thellësi të tokës, ata veshin rrobat e punës-
çizmet, pantallonat, xhaketat dhe mbi kokë vendosin helmetën me dritë, mjete këto,
pa të cilat nuk lejohet hyrja në minierë

Para se të lëshohen
qindra metra në thellësi të
tokës, ata veshin rrobat e
punës- çizmet, pan-
tallonat, xhaketat dhe mbi
kokë vendosin helmetën
me dritë, mjete këto, pa të
cilat nuk lejohet hyrja në
minierë. Kur veshin
gardërobën e përshtat-
shme, minatorët janë të
gatshëm për të filluar
punën nëntokë. Për të
zbritur tek punishtet,
mblidhen te “kafazi”, siç e
quajnë ata, ashensorin i
cili daton që nga viti 1954.
Një sinjal tregon që ashen-
sori fillon të ulet poshtë
me të cilin zbresin deri në
horizontin e 10-të nga 12
nivele sa ka gjithsej. 

Thellësia është deri në
800 metra nën sipërfaqen
e tokës. Sapo të zbresësh
poshtë në horizontin e 10,
për të shkuar më pas në
këmbë deri në horizontin e
11, ajri është i nxehtë, në
vende- vende temperatu-
rat janë të larta e diku
shumë të ulëta. Derisa në
disa nga punishtet përveç
temperaturave të larta,
ajri është i tymosur.
Lagështia e ajrit në disa
vende në galerinë e
minierës ndihet dukshëm.
Rrahman Beqiri, vozitës i
makinave të rënda, tha se
mungesa e mirëfilltë e
filtrimit të ajrit dhe
makineritë e vjetruara e
bëjnë më të rrezikshme
punën në këtë minierë. 

“Një ditë e punës në
minierë është me shumë
vështirësi të mëdha- zgji-
mi herët në mëngjes, për-
gatitja. Vështirësitë, me të
cilat përballemi, janë
makineri të amortizuara
që në disa vende tjera të
botës janë edhe jashtë
përdorimit. Por, ne puno-
jmë nuk bën të ndalemi”,

thotë Beqiri, i cili punon
në Trepçë që nga viti
1983. Kombinati Trepça
përbëhet prej 41 njësive të
ndryshme, që grupohen
kryesisht në tri komplekse
të mëdha: në Miniera me
Flotacione, në Parkun In-
dustrial në Mitrovicë dhe
në Kompleksin e Shkri-
toreve. Trepça ishte në
mesin e ndërmarrjeve më
të mëdha në ish-Ju-
gosllavi. Por, pas luftës e
deri në tetor të vitit të
kaluar kur Qeveria e
Kosovës miratoi Ligjin për
Trepçën, nuk dihej se
çfarë do të ndodhte me
këtë kombinat.

Sipas të dhënave zyr-
tar,e nga viti 1945 e deri
në periudhën para vitit
1990, miniera prodhonte
rreth 600 mijë tonë xehe
në vit. Kurse sot, nga aty
nxirren 150 mijë tonë
xehe. Edhe kapacitetet e
saj humane janë zvogëlu-
ar po ashtu përgjatë
viteve, duke u reduktuar
në 1,400 punëtorë nga
mbi 20,000 sa ishin të
punësuar në këtë kombi-
nat dikur. Kosova as-
njëherë nuk ka bërë një
vlerësim të detajuar për
vlerën reale të kombinatit
metalurgjik “Trepça”. I
vetmi studim për të gjitha
resurset natyrore të
Kosovës që është bërë në
vitin 1992, ka vlerësuar se
potenciali material i
Trepçës mund të jetë 85
miliardë dollarë
amerikanë.

SHPRESAT MUNDIN RREZIKUN

Rrogat aktuale të
punëtorëve sillen nga 600
deri në 800 euro, varë-
sisht përvojës dhe për-
gatitjes profesionale. Por,
asnjë nga ata nuk ka sig-
urim shëndetësor apo
jetësor. Fehmi Hajredini,
është mbikëqyrës në hor-
izontin e 11-të. Ai tha se
“në çdo hap që sillesh, në
minierë është e rrezik-
shme”. “Zakonisht në
minierë ka vende të rrezik-
shme sidomos në pun-
ishte ku punohet, ka
vende ku shkëmbinjtë
janë të qarë dhe aty duhet
kujdes i madh, por për fat
të mirë ndodhin shumë
rrallë fatkeqësitë në
minierë”, tha Hajredini. Ai
tregoi se ka pasur disa mi-
natorë që janë lënduar
gjatë punës, dhe disa të
tjerë që kanë vdekur në
minierë. “Para lufte mu në
horizontin e 10 në pun-
ishten 140 ka pas ndod-
hur ku dy minatorë kanë

vdekur. Dy ndërrime kanë
punuar për të thyer
shkëmbinjtë për t’i nxjerr
trupat e pajetë. Është për-
jetim i rëndë të shohësh
kolegun duke u mbytur”,
tha ai.

NAMI QË KISHTE DIKUR

Mosha mesatare e mi-
natorëve tregon drejtori i
minierës së Stantërgut,
Qazim Jashari është 55
vjeç. 

“Unë kam minator 64
vjet që punon prej tij nuk
mund të pritet shumë,
pasi që fuqia e ka lëshuar
mosha e ka bërë të veten,
tërë kohen ka punuar në
minierë ai është i dër-
muar. Po presim që tani
ligji të na ndihmojë, na
kanë premtuar që do të
bëjmë diçka që të ulemi
moshën e pensionimit të
minatorit”, thotë Jashari.
Në minierën e Stantërgut
ka edhe punëtorë të rinj
rreth të 30-tave. Njëri prej
tyre është Ramadan
Behrami, inxhinier,
kryepunëtor i horizontit të
10-të të minierës.
Ndryshe, nga minatorët e
vjetër Ramdani është më
pak i lodhur nga puna e
vështirë në minierë. Ai ka
gjashtë vjet që punon në
minierë dhe shpresat i ka
të mëdha se ky gjigant
metalurgjik do të
rimëkëmbet dhe do t’i
kthehet nami që kishte
dikur. “Kushtet për mo-
mentin janë ato që janë.
Makineria në përgjithësi
është e vjetruar, mjetet që
janë duke punuar në hor-
izontin e janë të vjetra 10
vjet. Është investuar
shumë pak, me ato mjete
është vështirë të kryhet
punë. Në kushtet që janë
sot prodhimi është i kë-
naqshëm. Por me një in-
vestim nga Qeveria qen-
drore, ka mundësi të
bëhet më shumë prod-
him”, thotë ai. 

Gjiganti i ndarë në dy
pjesë, në veriun e domin-
uar nga serbët dhe Stan-
tërgun me minatorë
shqiptarë, nuk arriti të
funksionojë si duhet, për
shkak të statusit të
pazgjidhur dhe ndarjes, që
ngjasonte edhe në vetë
qytetin e Mitrovicës. Tani
për afër një vit që nga mi-
ratimi i Ligjit për Trepçën,
autoritetet në Kosovë kanë
filluar procedurat për zba-
timit e këtij ligji që si i tillë
është thënë se do të
mundëson rimëkëmbjen
dhe zhvillimin e kombi-
natit Trepça. (REL)

TREPÇA, aty ku
punohet një
kilometër 
nën tokë

Sipas të dhënave zyrtar,e
nga viti 1945 e deri në
periudhën para vitit 1990,
miniera prodhonte rreth
600 mijë tonë xehe në vit.
Kurse sot, nga aty nxirren
150 mijë tonë xehe. Edhe
kapacitetet e saj humane
janë zvogëluar po ashtu
përgjatë viteve, duke u
reduktuar në 1400
punëtorë nga mbi 20.000
sa ishin të punësuar në
këtë kombinat dikur

Gjiganti i ndarë në dy pjesë, në veriun e dominuar nga serbët dhe Stantërgun me
minatorë shqiptarë, nuk arriti të funksionojë si duhet, për shkak të statusit të
pazgjidhur dhe ndarjes, që ngjasonte edhe në vetë qytetin e Mitrovicës. Tani për afër
një vit që nga miratimi i Ligjit për Trepçën, autoritetet në Kosovë kanë filluar
procedurat për zbatimit e këtij ligji që si i tillë është thënë se do të mundëson
rimëkëmbjen dhe zhvillimin e kombinatit Trepça

Mongolia ka qenë veçanërisht e goditur rëndë, me një seri thatësirës shkatërrimtare.

Toka poshtë shtëpisë
së Dolgor Dashnyamit
është e lagësht dhe e ash-
për dhe ka erë të madhe.
Këtu, në majë të njërit prej
deponive më të mëdha të
Ulan Bator, Dashnyam je-
ton nën një çati me
dyshekë të lagur. Ajo
kalon ditët e saj duke u
rrotulluar nëpër grumbu-
jt e shisheve dhe kockave
të kafshëve, duke mbled-
hur copa të metalit për t’i
shitur dhe më pas për të
siguruar ca buke dhe ujë,
raporton “The New York
Times”. Dashnyam, 55
vjeçe, dikur kishte një
diplomë të kolegjit, e cila
ëndërronte të zotëronte
një fermë ku përmes saj
të siguronte pasuri. Por
mungesa e një strehimi të

përballueshëm e ka shtyrë
atë dhe mijëra banorë të
tjerë me të ardhura të ulë-
ta të ikin në skajet e Ulan
Batorit, qytetit prej 1.4
milion banorëve i cili është
kryeqyteti i Mongolisë, ku
ata luftojnë për nevojat
bazë si ushqimi dhe uji i
pastër. 

“Askush nuk intereso-
het për ne”, tha Dash-
nyam, e cila fiton rreth 3
dollarë në ditë dhe thotë
se ajo nuk ka qenë në
gjendje të marrë një stre-
him të subvencionuar nga
qeveria. Ajo u pushua nga
një punë në bujqësi. “Ne
nuk ekzistojmë”, thotë
ndër të tjera ajo. Qindra
mijëra njerëz janë ngjitur
në Ulan Bator në vitet e
fundit, të tërhequr nga

premtimi i vendeve të lar-
ta të pagesës dhe një rruge
drejt klasës së mesme.
Shumë prej tyre po largo-
hen nga kushtet e ashpra
në fshat, të sjella nga
ndryshimet klimatike, me
thatësira dhe dimra të
hidhura në fusha shkatër-
ruese dhe në bagëti. Por
jeta e qytetit është rritur
gjithnjë e më e zymtë.
Papunësia po rritet, thonë

avokatët e të varfërve, pasi
një ngadalësim ekonomik
po sjell punë më pak dhe
paga më të vogla. Ndotja
po përkeqësohet dhe qas-
ja në burime publike si
energjia elektrike dhe
kanalizimet është e tendo-
sur. Ulan Bator, i vendo-
sur në një luginë rreth
4,400 metra mbi nivelin e
detit, nuk ishte projektuar
kurrë për të strehuar më

shumë se disa qindra mijë
banorë. Tani është e
natyrshme të zgjerohet për
një kohë të pacaktuar,
duke ngritur frikën se qev-
eria mund të mos jetë në
gjendje të vazhdojë me
fluksin e emigrantëve.
Zyrtarët e qytetit, duke
përmendur shqetësimet
rreth mungesës së
hapësirës së shkollave dhe
një sistemi të mbin-

garkuar të mirëqenies,
thanë këtë vit se Ulan Ba-
tor nuk do të pranonte as-
një emigrant nga vendet
rurale. Qeveria ka parala-
jmëruar kundër ndërtimit
të shtëpive në disa zona
për shkak të rreziqeve të
mbipopullimit.

Megjithatë, shumë
Mongolë janë sfidues. Në
kodrat e thepisura dhe në
rrafshinat shkëmbore, ata
po krijojnë kasolle të im-
provizuara - shtëpi tradi-
cionale të nomadëve mon-
golë. Ndryshimi i klimës
ka intensifikuar presion-
in për të zgjidhur krizën e
strehimit. Mongolia ka
qenë veçanërisht e godi-
tur rëndë, me një seri
thatësirës shkatërrimtare.
Temperaturat janë
gjithashtu në rritje; kjo
verë ishte më e nxehtë në
më shumë se gjysmë
shekulli. Dashnyam, e cila
ka jetuar në depon për
disa muaj, tha se ajo ishte
e shqetësuar se do të
mbetej atje në dimër në
temperatura nënzero.
“Nuk kemi asnjë mundësi
tjetër,” tha ajo. “Unë vetëm
shpresoj se mund të mbi-
jetoj”.

E vendosur m’u pas
portës kryesore të kampit
të përqendrimit në
Aushvic, gjendej një prej
tmerreve më pak të njo-
hura të Luftës së Dytë
Botërore - një bordello për
të burgosurit. Rreth 76

vjet më parë, monstra e
Gestapos, Hajnrish Himel
urdhëroi ngritjen e bor-
dellove nëpër kampet e
përqendrimit në Evropën e
pushtuar nga nazistët.
Qëllimi i planit ogurzi
ishte që të nxitej produk-
tiviteti i të burgosurve

duke u ofruar një sistem
bonusi: nëse punonin fort,
do shpërbleheshin me një
vizitë në bordellon e
kampit. “Shtëpitë e
kukullave” nisën të ngri-
hen në vitin 1942, fillim-
isht në kampin e
Mat’hauzenit. Në total

ishin dhjetë bordello. Një
prej më të mëdhave ishte
në Aushvic, aty ku men-
dohet se janë vrarë 1.1
milionë njerëz. Planin e
vuri në zbatim doktor
Zigfrid Shvela. Ai urdhëroi
që të sigurohej që
meshkujt e femrat të ishin

të pastër, gratë të steril-
izuara dhe të përdorej
vetëm stili i misionarit.
Rregullat ishin strikte:
gjermanët mund të
vizitonin gjermanet,
sllavët duhet të vizitonin
sllavet. Hebrenjtë ishin të
përjashtuar. Shvela u vra,

por plani i tij u vu në zba-
tim. Në total femrat bënin
seks me 6 deri në 8
meshkuj mesatarisht në
një ditë. Ato ishin krye-
sisht tek të 20-tat. Për-
para se të merrnin për-
sipër ‘detyrën’, i
nënshtroheshin një kon-
trolli poshtërues dhe u
vendosej krem dezinfek-
tues në organin gjenital.
Rojet e mbikëqyrnin të
gjithë procesin përmes
disa vrimave, ku siguro-
heshin që të përdorej
vetëm stili i misionarit.
Femrat shpesh bëheshin
pjesë e bordellove për një
copë bukë më shumë.
Kurse ushtarët, edhe pse
nuk duhej të përdornin
këto bordello, bënin të
tyren, duke abuzuar me
femrat që ishin aty. Bor-
dellot u mbyllën në fund
të luftës.

BORDELLO BRENDA AUSHVICIT, 
femrat pjesë e tyre për një copë bukë më shumë! 

Planin e vuri në zbatim
doktor Zigfrid Shvela. Ai
urdhëroi që të sigurohej që
meshkujt e femrat të ishin
të pastër, gratë të
sterilizuara dhe të përdorej
vetëm stili i misionarit.
Rregullat ishin strikte:
gjermanët mund të
vizitonin gjermanet, sllavët
duhet të vizitonin sllavet

"Ne nuk mund të mbijetojmë". Jeta e banorëve
brenda një shteti buzë shkatërrimit

Mongolia ka qenë veçanërisht e goditur rëndë, me një seri
thatësirës shkatërrimtare. Temperaturat janë gjithashtu në
rritje; kjo verë ishte më e nxehtë në më shumë se gjysmë
shekulli. Dashnyam, e cila ka jetuar në depon për disa
muaj, tha se ajo ishte e shqetësuar se do të mbetej atje në
dimër në temperatura nënzero. “Nuk kemi asnjë mundësi
tjetër,” tha ajo. “Unë vetëm shpresoj se mund të mbijetoj”

Duke kombinuar gjysmë luge gjelle sodë buke me gjysmë lugë kripë tryeze
atëherë ju do të krijoni pastrues dhëmbësh shumë të efektshëm. Për sa i
përket përdorimit, ajo përdoret thjesht si një pastë dhëmbësh

Shkencëtarët turq
kanë zhvilluar një
teknologji me mikroçip me
çka mund të bëjnë diag-
nostifikimin e qelizave të
kancerit përmes lëngjeve
të trupit, siç janë pështy-
ma, gjaku, gëlbazi ose uri-
na. Drejtori i Qendrës për
Projektim të Biomateri-
aleve dhe Indeve në Uni-
versitetin Teknik të Lind-
jes së Mesme (ODTU), Dr.
Vasif Hasirxhi dhe stu-
dentja e tij Dr. Menekse
Ermis Sen, synojnë të
braktisin sistemin tradi-
cional të diagnostifikimit

përmes biopsisë i cili
përveç që ka kosto më të
lartë, shpenzon edhe kohë
më tepër. Hasirxhi tha për
Anadolu Agency (AA) se
aplikimi për një patentë
ndërkombëtare do të
bëhet së shpejti, për të
shtuar se teknologjia me
mikroskop e zhvilluar në
sipërfaqet ekologjike, fil-
limisht shfaqte një përgjig-
je qelizore ndaj proceseve
biologjike në qelizat
kancerogjene dhe jo
kancerogjene, që u ka
mundësuar të masin
ndryshimet. Pas kësaj ata
kishin filluar të bëjnë hu-
lumtime për arsyet të cilat
kanë detyruar ndryshimet

në formën e qelizave, për
çka shkencëtarët po bëjnë
ndërlidhjen mes formës
dhe llojit të qelizës.
Hasirxhi tha se ata fillim-

isht filluan kërkimet për
një çip për zbulim të
kancerit në eshtra dhe tu-
morin beninj, për të shtu-
ar se tashmë janë duke

ekzaminuar qelizat e
kancerit të gjirit, duke
krahasuar indet e shën-
detshme me qeliza të
ndryshme kancerogjene.
Teknologjia speciale
mikropaterne së shpejti
pritet të testohet mbi pa-
cientët. "Qëllimi ynë është
që në sistemin me çip të
injektojmë lëngjet trupore
për të bërë analizë të au-
tomatizuar, që mundëson
para-diagnostifikim të
kancerit”, tha Hasirxhi,
për të shtuar se kjo proce-
durë fillimisht ka për qël-
lim që pacientët të para-
diagnostifikuar të
dërgohen në spital për
ekzaminime të deta-

jizuara. "Në metodën tonë,
nuk vihen në përdorim
kemikaliet, vetitë fizike siç
janë qelizat, fillimisht fo-
tografohen dhe llogariten
përmes algoritmeve tona
për të përcaktuar nëse ka
qeliza kancerogjene ose
jo", tha ai. Hasirxhi shtoi
se metoda të cilën ata e
kanë zhvilluar, ka një
jetëgjatësi më të madhe
sesa metodat kimike. Dr.
Menekse Ermis Sen, nga
ana e saj tha se dallimi
mes qelizave të shëndosha
dhe atyre kancerogjene
mund të përcaktohet
përmes hapësirës dhe
madhësisë që kanë. "Pari-
mi themelor i sistemit tonë
është se për të parë rezul-
tatin e ekzaminimit nuk
do të ketë nevojë për një
opinion eksperti”, tha ajo.
Ajo shtoi se kanë zhvilluar
një teknologji të re e cila
do të jetë e para e këtij llo-
ji në mbarë botën dhe do
të revolucionarizojë meto-
dat e diagnozës klasike.

- Bikarbonat plus kripë
tavoline

Duke kombinuar gjysmë
luge gjelle sodë buke me gjys-
më lugë kripë tryeze atëherë
ju do të krijoni pastrues
dhëmbësh shumë të efekt-
shëm. Për sa i përket për-
dorimit, ajo përdoret thjesht
si një pastë dhëmbësh. Lye-
jeni furçën e dhëmbëve me
këtë përbërës(sode buke dhe
kripë të përziera me pak ujë)
dhe kalojeni nëpër dhëmbë.
Por mos e bëni këtë më
shumë se një herë në javë.
Një përdorim i shpeshtë
mund të dëmtojë smaltin.

- Fruta dhe perime
Molla, dardha, luleshtry-

dhet, selino dhe karotat do të
mund t’ju ndihmojnë që të
keni dhëmbët sa më të bard-
hë. Pështyma në kontakt me
këto ushqime prodhon një
reaksion, i cili është në
gjendje të heqë disa baktere
nga goja. Për shembull nëse

do t’i fërkonit dhëmbët çdo
mëngjes me luleshtrydhe,
atëherë kjo do t’ju ndihmojë
të hiqni njollat. Po me të
njëjtën mënyrë mund të për-
dorni pjesën e brendshme të
lëkurës së portokallit për të
zbardhur dhëmbët.

- Uji
Është pija më e popullar-

izuar në botë. Por uji është
ideal edhe për të pasur
dhëmbë të bardhë. Nëse bëni
një gargarë për 30 sekonda
pas ngrënies ajo do t’ju ndih-
mojë të parandaloni njollat.

- Shtoni diçka te lëngjet
Kremi në kafe ose

qumështi në çaj ndryshojnë

gjendjen kimike të tyre për të
shmangur njollat te dhëm-
bët. Kështu që mos harroni
t’i shtoni ata në lëngje të
ndryshme.

- Sherbelë e freskët
Merrni një gjethe sher-

belë të freskët dhe fërkojeni
atë mbi dhëmbë. Rezultati do
të jetë befasues, pa asnjë
rrezik për dhëmbët. Ndërko-
hë, ju nuk do të harxhoni
për trajtime dentare.

- Lëngu i limonit
Edhe lëngu i limonit

është një përbërës mjaft i
mirë natyral, kundër njollave
jo estetike të verdha të
shkaktuara sidomos nga pir-

ja e duhanit, por edhe nga
kafja. Limoni, si bikarbonat
ka një efekt të fuqishëm
zbardhues, por duke qenë
acid ai mund të gërryej të
gjithë smaltin nëse përdoret
shpesh. Kështu që këshillo-
het të përdorni vetëm një
herë në muaj.

- Pastë dhëmbësh e bërë
në shtëpi

Interneti jep gjithnjë e më
shumë këshilla të
çmueshme! Një video e pran-
ishme në youtube sugjeron
se si të përgatisni një pastë
dhëmbësh në shtëpi e cila do
t’ju shërbejë për të zbardhur
dhëmbët. Tani nuk ju mbetet
veçse ta provoni!

NJË RRITJE MARRAMENDËSE.
Më shumë se një mijë studiues kanë
kontribuar në kërkimin, më gjithë-përf-
shirjen se si pesha e njeriut ka
ndryshuar në katër dekada. Ata kanë
studiuar 129 milion njerëz mbi moshën
5 vjeç, ku 31.5 milion prej tyre ishin në
mes të moshës 5-19 vjeç. Gjatë 40
viteve të fundit, numri i fëmijëve dhe
djemve në mbipeshe është më shumë se
i dyfishuar, nga 11 milionë në 1975 ,
numri shkoi në 124 milionë në 2016
(përveç kësaj, në 2016, 213 milionë
fëmijë dhe adoleshentë ishin mbipeshë,
por nën pragun e obezit) .

HIJA E VARFËRISË. Në bazë të
kërkimeve të koordinuara nga Kolegji
Imperial në Londër, përqindja e fëmijëve
të shëndoshë ka shkuar nga më pak se
1% e totalit në vitin 1975 në 6% të va-
jzave dhe pothuajse 8% për meshkujt në
vitin 2016. “Një brez i tërë adoleshentësh
po vuajnë nga kequshqyerja, -thanë hu-
lumtuesit- Ushqimet e shëndetshme dhe
ushqyese mbeten shumë të shtrenjta
për seksionet më të varfra të popullsisë
dhe obeziteti është një nga pasojat.

SHUMË TË DOBËT. Edhe në anën e
kundërt të bilancit të dhënat nuk siguro-
jnë gjë. Në 2016, rreth 75 milionë vajza
dhe 117 milionë të rinj ende ishin në
peshë të moderuar ose shumë nën
peshë, veçanërisht në zonat më të varfra
të botës. Dy të tretat e tyre jetojnë në Az-
inë Jugore, ku politikat e të ushqyerit
nuk mund të vazhdojnë me bumin de-
mografik. Për pasojë ata vuajnë nga uria.

Inteligjenca mesatare e
njohur si IQ, që prej viti 2004
po shkon drejt rënies. Në një
publik në revistën NewSci-
entist’, Michael Woodley i
Free University of Bruxelles
në Belgjikë thuhet se bëhet
fjalë për një ulje prej 7-10
pikë në më pak se një
shekull. Për thuajse një
shekull, niveli i inteligjencës,
në shtetet me nivel të mirë
mirëqenie, u rrit me rreth 3
pikë në dhjetë vite. Një efekt

i shpjeguar nga ekspertët
është për shkak të kushteve
socio-ekonomike, një dietë
më e shëndetshme dhe nivel
më i lartë kulturor i popull-
sisë. Hipoteza e studiuesve
shpjegohet me plakjen pro-
gresive të popullsisë. Sipas
studiuesve shtimi i person-
ave me moshë mbi 60 vjeç,
ndikon në uljen e nivelit të
memories për punën dhe kë-
sisoj edhe me rënien e nivelit
të inteligjencës mesatare.

Shkencëtarët turq diagnostikojnë
kancerin përmes lëngjeve të trupit

Shkencëtarët turq kanë
zhvilluar një teknologji me
mikroçip me çka mund të
bëjnë diagnostifikimin e
qelizave të kancerit përmes
lëngjeve të trupit, siç janë
pështyma, gjaku, gëlbazi ose
urina

Në 2020 më
shumë fëmijë
obezë se ata

nënpeshë
Nëse vazhdojmë me tendencat aktuale të

ushqimit, pas pesë vjetësh numri i fëmijëve
dhe adoleshentëve në mbipeshë  do të jetë

më i lartë se ai i moderuar ose ata që janë në
nënpeshë. Këto shifra alarmante vijnë nga

kequshqyerja që kanë super kalori

E FRIKSHME: Inteligjenca drejt rënies

Zbardhni dhëmbët me
këta përbërës natyralë

Buzëqeshja juaj, për shkak të
kafesë, cigareve dhe prej çajrave
të shumtë jeshilë që konsumoni
është gjithçka tjetër përveçse e
bardhë? Shumë keq, por edhe në
këtë rast mund të ndërhyjmë pa
bërë ndonjë trajtim kimik që mund
të shkatërrojë smaltin apo që i bën
keq shëndetit. Përveç këtyre,
midis shumë produkteve kimike në
treg që u dedikohen zbardhjes së
dhëmbëve, ekzistojnë një seri
përbërësish natyralë, më pak të
dëmshëm dhe po aq efektivë. Ne do
t’ju propozojmë disa prej tyre

Më 14 tetor 1997 doli albumi me një nga këngët më të famshme të David Bowit,
të shkruar nga Brian Eno dhe regjistruar në Berlin. 40 vjet më parë doli “He-
roes”, albumi si dhe kënga që hyri në historinë e rockut

I ka të gjithë ele-
mentet e një përralle his-
toria e Ariana Austin dhe
Joel Makonnen. U
takuan rastësisht në një
diskotekë në Washington
12 vjet më parë, por tek-
sa kërcenin mes dritave
të pistës, Ariana nuk e
kishte idenë se Joel ishte
princ, stërnip i Haile Se-
lassies, perandorit të
fundit etiopian.  “Do të
jesh e dashura ime”, i
kishte thënë ai teksa
kërcenin. I lindur në
Romë, 35 vjet më parë,
Joel ishte rritur në

Zvicër. Araiana, 33 vjeçe
me origjinë franceze,
është lindur dhe rritur
në Shtet e Bashkuara të
Amerikës dhe ka një
diplomë Harvardi. Çifti
vendosën të martohen
sipas riteve ortodokse në
një kishë të Temple Hills,
në Maryland. “Duket se
dashuria  e tyre ishte e
shkruar. Që kur i pashë
bashkë për herë të parë
ndjeva lidhjen e thellë që
i bashkon, diçka që
shkon përtej gjithçkaje”,
shprehet motra e nuses
për New York Times.

Si në përralla,
takon një djalë në
disko dhe zbulon...

Numri i turistëve nga
Evropa që udhëtojnë për
në Serbi për të kryer
marrëdhënie seksuale
nëpër “bordellot e kaf-
shëve”, është duke u rrit-
ur dita ditës, shkruan
Mirror. Beogradi është
bërë vatra e maniakëve
seksualë me kafshë, që
para njerëzve preferojnë
të shkojnë në shtrat me
dhi, majmunë, qen,
mace, lopë e pata, trans-
meton Telegrafi. Sipas

një aktivisti që merret me
mbrojtjen e kafshëve,
thotë se në Beograd janë
duke udhëtuar grupe të
organizuara, për të kryer
marrëdhënie seksuale me
kafshë. 

Reklamat në internet
ofrojnë seks me kafshë,
kurse çmimet sillen nga
70 deri në 150 euro. Por,
disa klientë paguajnë 50
euro më shumë, që t’ju
lejohet të filmojnë veten.
Lidhur me këtë çështje

televizioni gjerman RTL,
ka realizuar një hulum-
tim që nxjerr të vërtetën e
hidhur. Në këtë hulum-
tim janë publikuar
imazhe ku qentë shihen
të veshur me çorape dhe
këpucë me take të larta.
Pavle Bihal, i cili ud-
hëheq një grup të ak-
tivistëve që mbrojnë të
drejtat e kafshëve, dësh-
iron që këto klube që
ofrojnë shërbime të tilla
të mbyllen. “Kemi infor-

macione për një klub të
tillë, që në fakt bëhet fjalë
për një apartament bren-
da të cilit ndodh gjithçka.
Jemi duke pritur që loka-
cioni të konfirmohet, në
mënyrë që ta raportojmë
rastin në polici”, ka
deklaruar Bihal për tele-
vizionin gjerman. 

Sipas këtij grupi që
merren me mbrojtjen e
kafshëve, shumica e tur-
istëve që shkojnë në Ser-
bi për të kryer marrëd-

hënie seksuale me kafshë
janë nga Gjermania,

Holanda, Suedia dhe Bri-
tania e Madhe.

Beograd, turistët evropianë udhëtojnë
për të bërë seks me qen, mace e lopë

Më 14 tetor 1997 doli
albumi me një nga këngët
më të famshme të David
Bowit, të shkruar nga Bri-
an Eno dhe regjistruar në
Berlin. 40 vjet më parë doli
“Heroes”, albumi si dhe
kënga që hyri në historinë
e rockut. Disku bën pjesë
në trilogjinë berlineze, të
Dukës së Bardhë (me Low
dhe Lodger), realizuar
midis viteve 1976 dhe
1979, një periudhë
vendimtare për artistin që
në qytetin gjerman, gjeti
forcën dhe energjinë për të
dalë nga një krizë e thellë.
Dhe ishte një sukses, që
arriti vendin e tretë në
klasifikim në Britaninë e
Madhe, ndërsa kënga, me

të cilën titullohet edhe al-
bumi u bë kënga më e
famshme e Bowit. Kënga, e
shkruar nga Brian Eno,
tregon takimet e dy të
dashuruarve të ndarë nga
Muri. Kënga u përfshi
gjithashtu edhe në fono-
gramën e Christiane F. Ne
djemtë e kopshtit zoologjik
të Berlinit (1981), prod-

huar nga vetë Bowie,
përmban këngët e tij të
regjistruara mes viteve ’74
dhe ’78, vit kur u shfaq fil-
mi nga Uli Edel. Në vitin
1987, Bowie mbajti një
koncert në Berlin, vetëm
pak metra larg Murit, që
ndante akoma qytetin dhe
në pjesën lindore ishin
qindra tifozë gjermanë, të

cilëve u ishte ndaluar të
merrnin pjesë në shfaqje.
“Ne i përshëndesim të
gjithë miqtë tanë që janë
në anën tjetër të Murit”,
thotë në gjermanisht
Bowie, para se të fillonte të
këndonte Heroes, duke
ndezur sloganet e njerëzve
që nuk mund ta shihnin
atë. “Muri duhet të bjerë”,
u bë himni i asaj mbrëmje-
je dhe i dha shkas një pro-
cesi ndryshimi që pasoi me
rënien përfundimtare të
Murit dy vjet më vonë, më
9 nëntor 1989. Në vdek-
jen e tij, Ministria e
Jashtme gjermane e ka
përshëndetur Dukën e
Bardhë, duke e publikuar
këtë koncert historik në
Twitter: “Lamtumirë,
David Bowie. Tashmë je
një ndër heronjtë e kom-
bit. Faleminderit që na
ndihmove në shembjen e
Murit”.

WhatsApp është duke punuar
mbi telefonatat në grup, dhe ky
funksion i ri duhet të fillojë në
2018. Është pikërisht llogaria në
Twitter e WABetainfo që konfirmon
edhe këtë të re të fundit që na vjen

nga çati, pra eliminimi i mesazheve
të dërguara në grup. Përveç këtyre
dy risive, çati popullor në pronësi të
Facebook, po përgatit edhe opsion-
in WhatsApp Business dedikuar
tërësisht bizneseve.

WhatsApp, në 2018 telefonatat në grup

Një ari polar nëntë
muajsh ka shokuar
ekspertë pasi u gjet rreth
450 milje në jug të habi-
tatit të tij natyror në Ark-
tik. Këlyshi tashmë do të
mbahet në kopshtin zo-
ologjik rus, pasi është
shumë i vogël që të mbije-
tojë i vetëm, por mister
mbetet mënyra se si ai ar-
riti të ecë aq larg nga deti
i akullt. Këlyshi i Ariut, që
tashmë quhet u largua
nga zona e akullt në një
kohë që ata përgatiten për

gjumin letargjik dhe që
janë shumë agresivë.
Shkencëtarët janë të
habitur dhe po përpiqen
të kuptojnë se si ai arriti të
largohet nga bregu siber-
ian dhe që nisi të jetonte
pranë një fabrike lokale
peshku. Punonjësit e fab-
rikës i hidhnin mbetjet e
peshkut që ariu të ushqe-
hej. Ai ndihej shumë i kë-
naqur me jetën e re që po
bënte dhe madje u miqë-
sua me qentë e zonës. Fil-
limisht ekspertët besonin

se ariu polar ishte rreth
dy vjeç, por pasi u qetësua
dhe u inspektua nga vet-

erinerët, u zbulua se nuk
ishte më shumë se nëntë
muajsh.

Habiten ekspertët, ariu polar 
largohet 450 milje nga Arktiku 

“Heroes” kënga që 
mposhti Murin e Berlinit

Në vitin 1987, Bowie
mbajti një koncert në
Berlin, vetëm pak metra
larg Murit, që ndante
akoma qytetin dhe në
pjesën lindore ishin qindra
tifozë gjermanë, të cilëve
u ishte ndaluar të merrnin
pjesë në shfaqje

“DYLUFTIMI 
I VDEKJES”,
gara midis
qenve dhe
derrave të egër
Pavarësisht protestave nga aktivistët e të
drejtave të kafshëve, organizimi i luftimeve
mes qenve dhe derrave të egër vazhdon të
tërheqë spektatorë të shumtë në zonat
rurale në Indonezi. Me qindra persona janë
mbledhur në arenën e organizuar me mure
bambuje, të etur të shikojnë gjakderdhjen e
kafshëve të egra. Organizatorët dhe
pjesëmarrësit shprehen se luftimet janë një
mënyrë për të ruajtur traditën e gjuetisë ndaj
kafshëve të egra në këto zona të Indonezisë.

Do të keni më shumë punë se zakonisht
sot por fatmirësisht do të dini që t’i orga-
nizoni atë ashtu sikurse ju kërkohet!

Kolegët do ju adhurojnë për këtë. Por, mos bëni
shumë thashetheme! 

Mos i thoni jo diçkaje e cila është e re
për ju sot dhe ju jeni të kënaqur më të!
Përpjekjet e juaja nuk duhet të mbulo-

hen. Koha punon në dobinë tuaj më shumë se ju
e kuptoni! 

Idetë e juaja interesante nuk do të shohin
dritë gjatë ditës së sotme, së paku jo
tani për tani, por saktësisht do të ndodh

ashtu sikurse ju keni paraparë më vonë. Energjia e
juaj pozitive nuk duhet t’ju bëj person radikal! 

(20/III-20/IV) DASHI

DEMI 

Ndryshimi po vjen – dhe atë po e ndieni!
Lajmi i mirë është se ju jeni një
parashikues - ndërkaq lajmi i keq është

se nuk do të mund t’i dini disa detale! Përpiquni që
të shikoni historinë tuaj të punës. 

(21/V-20/VI)BINJAKËT

Energjia e juve pozitive është e dukshme
– dhe të tjerët kanë dëshirë të punojnë
me ju! Bëni mirë që të gjeni një

shoqërues të mirë sidomos nëse jeni beqar/e dhe
atë qysh në fillim të ditës. 

(21/VI-22/VII)GAFORRJA

Arti po ua bën më shenjë juve që të filloni
urgjentisht fillimin e një aventure të re
diku – pse jo edhe të filloni edhe ndonjë

biznes. Është një ditë e mirë pasi që përkrah do të
keni edhe shokët e juaja. 

(23/VII-22/VIII)LUANI

Lëni mënjanë familjen dhe shokët –
duhet të jeni të sigurt që ata e dinë se ju
i keni mbështetur më shumë se sa duhet

dhe jeni pajtuar me zgjedhjet e tyre. Kritikat në
detale shikojeni në mbrëmje! 

(23/VIII-22/IX)VIRGJËRESHA

Po ndjeni se jeni shumë të lënë pas dore
sot, por mos u dorëzoni – gjërat sigur-
isht se do të ngadalësohen por do të
jenë në të mirë tuajin natyrisht! Është

momenti i duhur që të veproni me hapa të sigurt
në dashuri! 

(23/IX-22/X)PESHORJA

Energjia e juaj kreative është shumë e
lart kështu që duhet të punoni më shumë
për arritjen e synimeve! Normalisht men-
doni për të ndihmuar ndonjë shok apo

kryeni sa më shpejt obligimet që keni ndaj një pro-
jekti! 

(22/X-21/XII)AKREPI

(22/XI-21/XII)SHIGJETARI

Do ta gjeni vetën në disa vështirësi gjatë
punës por megjithatë do të lini impre-
siono tek të tjerët! Nëse jeni me stres
atëherë bëni mirë që të qetësoheni.

Paraqituni sa më bukur para njerëzve të rëndë-
sishëm për ju! 

(22/XII-20/I)BRICJAPI

Do të josheni nga shumë gjëra të buku-
ra. Kjo sepse jeni të rrethuar me njerëz
që kanë pamje të bukur kështu që duhet

të jeni në disponim të lartë. Por, kujdes me shën-
detin. 

(20/I-19/II)UJORI

Ditëlindja e juaj nuk është krejtësisht
festë sepse duhet që në mbrëmje gjith-
monë të shoqëroheni me njerëz special.

Keni energji të mirë andaj shfrytëzojeni atë në
mënyrë më të mirë të mundshme. 

(20/II-19/III)PESHQIT

(21/IV-20/V)

Prim. Dr. RIFAT  PALLOSHI
internist kardiolog

1927  2007

PËRKUJTOJMË DHJETËVJETORIN E NDARJES
NGA JETA TË

Vazhdojmë të jetojmë pa Ty por me kujtime të shumta të buku-
ra nga jeta që e kaluam bashkë. Të falënderojmë për fisnikërinë
dhe bujarinë tënde të madhe dhe kujdesin që pate për ne.
Prehu ne qetësi më i dashuri ynë. Zoti të bekoftë.
Me dashuri dhe krenari të kujtojnë:

Bashkëshortja Nexhdetja me djemtë Agronin dhe Skenderin,
të rejat Drita dhe Linda si dhe mbesat Besa, Amra, Eda, 

Dea dhe Era.

DR. RIFAT PALLOSHI
1927-2007

MOS MA MERRNI PËR TERS...
Biondja tek gjinekologu:
- Doktor, kam gjithë jetën që dëshiroj të kem një fëmijë!
- Shumë mirë zonjë, zhvishuni!
- Shiko doktor... nuk dua të ma merrni për ters, por do
doja që fëmijën e parë ta bëja me burrin tim!

BARSOLETA

1137 - Beteja e Rignanos mes Ranulf i Apulias
dhe Roxher II i Sicilisë.
1270 - Fillon kryqëzata e tetë dhe e fundit.
1502 - Vasko da Gama kthehet në Kalkutë për
herë të dytë.
1503 - Mbretëresha Izabela e Spanjës ndalon
dhunën kundër indianëve.
1611 - Gustaaf II Adolf (17) shpallet mbret i
Suedisë.
1864 - Themelohet Helena, kryeqyteti i Mon-
tanas  
1883 - Austro-Hungaria, Gjermania dhe Ro-
mania nënshkruajnë marrëveshje ushtarake.
1886 - Britania dhe Madhe dhe Gjermania
ndajnë kufijtë e Afrikës Lindore.
1920 - Themelohet Partia Komuniste e Aus-
tralisë në Sidnej.
1922 - Musolini formon qeverinë në Itali.
1930 - Turqia dhe Greqia nënshkruajnë mar-
rëveshje miqësie.
1944 - Anne Frank  depërtohet prej Auschwitz
në Belsen.
1963 - Maroku dhe Algjeria nënshkruajnë ar-
mëpushim.
1978 - Trupat e Ugandës sulmojnë Tanzaninë.

KALENDARI HISTORIK
30 tetor

A ka gjëkund, ndonjë shitore a
ndonjë tezge kot më kot, të ble
me ca qindarka qorre, jo bukë,
po pak durim, o Zot? 
(Xhevahir Spahiu)

THËNIA E DITËS

Në fund të vitit të kaluar, 37 % të personave mbi
14-vjeçar që kanë jetuar në Zvicër, ose 2.6 mil-
ionë veta kanë pasur prejardhje të huaj. Kjo
gjendje përbën një rekord të ri të të huajve në
vende, thotë Zyra Federale për Statistikë e Zvi-
crës (BFS). Numri i kësaj kategorie, sipas statis-
tikës në fjalë, është rritur gjatë
një viti për 74 mijë veta, shkru-
an sda.ch. Në përgjithësi,
numri i banorëve pa prejard-
hje të huaj (i autoktonëve) ka
qëndruar prej shumë vitesh
pak a shumë stabil, transme-
ton albinfo.ch. Sipas BFS, mbi
90 për qind të popullatës me prejardhje të huaj
janë shtetas të vendeve të BE-së dhe të EFTA-s
si dhe, sigurisht, këtu hyjnë me shumicë ata ish
të huaj që tashmë janë natyralizuar, kanë mar-
rë shtetësinë zvicerane. Në këtë statistikë nuk
janë përfshirë rreth 1.25 milion fëmijët e moshës
deri 14 vjeçare.

A E DINI SE...

Arben Lumi  është një shqiptar
nga Kosova i cili është klasifikuar
në mesin e 5 berberëve më të mirë
në botë. Në konkursin botëror
‘Berberi më i mirë ndërkombëtar’ të
zhvilluar në Gjermani, ai është sh-
pallur berberi i 5-të më i mirë në
botë. Talenti shqiptar ka shumë
vite që e ushtron këtë profesion.
Me anë të një postimi në Facebook

ai ka shkruar se ndjehet krenar.
"International Barber Awards 2017"
është zhvilluar në Nuremberg më
22 tetor 2017 dhe kishte në total 21
finalistë nga 14 shtete. "1o1Barber"
shkruan në Facebbok se kosovari
është një berber i shkëlqyer. “Një
berber i shkëlqyer është numri 5 i
International Barber Awards 2017.
Urime Arben Lumi”.

Një shqiptar i klasifikuar 
si një ndër 5 berberët më

të mirë në botë

Google, kompania që
Sergey Brin dhe Larry
Page krijuan rreth dy
dekada më parë, vazhdon
të ndihmojë në pasurimin
e tyre. Të premten, ak-
sionet e klasës A të “Al-
phabet”, kompania mëmë
e Google, u rritën në një
çmim të lartë rekord prej
1,061 $ për aksion, një
ditë pasi kompania nxorri
rezultatet e tremujorit të
tretë. Raporti tregoi rritje
vjetore mbi të ardhurat
prej 24% dhe të ardhura

shumë më të mëdha se
parashikohej. Investitorët
u përgjigjën me entuzi-

asëm të parashikueshëm;
aksionet përfunduan treg-
timin normal të premten

në 1,034 $ për aksion,
çmimi më i lartë i mbylljes
së bursës, që Alphabet ka
patur ndonjëherë. Si
rezultat, pasuria neto e
themeluesve rrit me 3.5
miliardë dollarë në 24 orë
në orën 16:00 të së
premtes. 

Page e përfundoi ditën
me një pasuri rreth 48.2
miliardë dollarë dhe Brin
me 46.9 miliardë dollarë,
sipas renditjes në kohë
reale të Forbes, për njerëz-
it më të pasur në botë. 

Themeluesi i Google bëhet 3.5 miliardë
dollarë më i pasur, në një ditë...

Një drejtues i Facebook
ka mohuar se rrjeti social
përdor mikrofonin e një
pajisjeje për të dëgjuar atë
që përdoruesit po thonë,
dhe pastaj t’u dërgojë aty-
re reklama që kanë lidhje
me ta. Rob Goldman, zë-
vendëspresidenti i rekla-
mave të gjigantit tekno-
logjik, po i përgjigjej një
postimi në Tuiter nga PJ
Vogt, prezantuesi i një
podcast të teknologjisë që
quhet Përgjigju të Gjithëve.
Anekdotikisht, shumë
njerëz raportojnë se

shohin reklama që duket
të jenë të lidhura me bise-
dat e fundit që kanë bërë.
Z. Vogt kishte kërkuar de-

taje për këto raste speci-
fike. “Unë merrem me rek-
lamat në Facebook, nuk e
përdorim mikrofonin tuaj

për reklama, nuk është e
vërtetë,” shkroi z. Gold-
man. Kur një tjetër përdo-
rues i Tuiter e pyeti nëse
përfshihej Instagrami, i cili
gjithashtu është në pronë-
si të Facebook, ai u
përgjigj: “Po”. PJ Vogt mori
qindra përgjigje në posti-
min e tij origjinal. “Një ba-
shkëpunëtor mori një rek-
lamë ku thuhej: “Pra, e
bëtë pyetjen e madhe!”,
disa minuta pasi ai kishte
propozuar, ndërkohë që
nuk i kish treguar askujt”,
shkroi Tori Hoover. 

A na i dëgjon apo jo Facebook bisedat?


